
AR MARCHEG
AOUR-RUZ

Herve Seubil gKERNAUDOUR
|
|

I. AN TAOL-DISMEGANS

U n deltenn vras war ur pradig,
Kreistezik ‘harz kastell Arzhur,
Hag aour-ruz-holl en heol- ‘bik,
Balc’hat ur marc’heg ‘tal ar vur !

R uz-tan e huk, ruz e-hunan,
Ruz-kouevr e vlev, ruz e levran,
Ruz koulz e varc’h hag e varv,
E sell, e c’hoarzh, hag e armou !

M ont war an treuzou en deus graet,
Goulenn digor ouzh ar porzhier,
Ha reifl dezhai ur bizaoued,
Ma rafe war-dro e varc’h taer.




I I ag efi avaze da vale

Betek ar Sal-Veur hep dale
Ma’z edoa ‘n holl ouzh an Daol-Grenn
Gren ha seder gant o merenn.

((R oue dieneb, me en tou,

Ganin klevit didroidell :

Din eo ho klad, tud ha madou,
O reifi dre gaer anez mervel ! »

H anaf arc’hant ar rouanez
Outaii ar boullafi skarbouklez,
‘Oa bet dinaouet ennafi hael
Gwin bouilh ken ruz hag he muzell.

A r marc’heg divezh ha digar
A fennas a-flav ‘n hanafad
War zremm ha hiviz Gwenivar,
Ha dezhi afo ur stlafad.

¢
T al al lez teir gwezh hep termal
‘N deus lavaret, dir war e dal :



« Hegal ‘ran emberr d’an emgann,
Neb en deus kalon war al lann ! »

H ag avahont a-raok monet,
Arzhur gardis ‘n deus godiset :
« Ha te dre vil war da vilved,
Va faezhifi, kaezh, ne dizhfes ket ! »

I I ini anezhe n’enebas

‘Klevet embannou ken ganas :
Dan o aon ne savjont ket,
Hag e stoujont o fenn spontet.

Hag ar marc’heg mont war e giz.

en ur gas an hanaf gantai,
War e weuz skars ur mousc’hoarzh kriz,
“Trema’r porrastell hep hastafi.

D’an 21 a viz Here 1998

Notenn : An dro-lavar “war da vilved” a gaver e brezhoneg e-barzh
Gwerz Penhérez Keroulaz hag e romantou kembraek-krenn (gant
sifrou all). Studiet eo bet e-barzh Mélanges offerts au Pr Fleuriot.
Talvezout a ra kement ha “Ma teufes gant 999 den, ha te ar milved”.




Jean-Yves BROUDIC

BRUZUN

Bombezadeg ar c’heleier bep beure, o tistruj kantreadenn
va hufivreou.

Krennarded ha krennardezed gwisket skafiv dindan ar
seizh avel.
Evel pa vije tomm-berv o ¢’halon dalc’hmat.

Ur vaouez em c’hichen e-pad un emvod.
Petra * felle dezhi disklériafi din gant bourbouilh he ¢ hof ?

Da seizh eur diouzh ar mintin,

ur vatezh o lufrafi gwerennou ar stal-bravigol war ar straed.
Da unnek eur, er memes plas,

un itron o tibab ur walenn pe ur c’hloc’hig-skouarn aour.

Tostaat ouzhifi a ra ur plac’h yaouank, divalav he dilhad.
Daoust hag arc’hant a c’houlenno diganin ?
“Ur pok, mar plij ! Ur pok I”’, emezi.




Laeret eo bet diganin ma marc’h-tan. Adkavet ganin, e lavar an
den yaouank : ““ Fellout a rae da dud all kemer ho mekanik.
Setu e oa bet lakaet ganin en ul lec’h sur, em c’hav ! ”

Skrivaii a ra barzhonegou bep noz ouzh skleur ar goulou
nukleel.

Rouzai a reont war an draezhenn a-hed an deiz.
Ha flouroc’h ha se ‘vo o c’hroc’hen e-kerz an noz ?

War-lerc’h un nozvezh karantezifi :
Daoust ha ne oa ket un hunvre ?

Poan gant ar broadelour yaouank o tennaf ar pegsun “F”
diouzh gwerenn an oto kozh emaifi o paouez prenaii.

He bigoudi ganti war he fenn, ur pijama war he divskoaz,
e vount war un douzerez-yeot o strakal,
da deir eur goude merenn.

Fulorifi a ra ar bugel war meur a dra en-dro dezhaii,
evel pa vijent tud.




Maguy KERISIT

BALI AR GOULEIER

TREMEN em c’hichen edout
Ha koulskoude n’em eus ket galvet
Marteze e ouien ar respont
Aesoc’h ’oa din sellout ouzh ar gouleier
Gouleier kreiz-kér
Liv al levenez warno
Gouleier o teveran em daoulagad
Ha te o tremen em c’hichen
Stardet 'm eus ma mantell en-dro din
Yen eo dre-amai
Neketa ?
Gwelloc’h eo mont d’ar gér
Met pelec’h 'maii ar gér ?
Amai ez eus gouleier...
Hag en aer lemm ‘vel un aotenn
E kavan dirak ma daoulagad
Efvor da skeudenn
O tremen.

2/12/98




Reun ar C’halan

ME GLOAZET
Howard Phillips Lovecraft

OMANTOU ha danevellou
skrijus  Howard Phillips
Lovecraft (1890-1937) zo

renket bremaifl e-touez ar re vrudetai
eus ar seurt-se. E-pad e vuhez avat ne
voe ket evel-se.

Biskoazh ne voe taolet evezh
ouzh e skridou gant an tiez-embann
bras. Ne vezent degemeret nemet
gant embannaduriot marc’had-mat
hefivel ouzh kazetennou gall evel L’Epatant pe L’Intrépide. At
skridvarnourien sirius, evel Edmund Wilson, a zisprize e
skridou, ha dreist-holl e zoare-skrivaii (1). Pell en deus gortozet
e zigoll, hogen deuet eo: e 1990 e voe lidet kantvet deiz-ha-
bloaz e c’hanedigezh, en e gér c’henidik Providence, Rhode
Island, er skol-veur Brown. Tri devezh e padas an abadenn, gant
perzhidi deuet eus pep korn ar bed (2). Skridou Lovecraft zo bet
degemeret evel oberennou lennegel a bouez bras gant
skrivagnerien ken brudet ha Borges, Cocteau ha Michel de
Ghelderode. Filmou hag abadennou pellwel zo bet tennet
diouto. Troidigezhiot zo bet embannet e Bro-C’hall, en
Alamagn, Italia, Spagn hag e kalz a vroiou all. Deuet eo e

zanevellou da vezafi danvez tezennou, ha bep bloaz e kresk
niver ar studiadennou diwar e benn. Un niverenn a-bezh eus ar
gelaouenn Cahiers de I’Herne zo bet gouestlet dezhan (3).
Klask zo bremaii war an embannadurioll kozh eus e oberennotl.
Ar re a oa deuet er-maez er moulladuriol Arkham House etre
1960 ha 1970 zo deuet da vezai ker kenaii, etre 100 ha 600
dollar. Ar re goshan, bet embannet etre 1929 ha 1943, zo kalz
keroc’h, etre 900 ha 2 600 dollar, hervez American Book
Current Prices (1994, vol. 100).

Daoust ha dellezek eo eus ar brud diwezhat gounezet
gantafi ? Pelec’h, en e skridou, e vez kavet perzhiou talvoudus
diouzh sellboent al lennegezh ? N’eo ket en e zoare-skrivai, a
dra sur. Ar gwir a oa gant Edmund Wilson pa rae goap eus ar
gwall-implij a rae eus anviou-gwan evel horrible, terrible,
frightful, h.a. Setu roll hir-meurbet an anviou-gwan dastumet
ganin e pajennou kentai ar romant At the Mountains of
Madness : hellish, hideous, revolting, loathsome, inhuman,
horrible, terrible, hateful, alien, crazy, insane, monstrous,
Jfantastic, cryptical, mysterious, forbidden, unnamably evil,
buried, evil, shunned, dark, unnatural, fantastic, malignly
Jfrowning, fiendish, deadly, cyclopean, blasphemous, damnable,
frightful, bleak, eldritchly demoniac, grotesque, queer, sinister,
menacing, blasphemous, dimly sinister, uncanny, morbid,
strange, delirious, lurking, treacherous, desolate, unearthly,
lethal, abhorred, bizarre, febrile, terrifying, oppressive,
anomalous, soul-clutching, dreadful, mad, aeon-dead, tragic,
brooding, insanely buried, unhallowed, doomed, labyrinthine,
bewildering, desperate, viscous, ill-fated, deadly, ha kalz anezho
a zistro meur a wech. Petra, neuze, a ra talvoudegezh lennegel
ar skridou-se ?

Er skeudennou eus stad mab-den taolennet gant Lovecraft e
vo kavet o zalvoudegezh, d’am meno. Hefivel-tre eo ar
skeudenn-se ouzh an hini zo taolennet e ¢’hoariva dramaourien
evel Sofoklés ha Shakespeare. Mab-den, c’hwezhet gant an
hybris, a gred bezafi roue ar bed. An impalaer roman Aogustus,
da skouer, e felle dezhaf bezaifi azeulet evel un doue. E pezh-

c’hoari Corneille, Cinna, e lavar ar bomm brudet : “Je suis
maitre de moi comme de ['univers.” Ha Loeiz XIV en em gave
ken uhel ha ken galloudus hag an Heol. Evit gwir n’emaf ket
mab-den uheloc’h war skeul ar grouidigezh eget an disterai
amprevan. Ur roue meur, Oidipous pe Lear, n’eus anezhai
nemet ur gelienenn a vo flastret didruez gant an doueed, ur
razhedenn bennfollet o redek eus an eil pej d’egile, ur vilienn
taolet ha distaolet war an aod gant tonnou ar mor (4). Setu anien
ar gwellaii skridon savet gant Lovecraft : mab-den n’eus
anezhafi nemet ur ¢ hoariell etre daouarn ar boudou drouk a ren
war ar bed.

An taoliot gwashaf ouzh emvrud mab-den, evit gwir, n’int
ket bet skoet gant skrivagnerien evel Sofoklés ha Shakespeare,
gant gouizieien ne lavaran ket. Freud a veneg daou anezho :
Copernicus ha Darwin. Jacques Derrida a veneg daou all : Freud
e-unan, ha Marx (5). Ganto eo bet diskaret ar pilerou a zalc’he
emlorc’h mab-den en e sav, hag o mennozhiou o deus lezet
roudou don e danevellou Lovecraft. Copernicus en devoa prouet
n’edo ket an douar pennlec’h ar bed krouet. Ne oa nemet ur
voullig a netra, kollet war harzou an hollved. Darwin en devoa
diskouezet n’eus eus mab-den nemet ul loenig par d’ar
marmouzien. Marx en devoa merket penaos e teue ur penn-den,
dic’houzvez dezhafi, da vezan lakaet da draezenn gant
savedegezhiou kevredadel hag armerzel, ha Freud en devoa
lakaet anat galloud an diemouez war ar me emouez.

E broiou ar Reter ez eus ul lavarenn : arabat eo lakaat ho
troad war lost an tigr. Er bed taolennet gant Lovecraft e vez
diaes d’an dud tremen hep lakaat o zreid war ul lost bennak.
Bez’ ez eus doueed, ken kriz an tamm anezho ha re Sofoklés ha
Shakespeare. Bez’ ez eus boudou all, euzhviled, spesou ha
diaouled a bep seurt, atav prest da lammat war an den dievezh
a-walc’h evit o direnkafl. Poblet gant gouennou estren eo bet an
Douar, hervez Lovecraft, a-barzh ma teuas mab-den da zont un
tammig speredekoc’h eget ar marmouzien. Kalz galloudusoc’h
e oant eget ne ¢ haller sofijal. Savet o devoa ar c’hériot divent

ma vez kavet anv anezho e mojennou kozh-Noe : Valusia,
R’lyeh, Ib, e douarou Mnar, hag ur gér dianav e-kreiz Arabia
Deserta. Dismantrou kériou seurt-se ez eus c’hoazh anezho,
hervez Lovecraft, e perzhiou diergerzh eus an Antartik, en
Aostralia hag en Himalaya (6). Ar gouennou-se a azeule doueed
iskis. Lovecraft en deus ijinet un toullad mat anezho. Bez’ emafi
an Doueed Henafi, a chom pell diouzh an douar, e steredeg
Orion. Doueed all, ar Re Veur pe ar Re Gozh, zo bet mestr war
an Douar. August Derleth en deus savet ur roll anezho e rakskrid
e zastumadenn diwar-benn mojennot Cthulhu (7). Azatoth, an
doue dall ha diskiant, eo an hini uhelaii. Douget on da welout
anezhail evel un arouez eus galloud an tonkadur a chom dreist
poell mab-den. Yog-Sothoth, holl en unan hag unan en holl, a-us
lezennol an amzer hag an egor, eo, diouzh va meno, arouez an
hollved divent ha dreist poell mab-den. Bez’ emai c’hoazh, e-
touez ar Re Veur : Nyarlathotep, o ¢c’hannad ; Cthulhu, a ren
dindan ar mor ; Hastur, a ren war an aer hag an ec’honder etre
ar stered ; Shub-Niggurath, ar c’havr zu gant he mil mennig.
Kenglotafi a reont, hervez Derleth, ouzh an elfennoi (an douar,
an dour, an aer), hag ouzh pennaenn ar frouezhusted. Doueed all
zo bet ijinet gant Lovecraft : Dagon, rener ar vorganed,
kevredad Cthulhu, ha Yig, an Doue-Naer, levezonet moarvat
gant doue an Azteked, Quetzalcoatl. Ar Re Veur o deus kollet
kalz eus o galloud, hogen o c¢’horfoul a hun c’hoazh dindan an
douar, dindan ar mor, ha pell diouzh an douar. Kemennet o deus
o sekredou d’an dud kentafi dre o hunvreol, hag an dud-se o
deus ijinet lido zo bet chomet bev a rumm da rumm. Setu
talvoudegezh ar pezh a vez kanet gant azeulerien an doue meur
Cthulhu : “En e di e R’lyeh emafi Cthulhu o hunvreal.” R’lyeh
e oa kérbenn Cthulhu. Un deiz e tistroio ar stered d’al lec’h
reizh, ha neuze e savo R’lyeh adarre a-us ar mor. Neuze ez
advevo Cthulhu ha mestr e vo adarre war an Douar a-bezh. Ar
Re Veur, pa veze ar stered en o lec’h reizh, a oa gouest da
splujafi eus an eil steredeg d’eben, hogen pa ne veze ket reizh ar
stered e teuent da vezafi dinerzh, ha ret e veze dezho tremen
milvedou o hunvreal, o ¢’hortoz betek ma tistroje ar stered d’al

lec’h reizh. Neuze e c’hallje o azeulerien o dihunifi dre al lidou
a oa bet kelennet d’o hendadou dre o hunvreou (gwelit The Call
of Cthulhu, The Lurker on the Threshold, The Case of Charles
Dexter Ward). Ne oa nemet an Doueed Henail evit lakaat un harz
da c’halloud ar Re Veur. Bez’ ez eus tud hag o deus miret ar
sekredou bet kelennet gant an Doueed Henaii d’an dud kentad,
dres evel ma’z eus bet tud o deus miret ar sekredou kelennet
d’an dud kentafl gant ar Re Veur.

Bez’ ez eus c’hoazh war an Douar izili eus ar gouennou
treoabl a boble an Douar a-raok donedigezh mab-den : dreist-
bevet o deus dindan an douar, dindar ar mor, hag e korniou
digenvez (gwelit The Mound, The Moon-bog, Dagon, The
Shadow over Innsmouth, The Whisperer in Darkness). Bez’ ez
eus re all zo degouezhet en hor metou nevez zo evit gortoz ar
mare mat evit kemer ar galloud (gwelit The Dark Brotherhood).
Lovecraft a zispleg, en e romant At the Mountains of Madness,
penaos kelanou iskis zo bet dizoloet e mougeviolu tost da
bennahel ar Su. Hefivel e oa ar mougeviou-se ouzh ar re zo bet
taolennet gant Poe en e romant The Narrative of Arthur Gordon
Pym of Nantucket. Evel stered e oa stummet ar c’helanou.
Ergerzherien Lovecraft zo bet gouest da gompren o istor, dre ma
oa bet skeudennet an darvoudou pennai war gouriblennou
kizellet ar mogeriou e dismantrou ar gér veur kavet ganto. Ar
gér-se a oa bet savet gant ar boudou steredennek e-kreiz
meneziou an Antartik. Ar boudou-se, evel meur a ouenn all, a oa
deuet eus an tu all d’ar stered d’ur mare ma ne oa buhez ebet war
an Douar. Gouest e oant da dreuzifi an ec’honder etre ar stered.
Dindan ar mor, m’o devoa savet kériou bras-meurbet, o devoa
bevet da gentafi. Ret e oa bet dezho stourm ouzh gouennou all
evit mirout ar perzhiou eus an douar aloubet ganto. Ar Re Gozh
steredennek o devoa krouet ar furmou buhezek kentafi dindan ar
mor, ken evit en em vevai, ken evit paliou all. Krouet o devoa
sklaved peurvat, ar Shoggothed, dre stummafi tolzennou
lieskell. Ar sklaved-se a veze mestroniet dre nerzh an teoghun ha
lakaet d’ober al labouriou tenn. Diwezhatoc’h e oa aet ar Re
Gozh-se d’ober o annez war an douar, hag implijet o devoa ar




Shoggothed evit sevel kériou divent. Furmou buhezek all a voe
diorroet ganto, ken loenek, ken plantel. Evel-se e voe bet krouet
hendadou kentafi mab-den, bronneged divalav anezho. Bale a
raent dre ruzafi o zreid hag implijet e vezent evel kig er gegin pe
evel furlukined. Kemmou geologiel feuls ha torradennou e
krestenenn an douar a ziskaras kalz eus ar c’hérion bras a oa bet
savet dindan ar mor. Ret e voe d’ar Re Gozh steredennek en em
zifenn ouzh ur ouenn treoabl all, boudou stummet evel mor-
gazhed anezho, boudou bet engehentet diwar sper Cthulhu. Evit
ur mare e rankas ar Re Gozh steredennek klask repu dindan ar
mor. Da c’houde e voe graet ar peoc’h etre an div ouenn. Ar
c’hevandiriot bras divoret nevez ‘oa a voe roet da ouenn
Cthulhu, hogen ar Re Gozh steredennek a viras Aostralia ha an
Antartik. Pa voe lonket ar c¢’hevandirioll nevez gant ar mor, a-
gevret gant R’lyeh ha gouenn ar morgazhed treoabl, e chomas ar
maout gant ar Re Gozh steredennek. Nepell goude e teuas
arvariou all. Shoggothed ar mor a oa deuet da vezaii sperede-
koc’h, hag emsavet o devoa a-enep o mistri : diaes e voe o
adlakaat da sentifi. Enebourien nevez a zeuas da dagaf are Re
Gozh steredennek : gouenn ar Mi-Go, boudod hanter-kabellek
hag hanter-krestennek anezho, a oa degouezhet eus an treoabl
hag a vountas ar Re Gozh steredennek er-maez eus holl zouaroi
an Hanternoz. Ne chomas gant ar Re Gozh steredennek nemet ar
mor ha kevandir an Antartik. Taoliou all a voe skoet ouzh
sevenadur ar Re Gozh steredennek gant kreniou-douar drastus
ha kemmou bras en hinad. Gant oadvezh ar skorn e teuas ur
yenijenn dizehan, ken en Antartik, ken e broiol an hanternoz.
Ret e voe d’ar Re Gozh steredennek sevel ur gér veur nevez e
mougeviou divent an Antartik. Ergerzherien Lovecraft a zeu da
gompren e oa bet mestroniet ar gér nevez gant ar Shoggothed
emsavet : lazhet e oa bet an holl voudot steredennek, war-bouez
un nebeud a oa pell diouzh kér pa oa aet an trec’h gant ar
Shoggothed. O c’horfou skornet a oa bet miret a-hed ar ¢’hant-
vedou gant ar yenien, betek ma oant bet dizoloet gant an
ergerzherien. Gant an tommder e oa addeuet ar vuhez enno.
Lazhet o devoa an ergerzherien a oa en-dro dezho pa oa deuet ar

vuhez enno, ha distroet e oant d’o ¢’hér vras. Eno n’o devoa
kavet nemet Shoggothed, ha lazhet e oant bet gwitibunan.

Boudou all zo ¢’hoazh war an Douar. Bez’ emaii, da skouer,
an euzhviled a oa bet patromed an delwennou hag an taolennou
savet gant Egiptiz an Henamzer, tud gant penn ur aourgi pe ur
gourglazard, pe boudot gant penn ur vaouez ha korf ul leon,
evel ar Sfifis (Imprisoned with the Pharaohs) ; ur mell ki dreist-
natur (The Hound) ; boudou stummet evel loened euzhus (The
Unnamable) ; un debrer-tud a denn d’un den ha d’ur ran war un
dro (The Shuttered Room) ; ur mell razhedenn gant penn un den
(The Dream in the Witch House) ; ar spesou luc’hskeudennet
gant Pickman (Pickman’s Model) ; un diaoulez gant neuz ur
vaouez (The Shadow in the Attic) ; hoperien-noz ha teuziou a
bep seurt (The Dream-Quest of Unknown Kadath).

Dic’hallus eo mab-den pa c’hoarvez gantai kejafi ouzh
euzhviled seurt-se. Tudennou Lovecraft, evel m’eo bet merzet
gant ar skrid-varnourien, a chom dinerzh dirazo. Peurvuiaii e
reont ar pezh a veze graet gant harozezed ar romantou eus
amzervezh ar rouanez Victoria : semplail a reont. Mar deuont a-
benn d’en em dennafi divac’hagn, ne fell dezho nemet
ankounac’haat an euzhviled gwelet ganto, ha gwelloc’h e
kavjent mervel eget o gwelout ur wech all. Ar marv, siwazh, ne
vo ket marteze evit reifi ar peoc’h dezho : bez’ ez eus troiou
kevrinus evit adsevel ar c’helanotl a varv da vev hag evit jahinafi
ar ¢’horfou adsavet (The Case of Charles Dexter Ward).

An dud nemeto zo gouest da stourm ouzh an euzhviled eo an
dud hag o deus studiet al levriolt ma vez miret al lidod kemennet
gwechall da vab-den gant an Doueed Henafi pe gant ar Re Veur :
Nekronomikon Abdul Al Hazred, The Pnakotic Manuscripts,
The R’lyeh Text, The Book of Dzyan, The Seven Cryptical Books
of Hsan, The Dhol Chants, The Book of Eibon, hag all (8). Biken
n’en devije mab-den gounezet an deskamant-se hep harp
galloudou dreist-natur.

Mab-den, evit Lovecraft, n’eus anezhai nemet un dra a netra
e-kefiver diventelezh an amzer hag an egor kosmek.

Gwashaelouriezh Lovecraft, evit ar pezh a sell ouzh renk
mab-den en hollved, zo deuet da vezafi gwashoc’h c’hoazh en
abeg d’e zeveizadur eus mennozhiol Darwin diwar-benn an
emdroerezh. An argerzh a lakaas ur bronneg hefivel-poch ouzh
ur marmouz da zont da vezafi Homo sapiens a zo aes-tre da
dreifi war an tu gin. Lovecraft a ra meneg, en danevell The
Lurking Fear, eus ur c’horn-bro e Menez Catskills a oa bet
tizhet gant Hollandiz ha dilezet nepell a-c’houde. Ne oa chomet
war o lerc’h memet dismantroit un nebeud maneriot ha kouerien
dilignezet. Argerzh an dilignezadur zo aet betek ar penn pellaii
evit ar familh Martense : deuet int da vezafl gorilhed lous gant
mellot dent melen ha korfou goloet a greof fuilhet. Dindan an
douar e vevont, evel gozed, o tebrifi ar gouerien a chom c¢’hoazh
e traofiiennou digenvez ar menez.

Euzh ha dofijer an daneveller pa zeu da gompren ar pezh zo
c’hoarvezet gant diskennidi ar marc’hadour pinvidik eus New
Amsterdam, Gerrit Martense e anv, en devoa savet ur maner
bras war lein un dorgenn digenvez e-kreiz Menez Catskills, a
ziskouez splann gwriziennol mennozhiou gouennelour ha
kilstourmel Lovecraft. Hep mar e oa bet levezonet gant an Essai
sur ’inégalité des races humaines bet embannet gant Gobineau
e 1854. Mennozhioui Gobineau a oa bet skignet gant Houston
Stewart Chamberlain e-touez ar saoznegerien, hogen en un
doare personel-kenafi e oant bet kemmet gant Lovecraft. Ar
patrom denel uhelaf, hervezaii, a oa bet diorroet gant gouenn an
Arianed, hag ar Saozon, e-touez an holl Arianed, n’o devoa ket
o far. Sevenadur ar Saozon, hervez Lovecraft, en deus tizhet e
barfeted e Bro-Saoz hag en he zrevadennol amerikan en 18"
kantved. Lovecraft a oa fuloret gant an Dispac’h amerikan hag
en devoa disrannet an trevadennou diouzh o mammvro, ha gant
al lezennou laosk diwar-benn an enbroerezh a roe aotre da dud
na oant ket a ouenn saoz-rik da dreuzifi harzou ar Stadou-Unanet
ha d’en em staliafi eno. Kavet en devoa ur skouer klok eus
dilignezadur ar ouenn hag ar sevenadur e Brooklyn, New York,
e karter Red Hook, nepell diouzh ar porzh kozh, e-keifiver
Governor’s Island, ur milendall lous-kenafi, hag en e boblaiis, ur



17

meskaj mantrus hervezafi eus Sirianed, Spagniz, Italianed,
Morianed ha hironed a bep seurt. Ne oa ket evel gwechall-gozh :
“Aman, gwechall, e oa kalz splannoc’h an arvest, gant
moraerien o daoulagad c’hlas war ar straedou izeloc’h ha gant
tiez cheuc’h pinvidik war an duchenn, ma vez kavet ar
savaduriot bras.” Merzet e vez dilerc’hiou eus eiirusted
gwechall e furmou mistr ar savaduriou, en ilizou kaer, hag en
aspadennou un arz hag un endro dibar, e munudou skignet amari
hag ahont, diri uzet, ur nor-dal dirapar, ur c’houblad piledou
kinklus, un tamm liorzh moal gant ur gael distummet ha
merglet. Ar banellou hag ar riboulot kozh zo deuet da vezaf ur
repu evit tud zo ken gouez ha gorilhed e koadou Afrika (The
Horror at Red Hook).

Heug ha dofjer Lovecraft ouzh meskaj ar gouennot zo unan
eus temou pouezusaii e skridou. An danevell Arthur Jermyn a ro
ur skouer fraezh eus an heug-se. Arthur Jermyn, ur baron saoz
anezhaii, en deus skuilhet eoul-maen war e gorf a-bezh ha lakaet
an tan ennafl. En em lazhet en deus en un doare ken skrijus
goude m’en devoa resevet ur bakadenn vras a oa bet kaset
dezhafi eus Afrika. Unan eus e hendadou, Sir Wade Jermyn, a oa
bet unan eus an ergerzherien gentaii e Kongo, m’en devoa
dimezet. Hervezaii e oa e wreg merc’h ur marc’hadour
portugalat en devoa graet anaoudegezh gantai en Afrika. Ur
mab a oa bet ganet. Sir Wade hag e bried a oa distroet da Gongo
ma oa aet e wreg da anaon. Ar martezeadou kinniget gant Sir
Wade Jermyn diwar-benn sevenadur ur boblafis ragistorel e
Kongo, ur boblafis a ouenn wenn anezhi, n’o devoa gounezet
evitafl nemet goap digant ouizieien ar mare. Goap o devoa graet
ivez eus e gomzou diwar-benn ar c’hériou bras savet gant ar
boblafis ragistorel, o mogeriou hag o filedou uhel, ha diwar-
benn ar c’hrouaduriou a veve c’hoazh e-kreiz an dismantrou,
krouaduriou iskis anezho, diwanet goude ma oa bet aloubet ha
diskaret ar c’hériou ragistorel gant mellou gorilhed gwenn. E
1852, bloavezhiou goude beaj diwezhafi Sir Wade da Afrika, e
veze anv c’hoazh e-touez meuriadou Kongo eus ur gér gollet
poblet gant mellou gorilhed gwenn ha gouarnet gant un doue

gwenn a-gevret gant e bried, anezhi prifisez ar gorilhed. E 1911
e oa aet Sir Arthur Jermyn da Gongo, ha klevet en devoa ar
vojenn a-zivout prifisez ar gorilhed, an hini a oa bet pried un
doue gwenn deuet eus ar ¢’huzh-heol. Renet o devoa war ar gér
gollet, hogen goude ganedigezh o mab e oant aet kuit. An doue
gwenn hag ar brifisez a oa deuet en-dro. An doue gwenn, goude
marv e bried, en devoa bazalmet he ¢ horf hag e lakaet en un
neved ma veze azeulet evel un doueez. Neuze e oa aet kuit
adarre. An doueez a oa deuet da vezafi arouez an dreist-beli e-
touez morianed ar vro, ha pep meuriad a strive da skrapat ar
vazalmegenn. A-benn ar fin e voe piaouet gant kadourien ar
meuriad N’bango, hag an holl c’horilhed gwenn a oa bet
lazhadeget ganto. Sir Arthur Jermyn a adkavas dismantrod ar
gér gollet, ha distreifi a reas da Vreizh-Veur goude bezaii fiziet e
kourater ur gevredigezh belgiat ar garg da brenafi an doueez
vazalmet evitafi. D’ar 5 a viz Eost 1913 e oa degouezhet homaii
en e vaner. Sir Arthur, p’en devoa gwelet anezhi, en devoa
komprenet diouzhtu e oa bet an doueez vazalmet pried Sir
Wade. Ne oa ket bet evit padout gant ar sofij e oa diskennet eus
gorilhed gwenn (Arthur Jermyn).

An hevelep tem, da lavarout eo distro mab- den da stad pe da
stumm un aneval, a vez kavet e meur a zanevell all, The Beast
in the Cave, The Rats in the Wall, The Curse of Yig ha Through
the Gates of the Silver Key, da skouer.

E danevellou Lovecraft e vez taolennet embaradur mab-den
ha gouennoti dreist-denel evel un dra ken heugus hag embaradur
mab-den ha gorilhed.

E danevellou zo e mesk mab-den gant tud-pesked, morganed
ha morganezed : evel an dud all eo o bugale er penn kentaii,
hogen pa’z int deuet war an oad e tennont mui-ouzh-mui da
besked, hag a-benn ar fin e rankont ober o annez e donderiot ar
mor. Displeger The Shadow over Innsmouth, evel Sir Arthur
Jermyn, a zizolo gant heug e oa diskennet eus tud-pesked. An
tonkadur e teu ar vevoniezh da vezaii, evitafi evel evit Sir Arthur.
E danevellou all ez eus ur vaouez speriet gant ur boud
dreistdenel. Penn ha brusk he mab, Wilbur Whateley e anv, zo

evel re ur gwaz, hogen e gof hag e zivlez zo evel re ur morgazh,
hag e zivhar evel re ur bouc’h (The Dunwich Horror).

Mennozhiou Lovecraft diwar-benn emdroadur istorel ar
sevenaduriou a glot ouzh e vennozhiou diwar-benn emdroadur
bevoniel mab-den. Lovecraft, dres evel ma oa bet eilpennet
mennozhiou Darwin gantaf, a eilpenn mennozhiot Marx diwar-
benn an araokadurezh davit trec’h an davanteien hag ar
gevredigezh hep renkadou. Arlakadenn ar vreinadurezh a oa bet
kinniget gant Huysmans ha skrivagnerien all evit ar pezh a sell
ouzh al lennegezh. Oswald Spengler, en e levr brudet Der
Untergang des Westen, en devoa roet harp an istor d’an damkan-
se. Lovecraft a astenn beli al lezenn kemennet gant Spengler da
bep sevenadur, dreistdenel kenkoulz ha denel. Ar c’hizelladu-
riou kavet en Antartik er savaduriou dilezet gant ar Re Gozh
steredennek a ziskouez e oa bet kollet gant an annezidi al lodenn
vrasafl eus o ijin krouiis kalz a-raok ma vijent bet rediet da vont
kuit en abeg da gemm an temz-amzer. D’ar mare ma oant bet
lazhadeget gant ar Shoggothed ne oant ken evit mestroniaf ar
skiantou diorroet gant ar rummadou kent (At the Mountains of
Madness). Ar sevenadur isdouarel dizoloet gant ur c’honquis-
tador spagnat pa oa o klask ar c’hériou aour brudet e mojennou
kozh Amerika en deus kroget ivez da vreinafi (The Mound). An
danevell The Street a zispleg emdroadur ar sevenadur e
trevadennoul saoz Amerika. Lovecraft a zave da zarvoudou
brasaf istor ar vro : donedigezh an drevadennourien gentaf, ar
stourmou ouzh an Indianed, ar berzh tizhet gant an
drevadennourien e-kerz an 18 kantved, Brezel an Dieubi-
digezh a rannas an trevadennot diouzh ar vammvro,
greanteladur ar vro ha kenwerzhekaat ar vuhez, ar Brezel
Diabarzh, donedigezh an enbroidi eus Europa ar Reter, eus
Europa ar Su, hag eus ar Reter-Kreiz, ar Brezel-Bed kentafi, an
Dispac’h e Rusia ha diskar an Tsar, ar spont rak an diveliourien
da vare prosez Sacco ha Vanzetti.

Lovecraft a ra implij eus istor ur straed evit displegafi e
vennozhiol diwar-benn istor ar Stadou-Unanet. Soazon gadarn
a savas lochennou e penn ar pezh na oa da gentafi nemet ur

wenodenn a gase eus an aod d’ur feunteun e-kreiz ar c’hoadou.
Saozon all a zeuas hag a savas lojou krefivoc’h a-hed ar
wenodenn, gant trojou-derv tev war-du ar wenojenn ha mein
war-du ar c’hoadol, ma skoache Indianed gant saezhou-tan.
Enbroidi all a zegouezhas eus ar vammvro, ha da vourc’h e troas
ar gériadennig. Berzh a reas an dud, ha da gér vras e troas ar
vourc’h. Tier bras a voe savet gant brikennou ha prenn el lec’h
ma oa bet lochennou, gant diri-mein, porrastellou houarn,
gorreou kizellet a-us an dorojou, tumennou fichet-kaer, garidou
lufrus, arrebeuri tonius, listri porselen ha loaiou ha fourchetez
arc’hant. Bez’ e oa levriou, taolennol ha muzik, hag ar baotred
a veze kaset d’ar skol-veur. A-drefiv an tier e veze liorzhou gant
roz, girzhier hag horolajou-heol. Neuze e rankas kalz eus an dud
yaouank mont kuit d’ar brezel, ha lod anezho ne zistrojont ket.
D’ar mare-se e voe lamet ar banniel kozh ha lakaet en e lec’h
unan nevez gant bandennou ha stered warni. Ha da c’houde ne
voe mui gwelet tud gant klezeier, perukennou ha togou
tric’hornek o pourmen war ar straed, tud o blev troc’het berr,
togou uhel ha bizhier ganto ne lavar ket. Klevet e voe trouzou
iskis o tont eus ar stér hag eus arroudou all, ruilhadennou boud
ha kroziou. Toullet e voe an douar evit lakaat korzennou e-
barzh, ha plantet e voe postou gant orjalennou warno. Neuze e
teuas devezhiou fall. Kalz eus an dud o devoa anavezet ar straed
evel ma oa bet gwechall ne oant ken evit he anavezout. Kalz
anezho a zilezas ar straed. Tud nevez a oa deuet di d’en em
staliafi, tud displijus gant o fouez-mouezh skiltrus ha rust, o zres
kasaus hag o dremm divalav. An tier a oa digempenn, ar gwez a
varve, ha drouklouzou a gemeras lec’h ar roz el liorzhou. An
dud yaouank a rankas mont kuit adarre, gwisket lifreou glas-
mouk ganto ar wech-maf. Kalz anezho ne zistrojont ket.
Savaduriou marc’had-mat ha divalav a voe savet el liorzhou-roz
kozh. Dremmou nevez a veze gwelet war ar straed, dremmou
spelc’het ha spontus. An dud-se a gomze yezhou dianav ha
barrou gant lizherennou iskis warno a veze lakaet war an tiez
louedet. Ar brezel hag an dispac’h a rae o reuz en tu all d’ar mor
bras. Un impalaer en devoa kollet e dron ha kalz eus e sujidi

fallakr o devoa treuzet ar mor gant mennozhiol kuzh en o
c’halon. War ar straed o devoa kavet bod. Ar vro nevez he devoa
kaset he zud yaouank da vrezelifi evit harpafi ar vammvro. Ar
wech-mai e oa lifreou kaki ganto, nemet ne oa ket kalz a zud
yaouank eus ar straed. Ar re a zistroas a yeas da lec’h all d’ober
0 annez. War dremmou an estrenien o devoa kemeret o flas ne
veze gwelet nemet c’hoantegezh, skloufoni ha fallagriezh.
Fellout a rae dezho diskar ar vro, evit tapout krog er galloud a-
us an dismantrou, evel ma oa bet graet gant muntrerien an
impalaer en tu all d’ar mor. An diveliourien ne felle dezho nemet
diskar al lezennou hag ar perzhiot mat a oa bet hérezh ar vro
goude pemzek kantved a frankiz hag a reizhder saoz. Lovecraft,
anat eo, a damall diskar ar sevenadur amerikan (en 18" kantved
en devoa hemaf tizhet e bennlein, hervezafl), d’an disrann
diouzh Bro-Saoz da heul Brezel an Dieubidigezh, d’ar grean-
telaat, ha d’an enbroidi na oant ket a ouenn saoz. Dibenn an
danevell a zispleg an diskoulm : diskaret gant ur gorventenn eo
ar straed hag he holl annezidi. Anez kement-se e vije bet ret kas
an arme d’ober al labour. Lovecraft, evit gwir, en devoa sofjet e
vije bet ar faskouriezh un diskoulm efedus evit an dizurzhiou
kevredadel.

D’an aon rak ar boudou dreistdenel, rak an dilignezadur
bevoniel ha rak ar vreinadurezh kevredadel e ranker askouezhafi
ar risklou evit unded korf ha spered mab-den. E meur a zanevell
e vez taolennet ar risklou-se. Bepred e vez tudennou Lovecraft
war var da goll o izili, o c’horf a-bezh, o emskiant hag o
fersonelezh.

Penntudenn an danevell Moon-bog, Denys Barry he anv, un
Amerikan pinvidik anezhaifi, en deus prenet kastell dismantret e
hendadou en Iwerzhon evit e adkempenn. Ur fazi mantrus en
deus graet : divizet en deus dizourafi ar yeun bras a oa bet,
hervez ar vojenn, lec’h ur gér veur poblet gant tud dreistdenel
(ar sidhe, emichafis). Denys Barry, e servijourien hag e
labourerien zo bet troet e mellou raned.

Pamfilo de Zamacona y Nuifiez, un ergerzher spagnat
anezhafi, en devoa tizhet gouelec’hioli Amerika, er bloaz 1541.

Prizoniet e oa bet gant tud dreistdenel a veve dindan douar e
rouantelezh Xiniain. Klasket en devoa tec’hel pevar bloaz
goude, e 1545, gant harp e garedig T’la-Yub, ur vaouez eus
gouenn an dud isdouarel anezhi. Tapet e oant bet o-daou. Korf
muturniet Pamfilo a oa bet troet en ur benveg ha lakaet da ziwall
penn ar riboul a gase da Xiniain, hag e emskiant a oa bet bac’het
e korf dibennet T’la-Yub (The Mound). Ar c’hontrol zo
c’hoarvezet gant Charles Dexter Ward : e spered, ha n’eo ket e
gorf, zo bet dilec’hiet gant hini e hendad drouk, Joseph Curwen
(The Strange Case of Charles Dexter Ward). Adam Duncan a
vije bet tapet eveltail panevet harp e zanvez pried (The Picture
in the attic). Kavet e vez skoueriou all eus arallekaduriou
bredelfennel e danevellou all : tudennot zo a zizolo ez eus enno,
hep gouzout dezho, ur bersonelezh all. Setu ar pezh a c’hoarvez
gant penntudenn The Outsider. Lovecraft en deus displeget
diskuliadur e bersonelezh dianav en un doare arouezel efedus-
kenafi, un tammig evel ma oa bet graet gant Oscar Wilde e The
Picture of Dorian Gray : penntudenn an danevell en em gav
dirak ur melezour, ha gwelout a ra un dremm euzhus ha heugus.

Gant e stad hanvoudel eo bet levezonet ar saviad kealiadel zo
eztaolet e skridou Lovecraft, anat eo : ar ouenn, an hengoun
sevenadurel, an dere kevredadel, an amveziad armerzhel, an
endro tiegezhel, an diaesteriou reizhel. Bourc’hizien uhel eus
New England e oa kerent Lovecraft a-berzh e vamm. Lorc’hus
e oant en abeg d’o renk ha d’o hendadou a oa bet e-touez
trevadennourien gentaii ar vro. Bourc’hizien seurt-se, e Boston,
e veze graet “Brahmined” anezho. Ar Vrahmined, evel ma ouzer,
eo ar renkad uhelafi eus poblafis India. Lovecraft a fougee dre
ma oa bet tudjentil eus Bro-Saoz e-touez hendadou e vamm. E
dad-kozh a-berzh e dad, Joseph Lovecraft, a oa genidik eus
Devonshire. Tad Joseph en devoa kollet e vadou, ha Joseph, e
1827, a oa aet d’ar Stadou-Unanet gant e wreg hag e c’hwec’h
bugel. Unan eus e vugale, George Lovecraft, en devoa dimezet
d’ur plac’h a ouenn saoz eveltaii. Div verc’h hag ur mab,
Winfield Lovecraft, a oa bet ganet dezho. George Lovecraft hag
e wreg e veze lorc’h enno en abeg d’o hérezh saoz, hag ar vugale

a ranke komz gant ur pouez-mouezh saoz. Winfield en devoa
dimezet da Susie Phillips Lovecraft. O mab, Howard Phillips
Lovecraft, a zlee dont da vezafi bepred a-du gant ar Saozon.
Fougeal a rae, evel kalz eus diskennidi an drevadennourien
gentafl, dre ma oa a ouenn saoz rik, ha soiijal a rae gant hirnez
en amzer ma oa bet ar galloud politikel hag armerzhel etre
douarn ar re WASP (White Anglo-Saxon Protestants). Kemmet e
oa bet an traol gant an enbroidi nevez a oa deuet eus pep lec’h
— Iwerzhon, Québec, Sumerika, Antilhez, Europa ar Reter,
Europa ar Su, ar Reter Kreiz, Japan ha Sina. Ur gouennelour e
oa Lovecraft, evel kalz a dud eus e renkad. Kasaat a rae an holl
dud na oant ket WASP diskennet eus tiegezhiol kozh. Ar
Yuzevien hag ar Vorianed dreist-holl a veze kasaet gantafi.
Komz a rae eus “squat, swarthy strangers”’, eus “the bio-
logically inferior scum of Southern Europe and Western Asia”,
eus “the stinking mongrel vermin”, eus “packs of greasy chim-
panzees” (ar Vorianed), eus “the more Asiatic types of puffy, fat-
faced Jews”, eus “low-grade Southern Italians and Portu-
guese’”, eus “the clamorous plague of French Canadians”, eus
“the Irishs who are the pest of Boston”, eus “the hideous peasant
Poles of New Jersey”, eus “loathsome Asiatic hordes”, eus an
holl estrenien a oa ken displijus da “a proud, light-skinned
Nordic”(9). Ken krefiv e teue e gasoni ouzh ar gouennou all a-
wechou ma felle dezhafi bac’hafi pe lazhai an holl anezho :
“FEither stow ‘em out of sight or kill ‘em off — anything so that
a white man may walk along the streets without shuddering or
nausea’(10). Stank e veze santadou seurt-se e-touez ar WASP
d’ar mare-se. Ar galloud politikel a oa bet lamet diganto e kalz
eus kériou bras Amerika. Ul lodenn vras eus an tiegezhiol kozh
ha lorc’hus o devoa kollet o arc’hant hag a oa bet rediet da vevafi
en dienez, daoust m’o devoa miret o lorc’h.

Setu dres ar pezh a oa c’hoarvezet gant Lovecraft. Hemafi ne
oa ket evit kevezai, evit ar pezh a sell ouzh gounit arc’hant, gant
enbroidi ampar-toc’h ha c’hoantekoc’h egetafi. Tad Lovecraft a
oa bet beajour-kenwerzh evit ar Gorham Silver Company, ha
mat en devoa gounezet e vuhez, hogen kollet en devoa e skiant

e 1893, ha ret e oa bet e gas da di ar re sod. E vab ne oa nemet
daou vloaz hanter d’ar mare-se. Pinvidik e oa bet tad-kozh
Lovecraft a-berzh e vamm, hogen kollet en devoa kalz eus e
arc’hant da heul freuz-stal e gevredigezh. E 1904 e oa aet da
Anaon. Mamm Lovecraft ne oa ket ampart a-walc’h evit reii
d’he mab an deskamant rekis evit kaout ur vicher dereat. He
desavet he devoa evit bezaii ur gentleman dilabour, ha netra ken.
Dindan he levezon e teuas Lovecraft da vezafi otus, abaf,
nervennek, maraonik, arvoustret, heudet ha goudevet evit ar
pezh a sell ouzh ar revelezh. Goap a rae-hi outafi, o lavarout
dezhan e oa vil. Morse ne boke dezhafi, morse n’en briatae.
Nevrozek e oa moarvat, gant azonou darfellek ha diwaska-
dennou. A-benn ar fin, e 1919, e voe ret he c’has d’an ospital
psikiatrek ma oa bet lakaet he gwaz ugent vloaz a-raok. Eno e
chomas betek he marv, e 1921, da heul un oberatadenn war he
godell-vestl. Lovecraft en devoa bet un tammig arc’hant e
hérezh digant e dad-kozh hag e vamm, hogen ar ¢’hampi ne oa
ket trawalc’h evit e ezhommou, daoust dezhafi bevai evel ur
penedour. Gounit a rae un nebeud dollarot dre werzhafi un
danevell bennak ur wech ar mare, dre sevel skridou evit tud all,
ha dre harpail danvez-skrivagnerien gant o labouriou. Ur wech
ivez e voe gopret gant ur fiflv-skeudenndi evit gwerzhaii
bilhedou, hogen dister-tre e oa an holl c’hounidou-se, ha krignet
e voe e zanvez nebeut-ha-nebeut. Da vare e varv, e 1937, ne
chome nemet tost da netra gantaf. Mard en devije bevet pelloc’h
e vije bet ret dezhafi bevaii war goust e voerebed a-berzh e
vamm. Ganto e oa aet da chom goude marv e vamm. Lovecraft
en devoa strivet meur a wech da gaout ur plas bennak, hogen
diampart-kenafi a oa bet e holl strivou.

An holl dud a oar mat ez eo ar ouennelouriezh, an estren-
gasoni hag ar c’hilstourmerezh un difenn ouzh c¢’hwitadennou
un hinienn, pe ouzh amplegadou istorel, armerzhel ha politikel
ur renkad pe ur genel o deus kollet o galloud. Kement-se a
c’hoarvezas gant Amerikaned wenn ar Su goude ma oant bet
trec’het er Brezel Diabarzh (treifl a rejont davet ar ¢’hKu Klux
Klan), ha gant an Alamaned trec’het ha rivinet goude ar Brezel-

Bed kentafl (tamallout a rejont o gwalleuriou d’ar Yuzevien ha
treifl a rejont davet Hitler).

An drevadennourien gentail a oa deuet d’ober o annez € New
England o devoa bet un degemer hegarat eus perzh an Indianed,
hogen pa fellas dezho perc’hennafi muioc’h-mui a zouarou e
krogas an Indianed da stourm outo. An drevadennourien,
purzened deol anezho, n’o devoe damant ebet o skrapat douar
digant an Indianed na oant evito nemet gouezidi dizoue. Ganto
e oa ar gwit : bolontez Doue e oa. Unan eus o diskennidi,
Nathaniel Hawthorne, en e romant The Scarlet Letter, a laka
annez an Den Du (an Diaoul) e-kreiz ar c’hoadoll ma oa aet an
Indianed d’en em repuifi. N’en devoa ket merzet, emichaiis, e oa
du gwiskamant an drevadennourien.

Ar burzened a oa spontet rak galloud an Diaoul, ha prest e
oant da ziskredifi war forzh piv, evel ma voe gwelet pa voe kaset
sorserien ha sorserezed Salem d’ar groug, tud digablus ha
didamall an holl anezho evit gwir. E pep lec’h e veze gwelet
levezon an Diaoul gant ar burzened, ha merk ar pec’hed ne
c’halle ket bezafi diverket (gwelit skridou Hawthorne evel The
Scarlet Letter, Rapaccini’s Daughter, Young Goodman Brown
hag all). Lovecraft en devoa dilezet feiz e hendadou, hogen e
zanevellou a ziskouez hollvezafis an droug. An doueed diaoulek,
e danevellou Lovecraft, a gav diskibien dreist-holl e-touez
Morianed ar geuniou zo war-dro New-Orleans, e-touez hironed
an Antilhez, Kanaked ar mor Habask, hag Indianed Mec’hiko
(The Horror at Red Hook, The Call of Cthulhu, The Electric
Executioner, da skouer). Hag er romant The Lurker at the
Threshold ez eo ur sorser indian a galv an doueed eus ar stered
d’an douar.

Krefiv e oa santad ar pec’hed evit ar burzened, dreist-holl
evit ar pezh a selle ouz ar revelezh. O sevenadur a rae e seizh
gwellaf evit heudafi an oberiezhou revel. Oberiezhou seurt-se
ne oant nemet un dra vil, heugus ha chatalek, hogen goulennet
gant Doue evit genel bugale. Ar mennozhiou-se a oa c’hoazh
boutin-tre e dibenn an XIXvet kantved e-touez diskennidi ar
burzened, ha Lovecraft ne oa ket un direizhadenn. Hep mar e oa

bet levezonet gant emzalc’h e vamm evit ar pezh a sell ouzh ar
c’horf. Diantet pe dost e oa e holl vuhez.

Pa sofijer pegen gwan e oa e luskadou revel e vo kavet iskis
¢ kemeras ur wreg. Setu koulskoude ar pezh a reas, ha, iskisat
tra, d” ur Yuzevez eus New-York, Sonia Haft Shifirkin Greene, e
timezas. E Rusia e oa bet ganet, dibriedet e oa, ha koant-kenafi.
Dimezet e voent d’an 3 a viz Meurzh 1924. Lovecraft a oa 34,
hag hi seizh vloaz koshoc’h. Hi an hini eo a reas ar goulenn. O
friedelezh ne badas ket. Diwezhatoc’h e lavaras Sonia d’ur
mignon : “Howard was entirely adequate sexually, but he
always approached sex as if he did not quite like it” (Lionel
Sprague de Camp, op. cit., pp. 208-209). Bewech e ranke-hi
ober an digorou. Goude an dimezifi ez eas Lovecraft da vevai
ganti e New-York. D’an 31 a viz Kerzu e loc’has Sonia etrezek
Cincinatti. Dilabour e oant o-daou, ha Sonia e oa bet kinniget
dezhi ul labour e Cincinatti. Ne oant mui evit bevaii asambles
evel priedou, hogen derc’hel a rejont da vezafn mignoned. Torret
e voe an dimezifi e 1929. Addimezifi a reas Sonia e 1935. Goude
o disparti e tistroas Lovecraft d’e ¢’hér c’henidik, Providence,
evit chom adarre gant e voerebed. Start eo kompren penaos e
teuas un den n’en devoa nemet dispriz ha kas ouzh an estrenien
da zimezifi gant ur Yuzevez eus Rusia. Mat eo kounaat e vez an
holl baraduriot meneget e skridou Lovecraft, pe dost, etre
gouennou dishefivel, ha zoken etre gouennadou dishefivel. Sir
Wade Jermyn em bar gant ur c’horilhez (Arthur Jermyn), ar
c’habiten Obed Marsh gant ur vorganez (The Shadow over
Innsmouth), Lavinia Whateley gant ur boud galvet gant he zad
eus tu-hont ar stered (The Dunwich Horror), Uriah Grandison
gant un diaoulez (The Shadow in the Attic).

Dimezifi Lovecraft da Sonia Haft Shifirkin Greene en devoa
marteze lakaet da ziwanafi ennafl ur meskaj iskis a voem hag a
heug. Gant ar meskaj-se eo bet degaset d’am sofij Le joujou du
pauvre, ur varzhoneg e komz-plaen gant Baudelaire. Anv zo
enni eus daou vugel dispartiet gant barrennou dir ur gael. War un
tu ez eus ur maner gwenn, brav-kenai, ul liorzh kempennet brav,
hag ur bugel gwisket e dilhad cheuc’h gant c’hoariellou lufrus

en-dro dezhafi. War an tu all, diouzh tu an hent bras, ur bugel
gwisket e truilhou lous, hag e c’hoariell nemetafi zo ur gaoued
gant ur razhedenn e-barzh. Ar bugel pinvidik en deus graet fae
war e c’hoariellott lufrus. E zaoulagad zo paret war ar
razhedenn. Ha setu dibenn ar barzhoneg : “Hag an daou vugel a
¢’hoarzhe an eil d’egile, ha dent an eil a oa ken gwenn ha dent
egile.” Aroueziol an talvoudou buhezegel degemeret gant
renkadol uhel ar gevredigezh, gant an dreist-me, eo ar c’hastell,
ar bugel pinvidik hag e c’hoariellou lufrus. Ar gael, evelato, a
laka anat pegen strizh eo an talvoudou-se. Diouzh tu all ar gael
eman ar bugel truilhek hag e razhedenn. Skeudennifi a reont
frankiz an hent bras, lafis ar vuhez, nerzh tefival an diemouez,
galloud kevrinek Eros ha Thanatos. An daou vugel e c’haller
sellout outo evel ouzh aroueziou an dargemm zo etre an dreist-
me hag ar se, evit implijout termenadur Freud, etre tu Apollon
ha tu Dionusios, evit komz evel Nietzsche. )

Lovecraft n’en devije ket gouestlet ul lodenn ken bras eus e
skridott da voudol a oa hanter-loen ha hanter-zen pe d’an
euzhviled arvestet gantafi en e hunvreou mar n’en devije ket
santet evito heug ha hoal kemmesket. Mar c’hoarvezje gant
azeulerien Cthulhu — torbou Asia, morianed ar geuniou pe hi-
roned an Antilhez — bezaf mistri war an douar e teuje mab-den
da vezaii evel ar Re Gozh, “free and wild an beyond good an
evil, with laws and morals thrown aside and all men shouting
and killing and reveling in joy [...] and all the earth would flame
with a holocaust of ecstasy and freedom.”(The Call of Cthulhu,).
Kelennadur Nietzsche, anat eo pa vez lennet al linennou-se, en
devoa kavet un heklev e diemouez Lovecraft. An heug hag an
euzh rak an diskuliadur, e donderioll an unan, eus ur bersonelezh
all a zeu da vezaifi erlec’hiet gant un asant laouen. An “outsider”,
a-benn ar fin, a zegemer ar pezh a oa bet argaset gantafi da
gentafi. Setu ivez ar pezh a ra daneveller The Shadow over
Innsmouth pa glev e oa e vamm-gozh ur vorganez. Aon en devoa
bet da gentafi rak donderiott ar mor. Goude m’en deus gwelet e
vamm-gozh e-kerzh un hunvre e vo dedennet ganto. Tridal a ra
gant al levenez. Nijet eo kuit an dofijer hag ar spont. E eontr en

devoa en em lazhet, evel m’en devoa graet Arthur Jermyn, dre
ma ne c’halle ket degemer e bersonelezh wirion. An displeger a
gavo ar gér savet gant e hendadou dindan ar mor : eno e vevo da
viken e-kreiz marzhou ha burzhudou. Ar bed kuzhet dindan ar
mor ez eus anezhai un arouez sklaer eus an tefizoriou kuzhet e
donderiol an diemouez.

Kavet e vez un dargemm hefivel, hogen disteroc’h, e
mennozhiot Lovecraft diwar-benn ar ouenn hag ar politikerezh.
Meneget em eus e gaz ouzh an dud na oant ket a ouenn saoz,
kenkoulz hag e veuleudiot evit Hitler ha Mussolini. An hevelep
Lovecraft en deus dimezet d’ur Yuzevez bet ganet e Rusia, ha
Yuzevien e oa e wellafi vignoned.

A-feur ma teue koshoc’h e teue ivez habaskoc’h e-kefiver ar
Yuzevien, ar Vorianed, ar Ganadianed a orin gall, an Iwerzhoniz.

Dilezel a reas kostezenn ar gilstourmerien, ar Republikaned.
A-du ez eas gant mennozhio sokialour Norman Thomas, ha da
Franklin D. Roosevelt ha d’e raklun evit un “New Deal” e roas
e vouezh. Disteurel a reas an Nazied ha sevel a-du gant ar
“Frente Popular” hag a-enep Franco e-kerzh ar brezel-diabarzh
e Spagn.

Ar c’hemm-se en e vennozhiou en deus lezet roudot don en
e skridou diwezhafi. Daneveller ar romant At the Mountains of
Madness (1931) a ziskouez komprenezon ha hegarated ouzh an
nebeud hiniennou a chom bev eus ur ouenn estren tonket da
vervel. An danevell In the Walls of Eryx (1935) zo ivez ur
varnadenn didruez eus trevadennouriezh hag impalaerouriezh
Kornaouegiz (hag an Amerikaned), kenkoulz hag eus skloufoni
ar gapitalouriezh. Skeudennifi a ra astraerien amerikan zo bet
kaset d’ar blanedenn Wener gant ar ¢’hCrystal Company evit
skrapat mein-strink prizius. Ar maen-strink-se zo gouest da
broduin tredan e-pad mizvezhiou evit ur gér vras, ha
korvoderiou bras evit kevrannerien ar gevredigezh, evel just. Ar
mein-strink-se, zo gwazh, zo un dra sakr evit henvroiz ar
blanedenn, anezho boudou skantek a denn da c’hlazarded. An
henvroiz n’o deus nemet klezeier ha biroll binimus evit em

zifenn. Evit an astraerien, n’eus nemet un diskoulm : kas un
armead gant kirri-nij hag armou arnevez a-leiz evit lazhadegan
“an henvroiz.

E derou miz Meurzh 1937 e voe kavet e oa bet taget kolon
Lovecraft gant ar c’hrign-bev. Re ziwezhat e oa evit un
oberatadenn. Mervel a reas un nebeud devezhiou goude, d’ar 15
a viz Meurzh. Seizh vloaz ha daou-ugent e oa.

kR

LEVRLENNADUR

I. Skridou Lovecraft.

Oberennou klok Lovecraft zo bet dastumet hag embannet e
peder levrenn gant e vignoned August Derleth ha Donald
Wandrei.

Embannet o deus ivez un dibab eus e lizhiri e pemp levrenn
(Sauk City, Wisconsin : Arkham House, 9 vol., 1963-1976).

1. The Dunwich Horror and other stories

II. At the Mountains of Madness and Other Novels

III. Dagon and Other Macabre Tales

IV. The Horror in the Museum and Other Revisions

V.  Selected Letters. i. 1911-1924

VI. Selected Letters. ii. 1925-1929

VII. Selected Letters. iii. 1929-1931

VIII. Selected Letters. iv. 1932-1934

IX. Selected Letters. v. 1934-1937

Ar romantou hag an danevellou bet adembannet ¢ stumm

levriott marc’hadmatoc’h (“paperbacks”) zo aesoc’h da gavout
er staliou.




The Tomb and Other Tales
(Ballantine Books, New-York, 1970)

The Lurking Fear and Other Stories
(Ballantine Books, New-York, 1971)

The Doom that came to Sarnath and Other Stories
(Ballantine Books, New-York, 1971)

The Dream-Quest of Unknown Sarnath and Other Stories
(Ballantine Books, New-York, 1970)

At the Mountains of Madness and Other Tales of Terror
(Ballantine Books, New-York, 1971)

The Lurker at the Threshold
(Ballantine Books, New-York, 1971)

The Color out of Space
(Ken Publishing Corporation, New-York, 1975)

The Case of Charles Dexter Ward
(Ballantine Books, New-York, 1971)

The Horror in the Museum and Other Revisions
(Ballantine Books, New-York, 1970)

The Shuttered Room and Other Tales of Horror
(Ballantine Books, New-York, 1971)

Tales of the Cthulhu Mythos
(Ballantine Books, New-York, 1971, 2 levrenn)

The Best of H.P. Lovecraft
(Ballantine Books, New-York, 1982)

II. Studiadennou diwar-benn Lovecraft.

Lin CARTER, “Through the Gates of Deeper Slumber”,
rakskrid The Dream-Quest of Unknow Kadath
(Ballantine Books, New-York, 1970, pp. VII-XI)

Lin CARTER, “Farewell to the Dreamlands”, rakskrid The
Doom that came to Sarnath
(Ballantine Books, New-York, 1971, pp. IX-XIV)

August DERLETH, “The Cthulhu Mythos”, rakskrid Tales of
the Cthulhu Mythos
(Ballantine Books, New-York,1971, pp. VII-XIV)

Cabhiers de I’Herne, niverenn 12 (1969)
[An niverenn a-bezh zo gouestlet da Lovecraft].

S.T. JOSHI, H.P. Lovecraft. Four decades of criticism (Ohio
University Press, Athens, Ohio,1980)

Maurice LEVI, Lovecraft ou du fantastique
(Union Générale d’Editions, Paris, 1972)

Barton Levi SAINT-ARMAND, The Roots of Horror in the
fiction of Lovecraft
(Dragon Press, Elizabethtown, N.Y., 1977)

Lionel SPRAGUE DE CAMP, Lovecraft, a biography
(Ballantine Books, New York, 1976)

Ne’m eus kavet talvoudus, evit va fennad, nemet rakskrid
August Derleth, buhezskrid L. Sprague de Camp ha skridou
Lovecraft e-unan, evel-just. Talvoudusoc’h eo bet ar bajenn eus
levr Jacques Derrida, Spectres de Marx (Editions Galilée, Paris,
1993, p. 161) : eno e komz Derrida eus an taoliou skoet ouzh
lorc’h mab-den gant Copernicus, Darwin, Marx ha Freud. Ar
bajenn-se, evit gwir, he deus roet din penn-hent ha framm va
labour. Se n’eo ket da lavarout ne vo ket kavet kentelius ar
studiadennou all meneget el levrlennadur, na pell alese.

II1. Notennou

1 Lennit L. Sprague de Camp, Lovecraft, a biography, p. 466.

2 H.P. Lovecraft Centennial Conference, August 17-19, 1990.
25 prezegenn ha diskouezadegou, filmou, abadennou a bep
seurt zo war roll ar vodadeg. Setu titlou un nebeud
prezegennol : “Roots of Horror in New England”,
“Autobiographical Reading of The Colour from out of

Space”, “Dagon and Lovecraft as a character of fiction”,
“Importance of dreams in Lovecraft’s writings” ha “Current
State of Lovecraft Criticism”.

Cahiers de I’Herne, niv. 12 (1969)

4 Shakespeare, King Lear, (IV, 1) : “As flies to wanton boys
are we to th’gods : they kill us for their sport” ; Cocteau, La

Machine infernale, (II) : ... je veux le voir courir d’un piege
a l'autre, comme un rat écervelé” ; Malraux, Les Voix du
Silence (Gallimard, Paris, 1951) : “... le spectacle de rois

roulés comme les galets des gréves”. Pezh-c’hoari Cocteau
zo tennet eus drama Sofoklés diwar-benn Oidipous, ha
chomet eo tost-tre da spered e batrom.

5 Jacques Derrida, Spectres de Marx (Editions Galilée, Paris,
1993, pp. 160-162).

6 At the Mountains of Madness (Ballantine Books, New-York,
1971, pp. 160-162) ; The Shadow out of Time.

7 August Derleth, “The Cthulhu Mythos”, in Tales of the
Cthulhu Mythos (Ballantine Books, New-York, 1971, vol. I,
pp. VIII).

8 August Derleth, “The Cthulhu Mythos”, in Tales of the
Cthulhu Mythos, vol. I, pp. X-XII.

9 L. Sprague de Camp, op. cit., pp. 181-182, 216, 239, 248,
251, 256, 264-308.

10 L. Sprague de Camp, op. cit., pp. 268-269.



Howard Phillips LOVECRAFT
(Brezhoneg gant Loeiz Ardeven)

An tonkad
a gouezhas war Sarnath

EZ’ ez eus e tir Mnar ul lenn habask. Red-dour

B ebet ne zeu enni, hini ebet ne ya kuit diouti. Dek

mil bloaz zo e oa kér c’halloudek Sarnath war he
glann, met n’emai mui Sarnath aze.

Bez’ e lavarer e oa ur gér all e-tal al lenn, en amzeriou
kent, pa oa yaouank ar bed, a-raok na teuje tud Sarnath da
dir Mnar zoken : kér Ib he mein louet, a oa ken kozh hag
al lenn hec’h-unan ha poblet gant bouded displijus da
welet. Iskis ha divalav e oa ar vouded-se, evel ma vez an
darn vuian eus bouded ur bed en e benn-kentaii c’hoazh, ha
doareet eeun. Skrivet eo war kranennou-brikenn Kada-
theron e oa bouded Ib a liv ken gwer hag al lenn hag ar
brumennou a sav a-us dezhi ; daoulagad dispourbellet a oa
dezho, muzellou koefivet ha gwak, ha divskouarn iskis, ha
divouezh e oant ivez.

Skrivet eo ivez e tiskennjont un nozvezh diouzh al Loar
en ul lusenn. Bezet pe vezet, ar pezh zo sur eo ez azeulent
un idol graet e maen gwer-glas kizellet, dezhafi stumm
Bokrug, ar glazard-dour ; dafisal a raent dirazai en un
doare euzhus pa oa hirgelc’hiek al Loar. Ha skrivet eo war
papiruz Ilarnek e tizolojont an tan un deiz ha goude-se ez

enaouent tanioll e-doug lidou liesseurt. Met n’eus ket bet
skrivet kalz a dra diwar-benn ar vouded-se peogwir e
vevent en amzeriou pell — ha yaouank eo mab-den : ne oar
ket kalz tra a-zivout an traou a veze gwezhall-gozh.

Goude ur bern miliadou a vloavezhiou e tegouezhas e
tir Mnar ur bobl a vaesaerien gant o zropellou gloanek.
Thraa, Ilarnek ha Kadatheron a savjont war glannou ar stér
gildroennek Ai. Meuriadou hardishoc’h eget ar re all a yeas
betek ribl al lenn hag a savas Sarnath en ul lec’h ma voe
kavet metaliou prizius en douar. Nepell diouzh kér Ib he
mein louet e savas ar meuriadou kantreerien mein kentaf
Sarnath, ha souezhet-bras e voent gant bouded Ib. Gant
kasoni avat e oa mesket o souezh rak ne gavent ket dereat
e kantrenje bouded a seurt-se dre bed an dud da serr-noz.
Ar c’hizelladuriou iskis war mein bras louet kér Ib ne
blijent ket dezho kennebeut ; perak avat e padas ar ¢’hizel-
laduriot ken pell, betek donedigezh an dud zoken, den ne
c’hell lavaret ; marteze dre ma oa tir Mnar sioul-tre ha pell
diouzh ar broiou all, hun-dihun war un dro.

Dre ma selle muioc’h-mui tud Sarnath ouzh bouded Ib
e kreske o ¢’hasoni seul grefivoc’h ma welent e oant gwak
evel kaotigell pa stoke ar vein hag ar saezhou outo.

Un deiz neuze e Kkerzhas ar vrezelourien yaouank, ar
vatalmerien, ar ¢’hoaferien hag ar waregerien war arbenn
da gér Ib hag e lazhjont an holl annezidi, hag i bountaf ar
c’horfou iskis e-barzh al lenn a-bouez goafiou hir abala-
mour ma ne felle ket dezho stekifi outo. Ha peogwir ne
blije ket mein louet kizellet kér Ib dezho e taoljont ar re-se
el lenn ivez. Bamet e oant dirak al labour bet graet evit
degas ar vein eus an diabell ; a-bell e oant bet degaset, pa
n’eus netra a-seurt-se e tir Mnar nag er broiou amezek.

Dre-se ne voe miret netra eus kér gozh Ib, nemet an idol
maen gwer-glas kizellet e stumm Bokrug, ar glazard-dour.

Ar vrezelerien yaouank en degasas ganto e-giz arouez
an trec’h war an doueed kozh ha bouded Ib, hag evel
arouez-renerezh e Mnar. En noz goude ma oa bet lakaet en
neved avat e tle bezai c’hoarvezet un dra spontus rak
gouleier espar a voe gwelet a-us al lenn, ha diouzh ar beure
e welas an dud e oa aet an idol kuit hag e oa marvet trumm
ar beleg meur Taran Ish, evel diwar un taol spouron dreist
lavar. A-raok mervel en devoa Taran Ish skrivet war an
aoter krisolid a-daoliou diasur ha gros : TONKAD.

Meur a veleg meur a voe e Sarnath war-lerc’h Taran Ish,
met biken ne voe adkavet an idol maen gwer-glas. Kalz
kantvedou a yeas e-biou, ha Sarnath ha bleuniafl dreist-
muzul, en doare ma ne oa nemet beleion ha maouezed
kozh o devoa dalc’het sofij eus ar pezh a oa bet skrivet gant
Taran Ish war an aoter krisolid.

Etre Sarnath ha kér Ilarnek e oa un hent darempredet
gant karavanennou. Eskemmet e veze metaliol prizius an
douar, binviou evit ar vicherourien hag an holl draotiigou
diezhomm anavezet gant an dud a vev a-hed stér gildro-
ennek A1 hag en tu all dezhi.

Dont a reas Sarnath da vezan galloudek, desket ha
kenedus. Armeou-aloubifi a gasas da vestroniaii ar ¢c’hériou
amezek. E-keit-se ez azezas ur rouanez war tron Sarnath ;
rouanez war tir Mnar a-bezh ha war kalz broiol amezek all
e oa-hi.

Loc’h mab-den a rae d’ar bed-holl estlammifi dirak
Sarnath hollgaer. E marmor lufr e oa he mogeriou, tri
c’hant ilinad uhelder ha pemzek ha tri-ugent ledander, e
doare ma c’helle kirri tremen e-biou an eil re d’ar re all a-
hed al laez anezho. Keit ha pemp stadiom (1) ez astennent
digor diouzh un tu hepken war-du al lenn ma harze ur

(1) Ur stadiom : etre 147 ha 192 metrad.

chaoser ouzh ar gwagennou a save ez-iskis ur wezh ar
bloaz evel evit lidafi distruj Ib. Bez’ e oa e Sarnath hanter-
kant straed a gase eus al lenn da zoriou ar c’haravanennou
hag hanter-kant c’hoazh ouzh o zreuzifi. Gant oniks e oant
pavezet, nemet ar re ma kerzhe ar c’hezeg, ar c’hafivaled
hag an olifanted warno : gant greunvaen e oa pavezet ar
re-se. Doriou Sarnath a oa ken niverus ha pennou ar
straedou, pep hini en arem, harpet gant delwennou leoned
hag olifanted kizellet en ur maen zo bremafi dianav da vab-
den. Gant brikennou gwerniset ha kalkedoan e oa tiez
Sarnath aozet, ha pep a liorzh mogeriet ha pep a lennig
dour-strink a oa dezho. Gant un arz iskis e oant bet savet
rak kér all ebet n’he devoa tiez e-giz-se. Beajourien Thraa,
Ilarnek ha Kadatheron a estlamme dirak ar bolzou lugernus
a oa lakaet warno.

Marzhusoc’h c’hoazh avat e oa ar paleziol, an nevedou
hag al liorzhou savet gant Zokkar ar roue kozh. Kalz
paleziou a oa, ar re nevesail anezho galloudekoc’h eget
n’eus forzh pere e Thraa pe en Ilarnek pe e Kadatheron.
Ken uhel e oant ma c’helle unan, pa oa e-barzh, kredifi e oa
stok ouzh an oabl. Ouzhpenn-se, pa vezent skl€rijennet
gant torchadou soubet en eoul Dather, o mogeriou a veze
gwelet warno livaduriou bras rouanezed hag armeou,
dezho ur splannder a souezhe hag a awene an arvesterien.
Niverus e oa pilerou ar paleziou, anezho marmor arlivet ha
kizellet gant tresadennou kenedus-dreist.

Leuriou an darn vuiail eus ar paleziou a oa graet gant
marelladuriou beril ha lapis-lazuli, sardoniks ha skarbou-
klenn ha danveziou prizius all, aozet en doare ma c’helle
an den kredii edo o kerzhet war bleufivegou enno ar
bleuniou rouesan. Bez’ e oa, ouzhpenn, feunteuniou a
strewe douriou ¢’hwezh-vat a-flistradou plijus, kempennet
gant un arz souezhus. Met dreist ar re all e oa palez rouanez

Mnar hag ar broiou amezek. War daou leon kluchet e oa an
tron kalz a-us al leur lugernus. Kizellet e oa bet en ur
bloc’h olifant daoust ma ne oar den bev ebet a be lec’h e
c’hellfe ur bloc’h ken bras dont. Er palez-se e oa ivez ur
bern gourenvaou m’em ganne leoned ha tud hag olifanted
evit brasafi dudi ar rouanez. Gwezhiou zo e veze karget ar
gourenvaou gant dour degaset eus al lenn a-hed
dourbontou bras, ha neuze e veze graet emgannou-mor
fromus, pe stourmou etre neuiivierien ha loened-mor.
Meurdezus ha souezhus e oa seitek neved tourhefivel
Sarnath, graet gant mein liesliv splann dianav el lec’hiou
all. Kant ilinad uhelder e oa an hini brasafi anezho, ennafi
e veve ar veleion veur gant pompadou a-boan disteroc’h
egetre ar rouanez. Saliou ken bras ha ken kaer ha paleziou
a oa en adraofi ; eno en em dolpe engroeziou evit azeulifi
Zo-Kalar, Tamash ha Lobon, anezho doueed pennaii
Sarnath, hefivel o santual ezafiset ouzh troniou ar rouanez.
Dishefivel ouzh reou an doued all e oa skeudennou Zo-
Kalar, Tamash ha Lobon rak ken tost d’ar vuhez e oant ma
c’helljed kredifi e oa azezet an doueed barvek ha mistr o-
unan war an troniou olifant. E aezh un diri e oa sal an tour
ma selle ar veleion veur ouzh kér, ouzh an traofiiennol hag
ouzh al lenn war an deiz ; hag ouzh al Loar gevrinus, ar
stered hag ar planedennou bras, hag ouzh o dameuc’hou el
lenn diouzh an noz. Eno e veze graet al lid kozh ha kuzh,
al lid a gasoni ouzh Bokrug ar glazard-dour, hag eno e oa
an aoter krisolid a zouge enskrivadur Tonkad Taran Ish.
Ken boemus all e oa al liorzhou bet aozet gant Zokkar
pa oa roue. E-kreiz kér Sarnath e oant, o c¢’holeifi un takad
ec’hon gronnet gant ur voger uhel. Ur volz wer a oa warno,
a-dreuz dezhi e pare an Heol, al Loar hag ar planedennou
pa veze sklaer, diouti e tivilhe skeudennou skedus an Heol
hag ar planedennou pa veze sklaer, diouti e tivilhe skeu-

dennou skedus eus an Heol, ar stered hag ar planedennou
pa veze tenival. E-pad an hanv e veze freskaet al liorzhou
gant aezhennou gouyen ha frondus c’hwezhet gant
aveleriolu ; e-pad ar goaiv e vezent tommet gant taniou
kuzhet, e doare ma veze atav an nevez-amzer el liorzhou-
se. Aze e rede gwazhiou war bili skedus, o rannafi
pradennou glas al liorzhou liesliv, treuzet gant pontou
diniver. Niverus e oa al lammou-dour a-hed o red, ha
niverus al lennotigou fonnus al lili enno ma fotent. War ar
girzhier hag al lennotigou e neuiivie elerc’h gwenn, tra ma
kensone kaniri al laboused rouez gant hesonder an douriou.
Kempennet e oa bet ar glannou gwer e savennou, kinklet
amaf hag ahont gant pratelladou kraperezed ha bleuniou
frondus, azezennou ha bankou marmor ha porfir. Hag aze
e oa ur bern santualou bihan ha nevedou ma c’helled
diskuizhafi pe bedifi doueed vihan enno.

Bep bloaz e veze lidet e Sarnath gouel distruj kér Ib.
Gwin, kan ha koroll a-leizh a veze d’ar mare-se, ha plija-
duriol a bep seurt. Enor bras a veze douget da skeudou ar
re o devoa distrujet ar vouded iskis a-wezhall ha goap a
veze graet ouzh efivor ar vouded-se hag ouzh o doueed
kozh gant korollerien ha sonerien lud kurunet gant roz
liorzhou Zokkar. Hag ar rouanez a selle war-du al lenn en
ur villigad eskern ar re varv a oa dindan an dour.

Er penn kentaii ne gare ket ar veleion veur ar goueliou-
se, rak kelou o devoa bet eus istoriou iskis diwar-benn an
doare ma oa aet an delwenn wer kuit, ma oa marvet Taran
Ish diwar e spont ha diwar-benn ar c’hemenn en devoa
lezet. Lavaret a raent e welent a-wezhiou eus o zour uhel
gouleier dindan douriou al lenn. Peogwir e oa aet kalz
bloavezhiou e-biou hep gwalenn ebet avat e c’hoarzhe ar
veleion zoken, hag e vallozhent hag e kemerent perzh e
mezvadegou ar goueliou. E gwirionez, ha n’o devoa ket int

ivez lidet alies gouel-kasoni a-enep Bokrug ar glazard-
dour ? Mil bloavezh a binvidigezhiou hag a blijadurezhiou
a dremenas war Sarnath, marzh ar bed.

Lorc’hus dreist-gofivor e voe gouel milvet deiz-ha-
bloaz distruj kér Ib. E-pad dek vloaz e oa bet komzet diwar
e benn e Tir Mnar, ha dre ma tostae e tegouezhe e Sarnath
war gezeg, war gafivaled ha war olifanted tud eus Thraa,
Ilarnek ha Kadatheron hag holl gériot Mnar hag ar broiou
pelloc’h. D’an deiz merket, dirak ar mogeriot marmor, e
voe savet bannielou ar brifised ha teltennou ar veajourien.

En e sal-banvez e oa chomet ar roue Nargis Mei en e
c’hourvez, mezv gant gwin kozh kaviou Pnoth, ur gér
aloubet, war e dro noblafisou o festaii ha sklaved o tifraeati.
Meuziou c’hwek iskis a voe debret er fest-se, pauned eus
meneziou pell Implan, uferniou kafival eus gouelec’h
Bnazik, kraofi ha temzou eus brouskoadou Sydathriek ha
perlez Mtal teuzet e gwinegr Thraa. Diniver e oa an hili bet
aozet gant al linkafi keginerien bet e Mnar, hag int diouzh
staon pep festour Mogen. Ar pesked bras ag al lenn e voe
ar meuziou prizetafl, pep hini mentet-bras ha servijet war
ur plad aour kinklet gant ruzvein ha diamantou.

Tra m’edo ar roue hag an noblafisou o festan er palez
hag o sellet ouzh ar meuziou kaer o gortoze war pladou
aour, e feste reou all e lec’h all. Ebatol a oa gant ar veleion
veur e tour an neved bras, hag e tinellou en tu all d’ar
mogeriou edo prifised ar broiou all o kaout plijadur.

Ar beleg meur Gnaikah an hini eo a welas da gentafi ar
skeudou o tiskenn ag al Loar hirgelc’hiek e-barzh al lenn,
hag al lusennou gwer milliget o sevel eus al lenn evit kejafi
ouzh al Loar ha gronnaii en ur vorenn gafivaouus touriol
ha bolzou Sarnath tonket d’ar marv. Goude-se, ar re a 0oa en
touriou hag e-maez ar mogeriou a welas gouleier iskis war
an dour, ha penaos e oa tost lifivet roc’h louet Akurion a

save uhel a-us dezhaii e-tal an aod. Ha kreskifi a reas ar
spont, diresis met buan, e doare ma tiskennnas a-dizh
prinised Ilarnek ha Rokol ha ma plegjont o zeltennou ha
bannielou, ha kuit daoust ma ne ouient ket re vat
abalamour da betra.

Neuze, war-dro kreiznoz, e tigoras trumm doriou arem
Sarnath hag e tifraeas er-maez un engroez diroll a zuas ar
gampoullenn e doare ma tec’has ar brifised hag ar veajou-
rien gant ar spontet ma oant. Rak an engroez-se e oa liv ar
follentez warnaii, ganet diwar ur spont dic’houzafivus, ha
geriou ken braouac’hus a oa war e deod ma ne chome
selaouer ebet da c’houlenn prouennou. Ar sonerien lud,
dezho daoulagad gouez gant ar braouac’h, a huche a-
bouez-penn o welet e sal ar banvez, dre ar prenestr, n’eo
ket stummou Nargis Mei hag e noblafisou ha sklaved, met
ur vandennad traou gwer, divouezh, dezho daoulagad
dispourbellet, muzellou koefivet ha gwak ha divskouarn
iskis ; traou o tafisal ez-spouronus en ur zougen en o faviou
pladou aour kinklet gant ruzvein ha diamantou, flammou
iskis enno.

Ar brinsed hag ar veajourien, en ur dec’hel kuit eus kér
volzet Sarnath war gezeg, kafivaled hag olifanted, a daolas
ur sell c’hoazh war-du al lenn engehenter-lusennou hag a
welas e oa lifivet roc’h louet Akurion en e bezh.

A-dreuz tir Mnar hag ar broiou amezek e voe skignet
danevellou a bep seurt diwar-benn ar re a oa tec’het kuit
eus Sarnath. Ma ne voe mui klasket gant ar c’harava-
nennou tizhout ar gér villiget na kaout he metalou prizius.

Pell e voe a-raok na zeuje beajourien eno, panevet tud
yaouank kalonek, o blev melen hag o daoulagad glas, na
oant tamm ebet kar da dud Mnar. An dud-se a yeas, e
gwirionez, betek al lenn da welout Sarnath, hogen daoust
ma kavjont al lenn hec’h-unan ha roc’h louet Akurion a sav

uhel a-us dezhi e-tal an aod, ne weljont na marzh ar bed na
lorc’h mab-den.

El lec’h ma save gwerso mogeriou dezho tri c’hant
ilinad ha touriou uheloc’h c’hoazh, en em lede un aod
geuniek, hag el lec’h ma oa gwerso hanter-kant milion a
dud o vevaii en em stleje ar glazard-dour kasaet. Ne chome
netra eus mengleuziou ar metal prizius zoken.

An tonkad a oa kouezhet war Sarnath.

Met, hanter-veuzet er broennot, un idol iskis gwer a voe
kavet, un idol kozh-meurbet kizellet hervez stumm
Bokrug, ar glazard-dour meur. An idol-se, miret e neved
bras Ilarnek, a voe azeulet a-c’houde dindan al Loar
hirgelc’hiek e pep lec’h war Dir Mnar.

The doom that came to Sarnath (1919)

k* ko k

En dastumad SKRID (niv. 5, 1974)
e oa bet embannet an doare brezhonek-maii evit ar wezh kentaf.

Eva GUILLOREL

UR BESKETADENN

(X4 ALLAT amzer hiziv ! Ma, deomp ‘ta, hastomp
breman !”
N’eo ket aes avat kerzhet evel-se, e kreizig-kreiz ar
vrumenn zon ha gwenn em strob en-dro dimp, gant Tadig-
Kozh a gerzh buan ken na red, evel kustum.

“Ar pesked ne c’hortozint ket, paotrig !”

Met ne hastan ket kalz evit gwir ha, n’eus forzh penaos,
na Tadig-Kozh na me n’omp deuet a-benn da dapout ur
pesk bennak abaoe mizvezhion ha mizvezhiou.

Koumoulig fresk an aer a sunan bewezh ma tennan ma
anal, evel madigou spoum, blaz an holen ganto. N’ouzon
ket hag abalamour d’ar vrumenn pe d’ar mintin eo, met
n’eus trouz ebet en-dro din, war-bouez flik-flak ma
daoudroad er fank ha ma zad-kozh o c’harmifi traod a
zegouezh a-wezhiol betek ennon, pelloc’h-pellafi.

“An devezh mat eo, me ‘lar dit !”

Dal, ur ran he deus koaget em c’hichen, me zo sur, gant
he daoulagad trist hag he mouezh ken dous. Distro ar
goailv e talvez kement-maf, me ‘laka, ha pounneroc’h
c’hoazh e vo an didrouz war hent ar stér.

Ne weler netra dirak ? Abalamour ma n’eus netra,

marteze. Donoc’h-donafi eo ar fank. Pe ar skuizhder eo,
n’ouzon ket. Ha re vuan en deus Tadig-kozh kerzhet, evel
kustum. Bremafi n’en klevan mui, nag e vouezh trelatet
nag e zaoulin kamm.

Ar skuizhder eo, sur on bremai.

*
ko ok

Atav he deus ma mamm lavaret din : mard out kollet da-
unan eo ret dit kerzhet war-eeun ha gervel dibaouez. Met
kaer em eus kerzhet, ne welan den ha ne glevan netra.

Pa zigoran ma genou e tro ma mouezh ur wezh en-dro
da’m gouzoug a-raok distreifl diouzhtu e-barzh ma c’hof.
Tevel a gavan gwelloc’h. Ne santan mui ma divhar.

En tu all d’ar bed emafi ar mor, en devoa Yael lavaret
din ur wezh. Ar mor gwirion, gant erevent e-barzh. Hag ar
pesked ivez. N'eo ket Yael ur gaouiad, ha kerzhet em eus
kement ma ne c’hall ket pep tra echuifi evel-se.

Na gwad na daerou. Nag aeled o seizh trompilh

kennebeut. Ar vrumenn hag ar fank hepken. Ha promesa
Tad-Kozh.

“Burzhudus e vo, paotrig ! Bez’ e vo kement a besked,
me ‘lar dit !”

Kement a besked...




Céline AN EOST

Porzh an Aber-Ac’h er goanv

l ; AROUT a reomp Breizh. Karout a reomp hec’h
istor, he yezh varzhonius, ar mor hag e reier, an
aberiou hag he forzhiou. Dishefivel eo porzhiou

Breizh hervez mare ar bloaz, disheiivel int pa daoler

evezh, pa lakaer hon ijin da labourat, met kaer bepred.

Kaer eo porzh an Aber-Ac’h, e-kreiz ar goanv, goude ur
mintinvezh avel ha kazarc’h. Etre daou varrad glav, an oabl
skubet gant an avel foll a gemer, goude merenn, ul liv
damc’hlas ma teu, hep dale, an heol da baraf.

D’an empoent, emaomp, va gwaz ha me, o kregifi gant
ur bourmenadenn war borzh an Aber-Ac’h. Eno emafi ar
mor e-giz evit un emgav ganeomp. Ar boueou skignet war
an dour hon laka da gredifi emaomp dirak un dachenn
mell-droad m’o dije bugale ankounac’haet o fellennou.

Ur wech tostoc’h e weler bigi-pesketa, leun a banerou
renket-kaer, luskellet war gribell ar dour : un tammig
diskuizh a reont e sioulder ar porzh a-raok mont da glask
kresteneged en-dro. Ar porzh zo goudor. A-zehou ha
dirazomp, en-dro dezhaii, e tiskenn gwez pin betek ribl an
dour hag en o zouez tiez bihan pe vras... Lod zo kuzhet
gant bodadou gwez, lod all, lorc’h enno, a zispak o

zalbennou.

Souezhet omp o welet liviou ar goaiiv en-dro d’ar
porzh : gwez glas, parkeier leun a raden rouz, parkeier
nevez-aret hag amafi ha du-hont gwez-lann o tispakai o
c’halonou aour.

War ar mor ha war ar bigi, an holl voueou ruz, flouret
gant ur bann-heol.

Souezhet omp gant sioulded ar porzh ; trouz ebet en-dro
deomp, den ebet o tont pe o vont. Ne glever mui garmadeg
al laboused-mor. Er goaiiv e chomont bodet, pell, er
goudor, luskellet gant an houlennou. Mall e vez ganto
goude mont da glask peadra da zebrifi, ha neuze e vez
gwelet en 0-zouez laboused dianav, espar pe zivroet...

Dirazomp, a-gleiz, e weler an digor war ar mor bras
merket war un tu gant krefivlec’h kozh Sezon, diwaller
evezhiek ar porzh abaoe tri c’hantved, ha war un tu all gant
kerreg divent ma teu houladennou galloudus ar mor bras
da skeifi!

Dre an digor-se ec’h errue ar voraerien gwechall, evit
preizhafi ar vro: Vikinged hag o familhou, en o drakkariou,
dispak ganto en avel trolinenn spouronus an aerouant. Er
bloavezh 875 e oa bet distrujet ha tangwallet ganto kér
dTolente lec’hiet war an Aber-Ac’h. Moraerien Bro-Saoz,
dre ma oa evito ar porzh tostafi war hent Bro-C’hall, o deus
bet gwasket meur a wech hor bro.

En ur bourmen e weler kalz savaduriou krefivaet en
abeg da alouberien ar vro deuet da vezafi, adalek ar
pemzekvet kantved, ur porzh-kofivers brudet en Europa,

ma oa diazezet daou lestr a zegase gwin Bourdel ha holen
ar Roc’hell da’r vourc’hizien, d’ar gouerien en o aez ha
d’an tavarniou tro-war-dro. Chatal, lien, kig-sall, kerc’h,
pesked sec’h ha brignen a gasent ivez da borzhiol Bro-
C’hall ha da vroiou all.

Evit abegou stadel ne asantas ket Loeiz XV gwelet
marc’hadourien Holland o krouifi un takad-diazez evit ar
c’hofivers en Aber-Ac’h e-doug an triwec’hvet kantved.

An Aber-Ac’h a oa ur porzh-ehan brudet evit al listri-
dre-lien, re goiivers pe vrezel, hag ar c’hrefivlec’h kozh
Sezon en deus gwelet tremen dirak e vogerioi kantadod a
listri a bep stumm hag a bep fard. E dibann an naontekvet
kantved e veze gwelet eno betek 200 pe 250 lestr deuet da
c’houdorii er gwallamzer.

Kuitaet o deus ar vro, aet int da adkavout stal an
efivoriol : hirdreizherien, teirgwerniou, bigi war rodou
gwechall gozh...

Ha bremaii?

War gresk emafi kofivers ar prenn degaset dre vor. Ur
porzh-ehan eo evit bigi-dre-lien Bro-C’hall pe Vro-Saoz ha
broiou all. Ur porzh evit ar blijadur eo ivez. Teir skol zo
evit deskifi bleinan bigi a bep seurt. Hiziv eo kousket an
holl anezho, o c’hein troet war-zu an avel, ar glav hag an
heol. Kollet ganto o gouelion kaer, lakaet er goudor e-pad
ar goanv.

Kenderc’hel a reont da zegas da sofij deomp eus
danevell veur al listri hag ar bigi-dre-lien.




Soaz AN TIEG

KASTELLBRIANT
hag ar gwez

Bamet em eus ouzh nerzh ar gwez derv
Meurded ar Sedrezenn
Hardizhegezh ar Buplienn.

Afijela Duval

KOADEIER Komborn eo ez on
<< deuet da vezaii ar pezh ez
on », a skriv Francois-René a

Gastellbriant en e Efvorennou brudet.
Abred avat ez aio kuit eus Breizh da redek
bro, da Alamagn, da Amerika ha da veur a lec’h all...

E 1807 emaii o tistreiil eus an Douar Santel. N’eo ket
gwelet mat gant Napoleon ha war urzh hemafi e ranko
mont kuit eus Paris. Neuze evit mont da guzh e pren
Kastellbriant un domani e Aulnay e-kichen Sceaux.
Bremaii Saonenn ar Bleizi e Chatenay-Malabry.

Saonenn ar Bleizi gant an ti kuzhet e-touez torgennou
goloet a goadeier a zegaso dezhail efivor e yaouankiz. An
dachenn a zo anezhi ur veurjez gouezeri.

E-pad ma veze ar vicherourien o kempenn an ti e veze

Kastellbriant o plantaii gwez. Ur blijadur vras e oa evitai
mont gant e votou-koad dre e dachenn leun a fank. Dibab
a rae plantafi gwez a bep seurt, met dreist-holl eus ar re a
zegase e veajou da sofnj dezhafi. Menegiii a ra derv
Arvorig, sedrez Liban, pin Jeruzalem, lore Grenada, platan
Hellas... Ober a rae un tamm evel martoloded gozh bro
Sant-Malo a blante en o liorzhou plant o tegas da sofj
dezhe buhez hag heol ar broiou pell.

Kastellbriant en devoa c’hoant bras d’ober eus Saonenn
ar Bleizi ul lec’h dizarempred ha digenvez, ur “chartou-
zenn”, emezafi. Gwelet veze o vont dre an aleziou, oc’h
adwelet ar c’horniou a blije dezhan, o vont da guzh er
strouezh hag oc’h ijinaii penaos e vije al lec’h
diwezhatoc’h.

« Ma gwez a oa bihan ha ne dremene ket
dreze c’hoazh trouz avel an diskar-amzer. »

« Bihan eo ma gwez ha me eo a ro disheol
dezhe bremari. Diwezhatoc’h eo int a waskedo
ma c’hozhni evel mam eus diwallet o
yaouankiz.»

Sed ar pezh en deus skrivet.

E wreg, Céleste Buisson de Lavigne, hag a oa ur
vignonez vras d’e c’hoar Lucile, a skrivo diouzh he zu en
devo bet plantet he fried ur c’hwec’h mil gwezenn bennak.
Ar pezh zo kalz, ret eo en lavaret.

Kastellbriant zo chomet tost ouzh ar gwez bet plantet
gantan. Skrivet en deus evite soniol, klemmganou,
kanennou. Graet en deus war o zro, o diwall diouzh ar
preiived, diouzh ar biskoul. Anavezout a rae o anviou evel
pa vijent bet e vugale.

« Ar gwez-se eo ma familh. Ne’m eus hini
all ebet ha spi am eus da vervel en o zouez.»

Kastellbriant avat na chomo ket pell e Saonenn ar
Bleizi : unnek vloaz hepken, eus 1807 da 1818. Dre ret e
ranko gwerzhaii e di ha dilezel e wez karet. « E vugale e
oant », emezaf. Skrivafl a raio pegement a geuz en deus
bet d’e di ha d’e wez, kalz muioc’h eget da n’eus forzh
petra all bet perc’hennet gantai.

« E sioulded an diskar-amzer », € 1807 eo en deus
kroget Kastellbriant da skrivaf e Efivorennoit.

En deiz a hiziv ez eus ur gevredigezh oc’h ober war-dro
domani Saonenn ar Bleizi ha bez’ e c’heller mont d’e
weladennifi. Ar rener eo J.-P. Clément. Hemai a blij kalz
dezhai an tiez kozh bet darempredet gant tud vrudet. Bep
hafiv e tigor d’an dud ti kozh ar Chapalan er Vinic’hi-
Landreger, bet savet en amzer Sant Erwan ha bet renevezet
gantan un nebeud bloavezhiou zo.

E Treger, da gefiver 150vet deiz-ha-bloaz marv Kastellbriant
(1768-1848).

Kastell Komborn




Alan DIPODE

Prezegenn
TAIYII SEALTH

R BLOAVEZH 1994 e c’hoarvezas ganin lenn un
Edroidigezh e galleg eus ur brezegenn dispar a voe
distaget e 1854 gant un Indian eus ar boblad
Suquamish dirak an ao. Isaac Stevens, anezhafi gouarnour
tachennad Washington, a oa deuet da breizhafi douarou an
Indianed en anv ar Stadou-Unanet.

Dre ma ne felle ket din treifi ar brezegenn-se diwar ar
galleg e klaskis an doare saoznek anezhi — o tivinout ervat
n’eo ket e saozneg e oa bet distaget — ha hir e voe an hent
etre aodou Breizh ha re mulgul Puget, Washington...

Kentelius eo disoc’hou an enklask avat, evel a welot.

TAryr SEALTH (1788?-1866)

Div wezh taiyii (penn) e oa Sealth e gwirionez, pa oa e
vamm Scholitza merc’h d’ur penn Duwamish hag e dad
Schweabe ur penn Suquamish — an div boblad o vezaii eus
ar vroad Salish. War glannot mulgul Puget (Puget Sound)
e voe Sealth ganet war-dro 1788.

Evel kadour, prezeger ha kannadour e voe brudet e
yaouankiz e vuhez gour. Strivaii a reas evit gwellaat ar



51

c’henlabour etre an 42 boblad Salish a veve e korn-bro
Puget Sound, e veuriad Suquamish en o zouez. Diwezha-
toc’h e voe kontet en devoa an taiyii kozh “ur vouezh a
gase d’ur c’hard-lev” ha penaos e tistage “komzou helavar
a ziruilhe eus e ziweuz evel taran dizehan froudou o tiverai
eus mammennou diheskus™...

2 § Coulse \
A Aj\ ) (Stankell) sPokane‘

PO

18 N
/T Tacoma ..

“WASHINGTON

E 1832 e voe an doktor Fraser Tolmie, penngwerzhour
Hudson’s Bay e Nisqually, gwall skoet gant Sealth evit
doare : “bravan Indian am eus biskoazh gwelet,” emezai.
E 1838 e voe Sealth lesanvet “Noah” (Noe) gant an tad
Modest Demers. Hag un doare talvoudus da dizhout pinvi-
digezhiou ar Re Wenn a welas an taiyii e kement-se ? Aze
e oa Sealth e 1851 pa zeuas ar familhou Denny ha Boren
da ziazezan o c’hériadenn e Puget Sound, ha skor a roas
evit sevel un ti-kenwerzh.

Goude freuz-stal hemaifi, e 1852, e teuas an doktor
David “Doc” Maynard en istor. Dilezet en devoa e wreg a
20 vloaz en Ohio evit mont d’ar gornaoueg da glask e
binvidigezh. Un hunvreer e oa Maynard, hag aroueziou
$$$ a wele e pep lec’h war aodou Puget Sound. Kerkent
hag enrollet e berc’henniezh war un tamm bras a zouar e-
kichen hini ar familhou Denny ha Boren e krogas d’e
werzhan a-dammou evit ma kreskje niver an annezidi.
Dizale e tigoras un ti-kenwerzh war ribl ar stér Duwamish,
hag unan eus e wellaii arvalien e voe Sealth.

Ken bras a vignoniezh a savas etrezo ma roas Maynard
anv e vignon d’ar “gér” nevez, Seattle o vout an distagadur
tostafi a c’hall ar pep brasafi eus an teodou gwenn aotren.

Ne voe ket an taiyii gwall blijet gant an enor, sur-mat
ma oa-en e troje en e vez goude e varv bewezh ma vije
distaget “Seattle”...

Aveliou fall a grogas da c’hwezhiii war ar pobladou
Salish e korn-bro Puget Sound er bloavezhiou 1850. Dre
ma oa mui-ouzh-mui a trevadennerion o tont er vro hag o
tilec’hiafi an Indianed gant feulster e savas displijadur e-
touez ar meuriadou. Dre-se e teuas tagadennou garv diouzh
an daou du, an Indianed Salish o vout war an tu-koll
aliesoc’h-aliesaii.

E 1853 e krogas gouarnour tachennad Washington,
Isaac Stevens e anv — un den a grede start el lavarenn
vrudet “an Indianed varv eo an Indianed vat nemeto” — da
brenafi pe da zeogifi an douarou salish ha da gas ar
pobladou da virvaou.

E 1854 e teuas an ao. Stevens da Seattle, ha tro en devoe
da glevet — da selaou ? — ur brezegenn digant Taiyii Sealth.

Er yezh Lushotseed, anezhi rannyezh Suquamish ar
yezh Salish e voe distaget. Un “doktor” Henry A. Smith he

notennas e saozneg hag he embannas 33 bloaz goude, er
gazetenn Seattle Sunday Star.
Setu amai dindan ar pennad en e bezh.

% %k ok

Seattle Sunday Star, 29 a viz Here 1887

—  Tammoun eus un Deizlevr —
CHIEF SEATTLE — UN DENJENTIL DRE ANIEN
10" pennad er rummad “Efivorennou kozh”

gant Henry A. Smith

BISKOAZH brasoc’h Indian eget Chief Seattle Kozh
na’m boa gwelet, ha biskoazh haeloc’h e neuz, na
pell alese.

C’hwec’h troatad uhel e oa en e sav en e vokasinou,
ledan e oa e zivskoaz, don e vruched, ha turgnet-kaer e
gorf. E zaoulagad bras, speredek, buhezek ha hegarat pa
oan seder, a vanne un asked feal eus imoriou liesdoare an
ene meur a selle drezo. Evitafi da vout dic’hoarzh, dilavar
ha parfet peurliesaii e ouie, e degouezhiou pouezus, fifival
en engroez evel un Titan e-touez annezidi Lilliput, ha da
lezenn e talveze e zisteraii ger.

Pa save da gomz en ur c’huzul pe da ginnig e ali e veze
an holl sellou paret warnafi, ha komzou mouezhiet-don,
tregernus ha helavar a ziruilhe eus e ziweuz evel taran
dizehan froudou o tiverafi eus mammennou diheskus, ha
ken hael ha hini ar pennofiser desketai e-karg eus armou
ur c’hevandir e oa e emzalc’h meurdezus. Nag e hela-
varded, nag e barfeted, nag e vistrded ne oant deuet dezhaii

dre gelennadurezh. Kenstag e oant ouzh e natur a zen evel
m’eo an deliou hag ar bleuniou kenstag ouzh natur an
alamandezenn e bleuiiv.

Marzhus e oa e levezon. Danvez un impalaer a oa
ennafl, met gwerinel e oa e holl luskou, ha gant koantiz ha
madelezh un tad e rene war e sujidi leal.

Atav e veze plijet gant merkou a hegarated en e geniver
a-berzh tud wenn, ha muioc’h c’hoazh pa veze azezet ouzh
o zaol, hag en hevelep degouezhiou e tiskoueze splannoc’h
eget e neblec’h all doareou enganet un denjentil.

Un degemer laouen a reas an Indianed d’ar gouarnour
Stevens, dirak burev an doktor Maynard e Main Street e-
kichen an aod, kentafi gwezh m’en em gavas e Seattle ha
ma lavaras dezho e oa bet anvet da gefridiour evit an
aferiou indian war tachennad Washington. Bigi a nerade er
bae, ha goloet e oa an aod gant un dolzennad vev a dud
arruz o horjellat hag o korvigellaii, betek ma ruilhas bangor
an taiyii kozh Sealth dreist an engroez divent, evel son-
dihun saouzanus un daboulin voud. Kerkent e voe un di-
drouz trumm ha don, evel ma vez goude un taol kurun en
oabl digoumoul.

An doktor Maynard neuze a ginnigas ar gouarnour d’an
engroez indian. Diouzhtu e stagas heman da zisplegafi
didro, war ton sioul ur gaozeadenn, pal e gefridi en o zouez
— a voe meizet splann evel ur gourc’hemenn da godianai.

Pa’z eas en e goazez e savas Taiyii Sealth gant holl vri
ur senedour o tougen karg ur vroad veur war e zivskoaz. En
ur lakaat un dorn war penn ar gouarnour hag en ur astenn
gorrek biz-yod egile war-zu an nefivou e voulc’has e
brezegenn efivorus war un ton lidus ha fromus.

k ok ok

(4 EMMADENNOU a c’hall c’hoarvezout en oabl
du-hont en deus skuilhet daerou a gendruez
war ma fobl e-pad kantvedou diniver, hag a
hafival dimp bout digemm ha peurbad. Brav emai hiziv.
Luget a goabr e vo warc’hoazh marteze.

Hefivel ouzh ar stered na gemmont gwezh ebet eo ma
c¢’homzou. Fiziout e kement ger a lavaro Sealth a c’hall ar
Penn Meur e Washington, ken diarvar ha ma c’hall fiziout
e distro an heol pe ar mareou-bloaz.

Ar penn gwenn a lavar e kas ar Penn Meur e Washing-
ton gourc’hemennou a vignoniezh hag a vadelezh dimp.
Hegarat eo eus e berzh, pa ouzomp n’en deus ket ezhomm
eus hor mignoniezh en distro. Niverus eo e bobl. Hefivel
ouzh ar geot a c’holo pradeier ec’hon ez int. Distank eo ma
fobl. D’ar gwez stlabezet war ur gompezenn skubet gant ur
gorventenn e tennont. Ar Penn Gwenn Meur — ha Mat,
emichaifis — a gas keal dimp eus e c’hoant da brenaf hon
douarot, mennet eo avat da lezel trawalc’h anezho dimp da
vevaii klet. Reizh e hafival kement-se bout e gwirionez,
brokus zoken, rak an Dud Ruz n’o deus mui gwiriou a
c’helljent goulenn grofis e vije doujet dezho, ha poellek
ivez e c’hall ar c’hinnig bout, pa n’hon eus mui d’ober
gant ur vro ec’hon.

Ur mare zo bet ma veze hor pobl o c’holeifi an douar
evel ma vez ar mor riboulet gant an avel o c’holeiii e strad
pavezet a gregin. Pell zo avat eo ar mare-se aet da get gant
meurdezusted meuriadoll n’int bremafi nemet un envorenn
velkonius. Ne bouezin na ne druezin war hon diskar re
gentrat, ha ne damallin ket da’m breudeur wenn e vuanaat
kennebeut, rak ni ivez a c’helljed karezifi en un doare.

Prim eo ar yaouankiz. Pa sav kounnar en hon tud
yaouank en abeg d’ur falloni wirion pe faltazius e
tistresont o dremm gant liv du, ha kement-se a ziskouez eo

du o c’halon, ha kriz ha didruez e vezont alies, hag hor
gwazed kozh hag hor merc’hed kozh ne c’hellont ket
delc’her warno.

A-viskoazh ez eo bet an traou evel-se. Evel-se e oa pa
grogas an dud wenn da vountafi hor gourdadou war-zu ar
gornaoueg atav.

Bezomp fiziafis avat ne zistroio biken ar brezel
etrezomp. Pep tra hor bije da goll ha netra da c¢’hounit.

Ur c’hounid eo an dial evit ar wazed yaouank, ha pa
goustje o buhez dezho, met hiroc’h e oar ar wazed kozh a
chom er gér pa vez brezel hag ar mammou o deus mibien
da goll.

Hon tad mat e Washington — rak hon tad eo bremai
koulz hag ho hini emichafls, abaoe m’en deus ar roue
George kaset e harzou pelloc’h war-zu an norzh — hon tad
meur ha mat, emezon, a lavar en hor gwarezo mar greomp
diouzh e c’hoant. Evel ur voger-grefiv zreinek e vo e
gadourion galonek evidomp, hag e listri-brezel marzhus a
leunio hor porzhioli, ma paouezo hon enebourion gozh ag
an norzh-pellafi — ar re Haida ha Tsimshian — a spontaii hor
maouezed, bugale ha kozhidi. Hon tad gwirion e vo, hag e
vugale e vimp.

Ha c’hoarvezout e c¢’hall kement-se ? N’eo ket ho Toue
hon Doue ! Karet ho pobl ha kasaat ma re a ra ho Toue !

Gant karantez ez astenn e zivrec’h nerzhus ha gwarezus
en-dro d’an Dremmou Gwenn hag en o c’has dre an dorn
evel un tad o kas ur mabig. E vugale Ruz en deus dilezet
avat, mard int E re e gwirionez. Hon Doue, ar Spered
Meur, a hafival bout hon dilezet ivez. Ho Toue a laka ho
pobl da nerzhusaat bemdez. Dizale e vo an holl zouarou
goloet ganto. Trean a ra hor pobl evel un dichal prim na
zistroio biken. Doue an dud wenn ne gar ket hor pobl pe o
gwarerzifi a rafe. Hefivel ouzh emzivaded na c’hellont treifi

war nep tu da gaout skor ez int. Penaos neuze e c’hellfemp
bout breudeur ? Penaos e ¢’hall ho Toue dont da vout hon
Doue ha daskor hon berzh dimp ha dihunifi ennomp
hunvreou a veurded adkavet ? Mard eus un Tad en Nefivou
evidomp-holl e tle-Efi bout untuek, rak davet E vugale
wenn e teuas. Biskoazh n’hon eus E welet. Lezennou a
roas deoc’h, ger ebet avat n’en devoe evit E vugale ruz ma
voe ur wezh ar c’hevandir ec’hon-mafi goloet gant o
engroez evel m’emaii an ebr goloet a stered.

Naren. Div ouenn zistag zo ac’hanomp, pep a orin ha
pep tonkadur dezho. Nebeut a dra zo boutin dimp.

D’hor sofij, nevet eo relegou hon hendadou ha douar
santel eo lec’h o diskuizh. C’hwi a gantren pell diouzh
beziou ho hendadol, ha diezeved war a hafival. War
tablezennoll maen e voe skrivet ho relijion gant biz houarn
ho Toue evit ma ne c’helljec’h ket he ankounac’haat.
Biskoazh n’o deus an Dud Ruz gellet he meizah ha
delc’her sofij anezhi. Henvoaziou hon hendadou -
hunvreou hor gwazed kozh, bet roet dezho da euriou lidus
an noz gant ar Spered Meur — ha gweledigezhiou hor
sachemed eo hor relijion, hag e kalon hor pobl eman-hi
skrivet. Ho Anaon a baouez d’ho karet ha da garet douar o
ganedigezh kerkent ha ma treuzont dor-volz ar bez ha ma’z
eont da gantren en tu all d’ar stered. Hon Anaon ne
ankounac’haont morse ar bed kaer-maii a roas buhez
dezho. C’hoazh e karont e draoiiiennou glas, e stériou
hiboudus, e veneziou meurdezus, e saofiennou endonet, e
lennou hag e blegou-mor o glannou koadek ; ha dalc’hmat
e vagont karantez tener ha damantus ouzh ar re vev o
c’halon digenvez, hag alies e tistroont eus douar an
hemolc’hol gwenvidik d’o gweladennifi, d’o hefichafi, d’o
frealziii ha d’o c¢’hennerzhaf.

Ne c’hall ket an deiz hag an noz bevaifi kevret.

A-viskoazh o deus an Dud Ruz kemeret an tec’h a-zirak
an Dud Wenn, evel ma tec’h latar ar beure a-zirak heol ar
beure. Reizh e tiskouez ho kinnig bout koulskoude, ha
da’m sofij ma fobl en degemero hag em denno er mirva a
brofit dezho. Disparti hag e peoc’h e vevimp da c’houde,
rak gerioll an Natur o komz da’m fobl a-douez an defiva-
lijenn stank e hafival geriou ar Penn Meur Gwenn bout.

Al lec’h ma tremenimp an nemorant eus hon deizioll ne
ra ket gwall forzh dimp. Ne vo ket kalz anezho. Tefival e
vo noz an Indianed hep mar. N’emafi ket an disteraii
sterenn a c’hoanag o plaviii a-us he dremmwel. Aveliou o
mouezhiol doaniet zo o klemm er pellou. Kelou un tonka-
dur reuzius zo war roud an Dud Ruz hag e pep lec’h e
klevint kammedou o distrujer garv o tostaat, hag en em
brientint difrom da gejafi ouzh o flanedenn evel ma ra an
heizez c’hloazet pa glev kammedod an hemolc’her o
tostaat.

Un nebeud loariadou c’hoazh, un nebeud goafivezhiol
c’hoazh, ha hini eus diskennidi an ostizidi galloudus a
veajas gwezhall war an douar ec’hon-mafi pe a vevas e
tiegezhiou eiirus, gwarezet gant ar Spered Meur, ne chomo
evit lefivafi war beziol ur bobl a voe ur wezh muioc’h a
c’halloud hag a c’hoanag enno eget ma’z eus en ho hini.
Perak avat e truezfen war tonkadur re gentrat ma fobl ? Da
heul ur meuriad e teu ur meuriad all, ha da heul ur vroad e
teu ur vroad all, evel koummou ar mor. Urzh an natur eo,
ha didalvez eo kaout kerse. Pell emaf amzer ho tiskar
marteze, a-dra-sur e teuio avat rak zoken an Dud Gwenn
ma kerzhas ha ma komzas o Doue ganto evel ur mignon
d’e vignon ne c’hellont ket bout disamm ouzh an tonkadur
boutin. Breudeur zo ac’hanomp marteze, goude holl.
Gwelet e vo.

Imbourc’hifi ho kinnig a raimp, ha lavaret deoc’h p’hor

bo kemeret un disentez. Evit m’e zegemerjemp avat e
lakaan-me a-benn bremaii an diviz ma ne vo ket nac’het
dimp ar brient da weladennifi, hep bout gwallgaset ha da
forzh pe vare, beziout hon hendadou, mignoned, ha bugale.
Nevet eo pep tamm eus an douar-maii hervez ma fobl. Pep
bri, pep traofiienn, pep kompezenn ha pep koadig zo bet
santelaet gant un darvoud mantrus pe laouen e deiziou aet
da get pell zo. Ar reier zoken, a hafival bout mut ha marv
pa zic’hwezont dindan an heol a-hed ar glannou didrouz, a
skrij e koun da zarvoudou fromus zo stag ouzh buhez ma
fobl. Hag an uloc’h end-eeun zo dindan ho treid a respont
gant muioc’h a garantez d’o ¢’hammedou eget d’ho re, rak
pinvidik gant gwad hon hendadou eo, hag emskiant eo hon
treid noazh eus ar c’henstok karantezus-se.

Hor re dremenet, anezho kadourien galonek, mammou
karantezus, merc’hed yaouank eiirus o c’halon laouen, ha
zoken ar bugaligol a vevas amaii hag a ebatas amai e-pad
berr amzer a gendalc’ho da garet an douarou hurennek ha
digenvez-maf a zegemer da serr-noz speredou dispis war
an distro.

Ha pa vo an Den Ruz diwezhaii aet da get, ha pa vo an
efivor eus ma meuriad aet da vojenn e-touez an Dud Wenn,
e vo ar glannou-mafi goloet gant re varv diwelus ma
meuriad, ha pa gredo da vugale ho pugale ez int o-unan er
parkou, er staliou, war an hent bras pe e didrouz ar
¢’hoadou diwenodenn, ne vint ket o-unan.

N’eus lec’h ebet war an douar a gement zo gouestlet
d’an digenvez. Da noz, pa vo didrouz straedou ho kériou
hag ho kériadennou ha pa gredo deoc’h ez int didud, e vint
aloubet gant distro an ostizidi o leunie gwezhall hag a gar
c’hoazh ar vro gaer-maii. Biken ne vo an Dud Wenn o-
unan.”

Tud all a gomzas da heul, ne skrivis netra avat.

Berr e voe respont ar gouarnour Stevens. Trawalc’h e
voe dezhaii grataat kejafi outo en un emvod meur da zont
evit breutaat diwar-benn an emglev kinniget. Pizh e
talc’has Chief Seattle d’e c’her — doujafi d’an emglev, mar
bije sinet unan, rak da viken e voe mignon divrall ha feal
an dud wenn.

N’eo ar pennad amai uheloc’h nemet un tamm eus e
brezegenn, ha ne gaver ket ennaii holl ar gened degaset
gant hoalusted ha birvidigezh ar prezegenner ruz kozh, ha
gant an degouezh.

Henry A. Smith.

koksk

E 1855 e reas Taiyii Sealth ur brezegennig da gefiver
sinadur emglev Point-Elliott, a gase ar meuriad Suquamish
d’e virva en tu all da Buget Sound. N’eus en e evezhia-
dennou berr hini eus ar c’homzou ¢’hwezhet a gaver er pep
brasafl eus ar prezegennou bet embannet d’ar mare-se —
evel m’en eveshaas an istorour Bernard De Voto, techet e
oa skridou ar prezegennou Indian da ziskouez mennadou
lennegel an enroller kentoc’h eget re ar prezegenner.

Tri bloaz goude, hag efi kozh hag aet da baour, e komzas
Sealth ur wezh diwezhaii. Klask a rae kompren perak ne oa
ket bet sinet an emglev gant Kendalc’h ar Stadou-Unanet,
o lezel an Indianed da zizerian er baourentez : “Paour-razh
ha naoniek-tre on bet a-hed ar goafivezh, ha klafiv-bras on
bremaii. Mervel a rin a-barzh nebeut. Paour-kenafi € vo ma
fobl pa rin. N’o devo mad ebet, penn ebet ha den ebet da
gomz en o anv,” emezai.

E 1866 e varvas an taiyii. Emafi e vez en ur veredig a-
drek iliz katolik St-Peter, er gé€riadenn Suquamish, war
ledenez Kitsap, Washington. War-du ar gornaoueg e c’hall
ar welanederienn arvestifi, a-dreuz da bined Douglas uhel,
ouzh Puget Sound goloet a lugenn pa vez tomm an amzer
en hafiv. War taolenn ar menez Cascade Mountains,
gwisket a erc’h en dremmwel, e sav koagennouigou Seattle
er pellou evel mein-bez.

Taiyii Sealth

GANEDIGEZH UR VOJENN

Biskoazh n’eo bet kavet deizlevr Henry A. Smith ; ne
c’heller ket neuze gouzout resis ha tost eo e notennou d’ar
pezh a venne Taiyii Sealth lavaret. Ouzhpenn-se, un den

lorc’hus e oa an Indian, ha petra bennak ma tegemeras
kenderc’hadou an dud wenn e nac’has deskifn o doareou pe
o yezh. Neuze e c’heller lavaret diarvar e oa ar pezh a
glevas Henry A. Smith un droidigezh : er yezh Lushotseed
en devoa Taiyii Sealth distaget e brezegenn, er yezh
Chinook e oa bet troet, hag e saozneg da c’houde, ha dre
pep troidigezh e voe kollet pe vravaet bomm pe vomm eus
ar ¢’homzou orin.

Ken abred ha derou an 20 kantved, an istorour, tudour
ha skrivagner A. C. Ballard a lakaas div lavarenn ouzh-
penn e dibenn troidigezh Henry A. Smith :

[“Biken ne vo an Dud Wenn o-unan.”]

“Ra ouezint bout reizh hag ober brav da’m fobl, rak ar
re varv n’in ket dic’halloud.

Marv, emezon ? — N’eus ket a varv, ur ¢’hemmadur a
vedou zo, tra ken.”

E 1931 e skrivas Clarence B. Bagley ur pennad ma’z
adembanne prezegenn Taiyii Sealth, gant astennou diwar e
zorn-ef.

E 1932 e voe embannet gant John M. Rich ul levrig
anvet Chief Seattle’s Unanswered Challenge (Dae
Direspont Chief Seattle), a heuilh skrid Henry A. Smith
gant ur gemmadenn amafi-ahont. Un doare all, damhefivel
ouzh an daou skrid-se, a voe embannet ¢ 1971 gant W. C.
Vanderworth en Indian Oratory : Famous Speeches by
Noted Indian Chieftains (Helavarded Indian : Prezegennou
Brudet gant Pennou Indian Anvek).

Un trede doare a voe savet e 1969 gant ar barzh William
Arrowsmith, a lavaras “treifl diwar saozneg viktorian an
doktor Henry Smith”. Feal e chom da vennozhiou an taiyii,
petra bennak ma ne zouj ket d’ar geriou ha d’ar pozerezh.

Ur pevare doare a voe lakaet er goulou da gefiver an
diskouezadeg Spokane Expo e 1974. Saouzanus eo an
diforc’hiou zo etre doare Henry A. Smith ha hemai : an
natur eo framm prezegenn an taiyii e doare 1887, tra m’eo
trevoniel penn-da-benn danvez doare 1974.

Setu-ef, evel ma oa bet embannet e 1976 er gazetenn
Irish Press.

ootk

Irish Press, 4 a viz Mezheven 1976

E 1854, ar “Penn Meur Gwenn” e Washington a reas ur
c’hinnig evit un tamm bras a zouar indian hag a c’hrataas
ur “mirva” evit an Indianed.

Respont Chief Seattle, zo embannet amari en e bezh evit
lidait Devezh-Bed an Endro warc’hoazh, zo bet lakaet da
unan eus bravaii ha donaii displegadennoi bet graet
biskoazh diwar-benn an endro.

PENAOS e c’hellit-c’hwi prenafi pe werzhafi an oabl,
tommder an douar ? Iskis eo ar ¢’heal evidomp. Mar
n’omp ket perc’henn war freskadurezh an aer ha bouilh an
dour, penaos e c’hellit-c’hwi o frenaii ? Nevet eo pep tamm
eus an Douar hervez ma fobl. Pep delienn-bin lufrus, pep
glann draezhek, pep brumenn er c’hoadou teiival, pep
amprevan sklaer ha fraofivus zo santel en efivor hag e
skiant-prenet ma fobl. An tefiv a red dre ar gwez a zoug
efivor ha skiant-prenet ma fobl. An tefiv a red dre ar gwez
a zoug efvor ha skiant-prenet an dud ruz.

Ankounac’haat bro o ganedigezh a ra Anaon an dud
wenn pa’z eont da vale e-touez ar stered. Morse ne zisoiij
hon Anaon an Douar kenedus-maii, rak tad an dud ruz eo.
Ul lodenn eus an Douar ez omp-ni, hag ul lodenn ac’ha-
nomp eo-efi. Hor c’hoarezed eo ar bleuniou frondus, hor

breudeur eo ar c’hirvi, ar c’hezeg hag an erered meur. Ar
c’hribennol meinek, ar sunou er pradeier, tommder korfou
ar poneed, an dud, an holl zo en hevelep kerentiezh.

Neuze, kalz e c’houlenn ar Penn Meur e Washington
diganimp pa lavar e fell dezhan prenafi hon douar. Ar Penn
Meur Gwenn a lavar e viro ul lec’h evidomp da vevai klet.
Hon tad e vo, hag e vugale e vimp. Neuze ez imbourc’himp
ho kinnig da brenaifi douar. Ne vo ket aes avat, rak nevet eo
an douar-mafi evidomp.

An dour lufrus zo o fifival er froudou hag er stériou n’eo
ket dour hepken, gwad hon hendadou ne lavaran ket. Mar
gwerzhomp douar deoc’h e rankit delc’her sofij ez eo gwad
nevet hon hendadou. Mar gwerzhomp douar deoc’h e
rankit delc’her sofij ez eo nevet, hag e rankit kelenn d’ho
pugale ez eo nevet hag e tanevell pep asked tasmantus e
douriou boull al lennou darvoudou e buhez ma fobl.
Mouezh tad ma zad eo hiboud an dour.

Stériou hor breudeur a dorr hor sec’hed. Ar stériou a
zoug hor c’hanoeou hag a vag hor bugale. Mar gwerzhomp
douar deoc’h e rankit delc’her sofij da gelenn d’ho pugale
ez eo ar stériou hor c’hoarezed, hag ho re, ha dre-se e
rankit reifi d’ar stériou ar vadelezh a rofec’h da’m c’hoar.
Gouzout a ouzomp ne gompren ket an dud wenn hon
doareou. Evito eo an tamm douar-mafi hefivel ouzh an
tamm douar-hont, rak diavaezidi zo anezho, a zeu diouzh
noz da gemer digant an douar kement tra o deus ezhomm.
N’eo ket an Douar o breur, o enebour ne lavaran ket, ha pa
vezont trec’h warnafi e kendalc’hont gant o hent. Beziou o
zadou a zilezont war o lerc’h, ha ne vern dezho. Skrapaii
an Douar digant e vugale a reont, ha ne vern dezho.

— Gwiriou a c’hanedigezh —

Ankounac’haet eo bed o zadou ha gwiriol a c’hane-

digezh o bugale. Traou da brenai, da breizhafi, da werzhaii
evel defived pe berlezennou lufrus eo o zad, an Douar, hag
o breudeur evito. O c’hoantegezh a biaouo an Douar hag
un dezerzh hepken a chomo war o lerc’h.

N’ouzon ket. Dishefivel eo hon doareou diouzh ho re.
Poan-daoulagad a zeu d’an dud ruz pa sellont ouzh ho
kériou. Met marteze ez eo abalamour ma’z eo an dud ruz
gouezidi na gomprenont ket. N’eus tamm lec’h sioul e
kériou an dud wenn, lec’h ebet da glevet an deliou o tis-
pakain en nevez-amzer, pe fraofiv eskell un amprevan. Met
marteze ez eo abalamour ma’z on ur goueziad na gompren
ket. Kunujennet e vez hon divskouarn gant ar safar. Ha da
betra ar vuhez mar ne c’hall ket un den klevet klemm
digenvez ur faouter-avel pe arguzennou ar raned tro-dro
d’ur poull-dour diouzh noz ? Me zo un den ruz ha ne
gomprenan ket. Gwell eo d’an Indianed trouz flour an avel
o nijal a-dizh a-us dremm ar stang, ha frond an avel end-
eeun, naetaet gant ur barrad glav da greisteiz pe frondet
gant ar pined.

— Prizius —

Prizius eo an aer evit an dud ruz, rak un anal zo boutin
da bep tra — al loened, ar gwez, an dud, holl o deus an
hevelep anal. Ne hafival ket an dud wenn bout emskiant
eus an aer a analont. Morzet int ouzh ar flaer, evel an dud
pa vezont war o zalarou devezhiou-pad. Mar sellomp
douar deoc’h avat e rankit delc’her sofij ez eo an aer prizius
evidomp, e kenlod an aer e spered gant an holl vuhez a
skor. An avel a roas e analadenn gentafi d’hon tad-kozh a
zegemero e huanadenn diwezhafl ivez. Ha mar sellomp
douar deoc’h e rankit e virout disrann ha nevet, evel ul
lec’h ma c’hall an dud wenn zoken mont da dafiva an avel
zo dousaet gant bleuniou ar pradeier.

Imbourc’hifi ho kinnig a raimp neuze. Mard divizomp
asantifl e lakain un diferadenn — evel d’o breudeur e ranko
an dud wenn ober da loened an douar-ma.

Ur goueziad zo ac’hanon, ha ne gomprenan doare all
ebet. Mil bizon am eus gwelet o vreinafi war ar bradenn,
lezet gant an dud wenn o fuzuilhas eus un tren o tremen.
Ur goueziad zo ac’hanon, ha ne gomprenan ket penaos e
c’hall ar marc’h-tan bout lakaet dreist ar bizoned na
lazhomp ken evit chom bev. Petra eo mab-den hep al loe-
ned ? Mard aje al loened da get e varvje mab-den diwar
digenvez meur e spered. Rak kement tra a c’hoarvez gant
al loened a c’hoarvez dizale gant mab-den. Kenliammet eo
an holl draou.

— Doujaiis -

Ret eo deoc’h kelenn d’ho pugale ez eo an douar zo
dindan o zreid relegou hon hendadou. Evit ma toujjent
d’an douar, lavarit d’ho pugale ez eo an Douar pinvidik
gant buheziou hor c’herent. Kelennit d’ho pugale ar pezh
hon eus kelennet d’hor bugale, hon tad eo an Douar.
Kement tra a c’hoarvez gant an Douar a c’hoarvez gant
mibien an Douar. Mar tuf an dud war an douar e tufont
warno o-unan.

Kement-maii a ouzomp : n’eo ket an dud perc’henn war
an Douar, an douar zo perc’henn war an dud. Kement-maf
a ouzomp. Kenliammet eo an holl draou, evel ar gwad o
kenliammai ur c’herentiad. Kenliammet eo an holl draou.

Kement tra a c’hoarvez gant an Douar a c’hoarvez gant
mibien an Douar. Ne voe ket danvez an douar gwiadet gant
mab-den — n’eo mab-den nemet un neudenn ennai.
Kement tra a ra d’ar gwiad a ra dezhaii e-unan.

Zoken an Dud Gwenn ma kerzhas ha ma komzas o
Doue ganto evel ur mignon d’e vignon ne c’hellont ket

bout disamm ouzh an tonkadur boutin. Breudeur zo
ac’hanomp marteze, goude holl. Gwelet e vo.

Un dra a ouzomp, a vo dizoloet gant an dud wenn un
deiz marteze : an hevelep Doue eo hon Doue. Marteze e
kred deoc’h brematfi ez oc’h perc’henn warnaf evel ma fell
deoc’h bout perc’henn war hon douar — ne c’hellit ket avat.
Doue mab-den eo-Efi, ha diforc’h ebet ne ra E vadelezh
etre an dud ruz hag ar re wenn. Prizius eo an Douar dezhan,
ha sammaii e grouer a zismeg eo ober droug d’an Douar.
Ar re wenn ivez a yelo da get, buanoc’h marteze eget an
holl veuriadou.

Skediii splann a reot en ho tremenvan avat, entanet gant
nerzh an Doue ho tegasas d’an douar-mafi hag ho lakaas
gant ur ratozh bennak da ren war an douar-mafi ha war an
dud ruz.

Ur c’hevrin eo an tonkadur-se evidomp, peogwir ne
veizomp ket pa vez drouklazhet ar bizoned, pa vez dofivaet
ar c’hezeg gouez, pa vez korniou kuzh ar goadeg karget
gant c’hwez kalz tud ha pa vez gwel ar runiou azv distreset
gant neudennou a gomz.

Pelec’h emai ar c’hoadouigou ?

Aet da get.

Pelec’h emaii an erered ?

Aet da get.

Diwezh ar vuhez ha derou an dreuzvuhez.”

K3k k

Hemai eo doare brudetaii prezegenn Taiyii Sealth — sur
a-walc’h hoc’h eus-c’hwi bet tro da lenn bomm pe vomm
anezhaf c’hoazh — ha pell eo bet lakaet da wirion.

Pe dre vurzhud avat en devije Taiyii Sealth gallet gwelet
e 1854 lazhadeg ar bizoned a c’hoarvezas pell diouzh e vro
— e kompezennou kreiz ar Stadou-Unanet — ha treniou ha




neudennou-pellgomz, pa ne oa ket anezho c¢’hoazh en e vro
d’ar mare ma komzas ?

C’hoant-gouzout a savas e meur a zen dre ar bed, hag
evel Indianed e kemerjont penn an hent war roudou aozer
gwirion ar skrid-se.

E Seattle e kavjont skrid Henry A. Smith er gazetenn
Seattle Sunday Star, hag e Washington’s State Historical
Society e voe gwarantet dezho ne oa ket skrid an Irish
Press an hini gwirion. Boulc’het mat an hemolc’hadenn...

E derou ar bloavezhiou ‘90 nemetken e voe tizhet penn
an enklask : Ted Perry eo anv aozer ar skrid-se.

Ur filmskrivagner en Hollywood e oa Ted Perry e 1969,
p’en devoa bet tro da glevet William Arrowsmith o lenn e
zoare eus prezegenn Taiyii Sealth. Gant aotre ar barzh ez
arveras ar skrid evel diazez d’ur brezegenn nevez hag ijinet
gantafl evit ur film diwar-benn saotradur an Douar hag an
drevoniezh. E 1972 e teuas ar film Home er-maez... hep ma
vije anv Ted Perry war ar skramm. Kenderc’herion ar film
(The Southern Baptist Radio & Television Commission) o
devoa kemmet skrid Ted Perry hep gouzout dezhai, tennet
e anv eus listennad ar berzhidi en ur lezel hini Chief Seattle
hepken, kaset 18 000 skouerenn eus ar brezegenn war ur
skritell da arvesterien o devoa he goulennet, hag alese e teu
an droukvesk etre ar skrid-se ha hini Henry A. Smith.

Drouklaouen e voe Ted Perry. Ya, skrivet en devoa e
zoare eus ar brezegenn. Ya, diskouez sofijou un trevoniour
er bloavezhiou ‘70 ha neket emzalc’h un Indian e oa e bal.
Gwezh ebet avat ne oa deuet d’e sofij e vije e labour bet la-
kaet da wirion e-lec’h d’ar pezh eo : un doare faltazius eus
ar pezh en devije Taiyii Sealth lavaret. Ha tra ma klaske
adstaliafi ar wirionez e veze lakaet da “falser an Istor !”

En ur pennad a voe embannet e 1992 gant Newsweek e
skrivas Ted Perry : “Perak ‘ta ez omp ken mennet da

zegemer hevelep skrid pa vez lakaet war anv un Indian ha
neket war hini ur C’havkazian ? Biken ne’m bije lezet an
dud da gredin ez eo ar skrid-se estreget ul labour faltazius
skrivet ganin.” Plijet e voe Ted Perry avat pa welas e
c’heriou o treifi da awen c’halloudus ur morad tud —
“nemet eo priz ar broud-se pellaat ha romantelaat an
Indianed,” emezan.

Bloavezhiou-pad e klaskas lakaat an traou en o reizh —
en aner, war a hanval. Sabatuus eo brud ar skrid-se. Anat
eo e kav d’an embannerion e vo gwelloc’h gwerzh dezhai
mard eo kinniget evel prezegenn wirion an Indian kozh.
Dre ar bed a-bezh en kaver war skritellou, T-shirtou, kar-
tennou-post, kartennou-hetifi, pegsuniot hag all. Meneget
eo bet gant George Bush, troet eo bet da ganaouenn
c’hallek gant ar c’haner suis Michel Biihler (Ainsi parlait
un vieil Indien)... Ha doareou all a zeu er-maez bep ar mare
e korn pe gorn eus ar bed...Ur bam !

... Biken ne varvo mojenn prezegenn Sealth moarvat,
hag a-dra-sur e vo tud o nac’hai kredifi ez eo gant un den
gwenn e-kerzh an 20" kantved e voe skrivet geriou ken
kaer, hael ha fromus — evit ar skinwel, war ar marc’had.

Ne vern. Trugarez d’an Indian kozh evit e brezegenn, ha
trugarekaomp Ted Perry evit e skrid. Dellezek a vrud int o-
daou. Ster ar geriou an hini eo a gont.

An istorour Jeffrey Russell en deus diskouezet splann
penaos tud ar Grennamzer n’o deus biskoazh kredet en un
Douar plat ; met da brederourien an 18 kantved e soiijas
e vije bet eus hevelep kredenn er Grennamzer, setu e
fardjont unan da glotafi gant o mennozh.

Kement-se holl a ziskouez n’en devoa ket Taiyii Sealth
komzet en aner : kentelius eo e brezegenn, ha kentelius
ivez ar pezh zo c’hoarvezet war he lerc’h.




Anke SIMON

KROAZHENTOU

IZH an ambulafis hag ar goulou glas o

sklérijennafi diabarzh ar c’harr a-frapadou ingal

ne lakae ket he c’halon da lammat en he bruched
ken. Abaoe ugent munutenn e wele an dra-se bremaii. Ne
oa mui ken kammigellek an hent. Dre brenestr a-drefiv ar
c’harr e teue tiez war-wel ; edont o tostaat da gér. E Brest
¢ oa bet c’hoazh un nebeud devezhiou ‘oa, aet gant he
mamm da brenafi pep a stammenn nevez. N’he doa ket
gwisket he hini c’hoazh. Chomet e oa ar ¢’harr a-sav, ruz
ar gouleier moarvat. Santout a rae sellol nec’het o parafi
warni, ur paotr yaouank o vleniaii ur c’hozh daou-jav
merglet a-drefiv dezhi. En desped d’he skuizhder e klaskas
lenn ar pezh a oa skrivet e-kichen e zremm, war ar werenn-
dal. Pa vo bet paket ar pesk diwezhafi, saotret ar stér
diwezhaii, pa vo bet pilet ar wezenn diwezhafi, neuze ken e
weloc’h ne c’heller ket debriii an arc’hant. Anavezout a
rae ar geriou-se. Ur pegsun bet embannet gant Greenpeace
ur pemzek vloaz bennak ‘oa. Komzou distaget gant un
Indian tost da gant hanter-kant vloaz ‘oa... Ha dont a rafent
da vezan gwir ? Pegeit e vefe tu da badout c’hoazh ?
Skuishoc’h-skuishaii en em sante. Krog e oa ar ¢’harr da
vont buan en-dro, ne oant ket pell diouzh an ospital ken.
Gwelout a rae tud o vont d’o labour. Unan bennak o redek

da dapout e garr-boutin. Lod all a seblante morgousket
c’hoazh, tamolodet en o mantilli tomm. Ne sante ket
freskder ar mintin, hi. Ne wele nemet un oabl digatar ha
bannou lent an heol-goaiiv o wiskail an tiez e roz hag e
glas-sklaer, o reifi d’ar straedou un neuz hiroc’h, didermen.
A-greiz-holl e santas enni ar c’hoant da redek, da vont gant
unan eus an hentou-se. War-zu pelec’h avat ? Hag evit
petra ? Ha pe... Ne glevas ket korn-boud an ambulaiis,
lakaet da vont en-dro abalamour ma oa re a girri o stankan
ar c’hroazhent. Semplet e oa.

Treifi-distreifi a rae en e wele. Ne oa ket laouen gant e
zevezh. Dre voger e gambr e kleve mouezhiou gwazed. E
dad o terc’hel un emvod gant e genseurted, evel bep Lun
noz. Lenn ha burutellat a raent prezegennou o hendadou,
evel boas. Paperiou a bep seurt a oa strewet war daol ar
gegin, hanterguzhet dindano tasennadou kafe krefiv, aet
yen eurvezhiou ‘oa. Marteze e oant a-zevri dija o treil
unan bennak eus an testennou-se en ur yezh all, a-raok kas
anezhi d’ar strolladou skoazell er broiou estren. N’ouzon
ket. Dishenivel eo hon doare diouzh ho hini. Gwelet ho
kériou a ra poan d’hon daoulagad. Met marteze eo peogwir
omp gouez... Frazennou fromus, mat evit degas trivliadou
marc’had-mat d’un nebeud intellektualed dre ar bed.
C’hoant en doe da gerc’hat ur banne dour all er gegin, met
furoc’h e kavas chom en e gambr ha lezel an traou da
yenaat. Rak savet e oa tabut etrezafi hag e dad un tammig
abretoc’h pa oa tremenet dre ar gegin. Atav ar memes istor.
Fellout a rae d’e dad e kemerfe-efi perzh en o labour... Met
da betra e servijfe ? N’ en doa ket amzer da goll gant seurt
disterachou.

Pa zihunas e oa gwenn pep tra war-bouez div drolinenn

defival a zamwele dirazi bep tro ma save he fenn un
tammig. “Perak ‘peus graet an dra-se 77 Mouezh he
mamm. Krog e oa ar mogeriou gwenn da zafisal ha da
gouezhaf warni...

Enaouif a reas al lamp vihan e-kichen e wele ha sellout
ouzh e zihuner. Tremenet div eur dija ha n’en doa kousket
banne. Ne vern, forzh penaos ne veze ket ret dezhai sevel
abred ken. Echu e studiou seizh miz ‘oa ha n’en doa ket
kavet labour c’hoazh. Chalet e oa bet er penn kentafi gant
an dra-se. E aliet en doa ar skoazeller sokial da guitaat ar
mirva ha klask labour en ur gér vras bennak. Met daoust
ma ne oa ket gouest da anzav kement-se d’e dud, e oa stag
ouzh al lec’h-mafi. Navajo e oa, hag en em santout a rae e
surentez e-touez e re. Setu ma oa chomet. Da dabutal gant
e dad ha da selaou tamallou e vamm o lavaret dezhafi ober
strivol, sevel abretoc’h, evaii nebeutoc’h... Met perak
sevel abretoc’h ? Poan a-walc’h en deveze dija o leuniaii e
zevezh, o c’hortoz an abardaez m’en em vode gant e
vignoned d’ober un droiad gant o motoiou ha da c¢’houllon-
derifi un nebeud boestadou bier. Deuet e oa un tamm ster
bennak en-dro en e vuhez abaoe ma anaveze ar baotred-se
hag a oa dilabour eveltai. N’en em sante mui e-unan.
Perak ne c’helle ket e dud reifi un tammig peoc’h dezhaii ?

Fraezh e oa deuet he gweled ar wech-mai. He gwele ‘oa
an hini nemetafi er gambr. A-us he fenn e wele seier plastik
a-istribilh. Takenn-ha-takenn e tivere un dourenn dreuz-
welus diouto dre ur gorzenn. Gant he daoulagad e heulias
unan eus an takennou-se betek penn ar gorzenn, ma oa stag
ouzh un nadoz. Sanket e oa an nadoz en hec’h arzorn kleiz.
Breman e teuas sofij dezhi eus ar pezh a oa c’hoarvezet. Ar
pezh he doa graet.

Hiziv e oa deuet ar poliser da gomz gantail adarre. Evit
da hennezh bezafi Indian ivez, ne gomprene ket mat
kudennou ar re yaouank er mirva. Den ne gomprene a-
benn ar fin... Perak n’o doa ket gwir d’ober un tamm gouel
e-pad an dibenn-sizhun ? Piv a veze direnket gant kement-
se ? Daoust da se en doa gourdrouzet ar poliser ez aje da
gomz gant e dud mar kendalc’hje evel-se.

Evel bep Sul e oa aet da leinail e ti he zud. Deiz-ha-
bloaz he zad e o0a, ha deuet e oa he c’hoar gant he gwaz hag
o div verc’h. Ne wele ket anezho ken alies ken, abaoe ma
oant aet da chom e Roazhon m’o doa kavet o-daou ul
labour gopret mat. Renket mat o buhez. Ar pezh ne
c’helled ket lavaret diwar-benn he buhez dezhi... “Ha te,
c’hoarig, peur e vimp pedet d’az eured neuze ?” Geriou
lemm, sanket en he c¢’halon. Gouzout a oueze hec’h-unan
e oa tost d’he zregont vloaz ha ne oa paotr ebet war he zro.
War-bouez un nebeud darempredou berrbad ha didalvoud.
Ne veve mui nemet evit he labour. Dre ma oa kelennerez e
kave atav un dra d’ober evit leuniaii he sadornvezhiou,
poelladennot da reizhan pe genteliou da aozafi gwelloc’h-
gwellafi... Ne gave na blaz na ster en he buhez a-hend-all
ha ne oueze mui petra a oa deuet da gentafi : hag en em
santout a rae kollet peogwir e oa hec’h-unan ? Pe daoust ha
chom a rae hec’h-unan abalamour ma oa kollet ha ne oa ket
dedennet tamm ebet gant buheziou renket ha raktreset-pizh
arre all ?

Ne gleve mui trouz ebet er gegin. Sevel a reas ha mont
da gerc’hat ur banne dour. Chomet e oa follennou war daol
ar gegin. Unan a gemeras en e zorn. N’eus lec’h peoc’hus
ebet e kériou an den gwenn. Lec’h ebet evit selaou an
deliou o tigerifi en nevez-amzer... Peseurt ster a zo d’ar

vuhez mar ne c’heller ket klevet garmadenn digenvez an
avel dirollet pe krakadennou ar raned tro-dro d’ur stank
diouzh an noz ? Un den ruz on ha ne gomprenan ket. En
em santout a rae tost d’ar geriou-se. Marteze ne oa ket ken
sot-se komzou e hendadou. Abaoe ma oa krennard en doa
graet fae warno, o soiijjal e oant treitourien hag o doa
gwerzhet o douarou hag o ene. Met daoust hag o fazi e oa
bet ? Ha daoust hag echu e oa an holl draoui-se ? Dastum a
reas ar follennou all ha distreifi d’e wele da lenn anezho.

Pignet e oa d’ar sal-dour pa oa bet ar re all oc’h echuiii
o c’hafe. Digoret he doa an armel vihan da welet hag aze e
oa bepred ar sac’h plastik he doa lakaet dindan ar
servietennou en deiz all. Abaoe bloavezhioul e veze roet
louzeier d’he mamm abalamour ma ne gouske ket mat, met
ne gemere nemet an hanter anezho. Setu m’he doa-hi
kinniget dezhi lakaat un tamm urzh en hec’h armelig ha
skarzhafi an holl bakadou kozh. Hag aze edont atav, er
sac’h plastik o c’hortoz bezafi kaset d’an apotikerezh en-
dro. Kemeret he doa ar sac’had ha kaset anezhafi d’ar gér
ganti diouzh an noz.

Yen-sklas e oa an noz. Mont a reas en ti en-dro da gemer
ur stammenn all. Azezai a reas war e voto ha skeifi war-zu
ar reter. Tefival e oa c’hoazh, ne wele nemet an hent
sklérijennet gant e c’houleier. Krog e oa an hent da bignat
bremafi, a-benn nebeut e vije ret dilezel e voto ha
kenderc’hel war droad. Setu ar ¢’horn-tro diwezhafi a-raok
d’an hent mont war ziskenn en-dro. Kuzhat a reas e voto a-
drefiv ur wezenn ha kenderc’hel da bignat gant un hentig-
troad.

Perak he doa kaset ar sac’had ganti en deiz-se ? Penaos
he doa tremenet an noz ? Chaokat sofijou he doa graet

moarvat, evel ma rae alies betek diwezhat en noz. Gouzout
a rae he doa ezhomm diskuizhafi rak ret e vije dezhi sevel
abred ar mintin war-lerc’h, met ne c’helle ket kousket.
Kemeret he doa un nebeud eus kachedou he mamm. Na
pegen mat en em sante war-lerc’h ! Sur he doa kousket da
c’houde, met n’he doa ket soiij ken. N’he doa ket sofij ken
kennebeut perak he doa lonket al louzeier a chome er sac’h
diouzh ar mintin. Gouzout a oueze avat e oa savet aon enni
raktal hag he doa pellgomzet da gaout un ambulafis...

En em gavet war lein ar menez e welas ar rouz-mintin
en tu all. Azezafi a reas war ur roc’hell ha serrifi e
zaoulagad. Santout a rae flouradennou an avel war e zivjod
ha klevout richan al laboused kentafi o tihunifi. Mar
gwerzhomp hon douar deoc’h e rankoc’h kounaat eo
prizius an aer evidomp. Ha mar gwerzhomp deoc’h hon
douar e vo ret deoc’h derc’hel anezhaii e stad vat, evel un
dra sakr, evel ul lec’h ma c’hell an den gwenn zoken tafiva
an avel dousaet gant bleuniou ar pradeier. Frazennou an
destenn en doa lennet diouzh an noz o tremen dre e benn.
Ya, daoust hag-efi ne oa ket pouezus klevet ar geriou-se
hiriv ¢’hoazh ? Marteze e vije tu da dud e remziad ober un
dra bennak c’hoazh ?

Penaos e oa chomet dihun war an hent da Vrest ? Liviou
keér, teneraet gant ar sav-heol, a dremenas en-dro dirak he
daoulagad. War skramm he malvennou e teuas ur wech
c’hoazh gerion ar pegsun. Ha kounnar a savas enni, ha
fiziafis : n’he doa ket gwir da lezel pep tra da vont. He
lodenn a rafe evit ma ne zeufe ket ar c’homzou-se da wir.

Savet e oa an heol bremaii. Treifi a reas e benn ha
sellout ouzh e gériadenn en traofi. Skleuriou a lugerne er

prinistri ha deuet e oa ar mogeriol ken roz ha tor ar
chadennad meneziou du-hont er c’hornog. Graet en doa e
sofij. Mont a rafe da gomz gant e dad hiziv ha kinnig
dezhaii e skoazell. P’edo o tiskenn diwar lein ar menez e
klevas c’hoazh geriou an den kozh: Kement-tra a
c’hoarvez gant an douar a c’hoarvezo da vibien an douar.
D’an den gwenn zoken. A-benn ar fin, marteze omp
breudeur. Gwelet e vo.

Herve GOUEDARD

Ur skrivagner yuzev
hag an Emsav :

Leo PERUTZ
(1882 -1957)

1882 ha marvet en Israel er bloavezh 1957.

Abred-tre ez eas da vevan e Wien (Aostria), ma
kasas da benn war un dro studiou war ar jedoniezh ha war
al lennegezh. Ur mare a voe ma labouras en hevelep
kevredad kretaduriou ha Franz Kafka. Perzh a gemeras er
Brezel-Bed Kentaii, ma voe gwall c’hloazet.

E 1915 e teuas e romant kentafi er-maez, ha war-lerc’h
ne ehanas ket da skrivai.

Ar Yuzev a oa anezhaii a rankas tec’hout rak krabanou
an Alamaned. E-pad ur predad en em gavas e Breizh m’en
devoe darempredou gant an Emsav ha gant luskad
Gwalarn. Digant Pér Denez em eus bet an ditourou da-
heul a-zivout al liammou etre Leo Perutz hag an Emsav :

B ET ganet e Praha (Republik Tchek) er bloavezh

—meneget eo Leo Perutz er gazetenn Breiz Atao, e
rentafi-kont kendalc’h Kastellin ;

—e-barzh Gwalarn, en notennou Kef Brezhoneg ar vu-
gale, e kaver anv L. Perutz meur a wech, pezh a ziskouez
e tegemere Gwalarn hag e oa gouest da lenn pe da vraslenn
e brezhoneg ;

—sinadur L. Perutz zo en ur c’harned a oa gant an itron
De Bellaing e Kendalc’h Kastellin ;

— Jord ar Mee en devoa anavezet L. Perutz pa oa o chom
e Paris ;

—e-barzh An Oaled, kelaouenn Taldir, e oa bet troet a-
bennadou, er bloavezhiou ‘30, ur levr anvet “Der Markiz
Bolibar”. Gant An Diverrez, anezhan ur Breizhad o chom
e Kembre, e oa bet graet al labour treifi. Ur pennad gant
Taldir a oa bet embannet, ennaii ur skeudenn eus L. Perutz.

Daouzek romant zo bet skrivet gant L. Perutz war-
bouez un ugent vloaz bennak. Seizh anezho a c’hell bezai
sellet outo evel oberennoii-spont, ar steufivenn anezho o
c’hoarvez peurliesail en amzer dremenet, ar pezh a oa ur
pezh-mell labour evitaii, rak bep tro e veze ret dezhan
dastum dafar ha diellot, gant ar resis-kenafi ma veze atav
an drekleur istorel ha gant ar spis ma veze dezrevellet
buhez an dud. Romantou istorel-rik eo ar re all, hep an
elfennou a ya d’ober al lennegezh spont.

Un dastumadenn danevelloui hepken en deus skrivet,
anvet “Herr erbarme Dich meiner” (Ma Doue ho pet truez
ouzhin). En teskad-se an hini eo e vez kavet pennad-skrid
nemetafi L. Perutz en devije ul liamm gant Breizh : “Der
Mond lacht” (C’hoarzhadenn al Loar) eo an titl orin.

D’ar 4 a viz Eost 1998.

G.S. : anaouedegezh-vat am bije evit neb a c’hellfe va ditourifi
muioc’h diwar-benn al liammou a c’hell bezaii bet etre
Leo Perutz hag an Emsav.




Leo PERUTZ
(troet diwar an Alamaneg gant Herve GOUEDARD)

C’HOARZHADENN AL LOAR

(4 ONTADENNOU dudius !” a estlammas an
alvokad kozh. “Re a c’houlennit digant un
den eveldon zo o chom abaoe tremen

daou-ugent vloaz en ur barrez vihan kollet war ar maez.
Met petra ‘fell deoc’h klevet e gwirionez ? Aferiou torfe-
dourien ? Prosezou luziet ? Buheziou tud o flanedenn
espar ? Feiz ma Doue, a bep seurt anezho am eus bet
gwelet. Un istor zo hag a c’hellfen kontafi deoc’h, anezhi
planedenn iskis un den a oa peget klefived an hurennerezh
ennafl. Degouezhiol e varv a brouas e oa e drezerc’hou'
diskiant diazezet war ul lodenn a wirionez. Daoust hag anv
hoc’h eus klevet biskoazh eus ar baron Sarrazin ?
Ac’hanta ! Selaouit mat. Emaon o vont d’e gontafi deoc’h,
hoc’h istor ! Mar ¢’hoarvez ganin pellaat re diwar kerzh an
darvoudou, lavarit din, me ho ped ! N’ankounac’hait ket
emaifi ho tren da loc’hafi edan un eurvezh ha kard.

A orin eus Breizh e oa an tiegezh Sarrazin, hag hiziv an
deiz ez eus bepred, e departamant ar Mor-Bihan a gement
am befe soiij, ur gériadenn anvet evel-se. Chom a reas ar re
Sarrazin e Bro-C’hall e-pad an Dispac’h Bras, hag unan

1 Trezerc’hou : hallucinations.

anezho a voe lazhet e-kerzh brezeliol Vendée. Ne’z ejont
en harlu nemet goude distro ar Vourboned, rak Loeiz an
XIII* ne oa ket, war a seblant, an anaoudegezh-vat unan
eus e vrasafl vertuziou. Prenafi un domani a rejont en hor
c’horn-bro. Maner Sleisnegg an hini e oa. Eman bremai e
piaou ur baron Froehlich bennak, un denjentil bet noblet
nevez zo, hag a ra war-dro un embregerezh toaz-paper.

Evit distreifi d’ar re Sarrazin, anavezet em eus-me, zZo O
komz ouzhoc’h, an diwezhai hini a zougas an anv-se. Me
‘gav din e oa kouezhet ar c’hlefived warnafi p’edo en e
zaou-ugent vloaz, da heul marv e vugel. A-raok kement-se
e oa bet ofiser er marc’hegerezh, en devoa beajet, e oa bet
dimezet ; bev eo e wreg bepred, a-hend-all, hag emaii o
chom un tu bennak war ar Riviera gant un den dianav din.

Goude € eured e teuas an arc’hant da vezai berr gantai ;
gwir eo ne oa bet biskoazh gwall boellek evit ar pezh a
selle ouzh mererezh e vadou. Stagafi a reas da werzhai e
zanvez, da gentai e goadeier, a-lodennou, hag en diwezh e
daolennou kozh. En degouezhiou-se an hini e voe e ris
anaoudegezh gantafi hag e teuis da vezafi, a-nebeudou,
gwir verour e beadra.

Un devezh ma oa deuet da’m gweladenniii e chomjomp
da gontan kaoz e-pad pell hep teurel pled ouzh an eur, hag
edo c’hoazh du-man pa serrnozas. Da eizh eur hanter ez
eas betek ar prenestr.

“Ne fell ket din distreifi da Sleisnegg henoz,” emezan,
“gwell eo ganin chom da dremen an nozvezh e kér. Daoust
hag anavezout a rit un otel dereat ?”

Ur gambr a oa ganin er gér, a viren evit ma mignoned ;
kinnig a ris dezhafi e herberc’hiafi. Asantifi a reas ha ma
zrugarekaat. Bezai sellet ouzh an oabl e lavaras :

“Ankeniusat un nozvezh.”

Mont a ris da’m zro da deurel ur sell dre ar prenestr.

“Ne gav ket din. Digoc’henn eo an oabl, ha steredennet-
holl.”

“Ya,” emezai, ur gridienn skafiv en e vouezh. “Digou-
moul eo an oabl, hag al Loar zo troet he lagad ouzhimp. Ne
welit ket gant ken bras gwallc’hoantegezh emaii o sellet
ouzhimp ?”

Bezai lavaret kement-se e savas ar ruz d’e zivjod hag e
stardas e vuzellou.

“Emaon o vont d’ho lakaat da c’hoarzhin diwar ma
c’houst, emichaiis,” emezai. “Hogen n’eus abeg ebet da
c’hoarzhin, ma c’hredii a c’hellit. Grevus eo. Ur
c’hlefived. Ennon emaii, em gwad. Hérezhel eo.”

“Petra zo hérezhel, Aotrou Baron ?”

“Ar c’hlefived. An nec’h. An aon.”

“An aon 77

“Ya,” emezai en ur bellaat diouzh ar prenestr. “An aon
rak al Loar.”

Her c’hredet ho pefe, c’hwi ? Ur pezhiad den bras,
gouron ouzh ar glezeiata, ampart war ar marc’hegerezh,
war ar redadegou kirri, un den diouzh ar c’hiz, digor e
spered da nevezentiol ar skiantou, en e sav dirazon, amafi,
o krenail evel ur barr-deliou, ya, mat hoc’h eus va c’hlevet,
o krenaii gant an aon rak al Loar.

Pell e chomas ganin en nozvezh-se, ha ken pell all e
padas ar gaoz, evel pa vije bet lusket an den gant an
ezhomm da argas diwar e spered ur santad a ziaezamant
hag a vezh. Anv a voe gantaii eus ur ¢’hlefived bet a-ziwar-
lerc’h e hendadou. War a gave dezhai o devoa bet, an holl
anezho, d’ober gant al Loar, e doare pe zoare. Menegin a
reas arroudennou eus un hanez-tiegezh gwall gevrinus.
N’eus bet kavet roud ebet eus an teul-se en e ziello war-
lerc’h e varv, ha techet on da gredifi n’eus bet biskoazh
anezhail, nemet e vije aet gant e wreg pa guitaas ar vro.




Adskrivet em eus, evidon va unan, lod eus ar mar-
vailhou a gontas din en nozvezh-se.

Selaouit da skouer istor e dad-kuifiv, an hini a voe lazhet
e-doug brezeliol Vendée. Edo en e gastell Leshayes a-
gevret gant un dousennad mignoned, anezho-holl dalc’hidi
ar Roue, pa voe sichet ar c’hrefivlec’h gant ur rejimant
Republikaned. Rak ret eo gouzout e voe, er maread-se,
lakaet ar seziz war veur a grefivlec’h, koulz ha pa vije bet
an iskis a vrezel-se strofisadenn ziwezhafi ar Grennamzer.
Dont a reas ar poultr da vankout ha divizet e voe kemer an
tec’h. Un nozvezh tefival, glav bras anezhi, en em lezjont
da riklan war-bouez ur gordenn a-hed ar mogeriou fetis,
hag int d’ em silafi a-hed ar stér goloet-stank he glannot a
vrouskoad, betek gwasked ar ¢c’hoad. Ne voe nemet unan o
c’hwitafi war e dec’hadenn : ar baron an hini e voe. An hini
diwezhan e oa bet o kuitaat ar c’hastell, ha d’ar pred end-
eeun m’edo o riklafi a-hed ar voger e tiguzhas al Loar a-
greiz ar c’hoabrennou tev, hag e paras he skleur war al
lec’h m’edo ar baron a-ispilh ouzh e gordenn. Ne c’hallas
ket em zifenn, ha graet e voe e stal dezhail ken aes ha pa
vije bet un dube dififiv war un to.

Olivier de Sarrazin : kabiten meur kurunenn Bro-C’hall
e oa hennezh, o vrezelekaat ouzh Prifised Dilennerien
Meur Pfalz’, a oa savet a-du gant al Lutherianed. E-tro
1640, en nozvezh da zerc’hent e varv — hervez an diellou
na’m eus ket lennet—, edo en ur c’hamp-seziz hag e
urzhias d’e soudarded tennaf a-daoliou koulourinennou-
tachenn ha kanoliou-obuziou war al Loar a oa en he
c’hann. Evit ar baron, e-pad an nozvezh a-bezh e chomas
azezet dirak e deltenn hag, iskisat un emzalc’h, nouspet
tennou a laoskas war al Loar war-bouez e bikol pistolenn

2 Pfalz : Palatinat.

marc’hegerezh, penn-da-benn an noz, betek tarzh-an-deiz.
Antronoz d’abardaez, p’edo e penn e rejimant oc’h
antren war varc’h er gér bet aloubet gantafi, e voe
diframmet e dokarn diwarnai ha drailhet e glopenn gant ur
vannadenn o kouezhaii diwar an oabl. Hervez hanez ar
familh e oa ar vannadenn ur boled arliviou glas warnan,
seurt na oa biskoazh bet gwelet gant nikun. Talvezet he
devoa al Loar an tennou pistolenn dezhaii, evit doare.

Tro Josselin de Sarrazin, breman : kaset e voe d’an
tantad ha losket ent-bev dre urzh Simon de Montfort e-
kerzh ar vrezeliadenn ouzh an Albijed, dre an abeg ma
veze sellet outan evel ouzh un disivouder. [jinit an arvest
mar gellit : plasenn ec’hon iliz-veur Aurillac a oa stank
warni engroez an dud deuet da glapezennifi, edo Josselin
de Sarrazin en e sav war ar berniad keuneud, stag ar
gordenn ouzh e c’houzoug, hag e-tro kreisteiz ez enaouas
ar bourev an tantad. Dres d’an ampoent, gouez d’an hanez,
hag enep holl lezennou Doue, e tispakas-krenn al Loar en
oabl, ur mousc’hoarzh goapaus e korn he beg, hag e-pad un
eurvezh penn-da-benn e vourras, rogentez ha kasoni livet
war he fas, ouzh jahin ar baron, evel pa vije bet c’hoant
ganti reifi da ¢c’houzout d’an holl arvesterien e kave un dudi
dreist e tremenvan kriz an den.

Gwelet a rit ez eus etre an holl istoriol-se — pe dre
hengoun an tiegezh e vent deuet betek ennomp , pe gant
empenn klafnvidik ar baron e vent engehentet — hefiveledi-
gezhiou a voe anat din diouzhtu : evito da vezai re ziboell
evit mar gellfed o lakaat a-gefiver gant an danevellou
istorel hengounel, e-leizh a vrizhkredennou enno kouls-
koude, ez adkaver fraezh enno liv ha doareou ar mareou
ma oant c’hoarvezet. Douget on d’al levriou kozh, o
dastum a ran hag o lenn en eurvezhiou gwar a dapan

skrapafi diwar ma labour, ha gallout a ran lavaret deoc’h
hep fougeal em eus ma zammig barregezh war an traou-se.

Keit ha ma oa bet ar baron o tibunafi e sorbiennou en
devoa strivet da reifi d’e gomzou liv ar godiserezh, kement
ha reifi din da intent ne daole ket efi e-unan kement a gred
d’e istoriou, padal e oa pal nemetafi e zezrevell prouiii din
e veze taget tud e diegezh, a rumm da rumm, gant ur
c’hlefived a oa e arouez pennaifi an aon rak al Loar.

“Stag eo ouzh ma gwad, ouzh ma empenn, ouzh ma
nervennou,” emezai din.

Kalz a vloavezhiou war-lerc’h em eus bet klevet merc’h
sakrist Sleisnegg o kontaii din e teue gwechall ur goureontr
d’ar baron, un den hanter-sot anezhafl hervez ar vrud, da
repuifl en iliz pa veze loargann ha da damolodifi dindan an
aoter ma tibune litanioll penn-da-benn an noz.

Tro am eus bet ivez da follennata Bibl c’hoar ar baron,
anezhi ur plac’h yaouank aet da Anaon kent hec’h amzer.
Dornskrivet he devoa ennaii un nebeud notennou aet disliv
gant an amzer € oa ur mantr o lenn gant an diskiant e oant.
Kounaat a ran al linennou da heul a oa bet treset gant dorn
diampart ar plac’hig : “Emaii al Loar ouzh va c’hrignat
ent-bev.” Ne gav ket deoc’h ez eo gwall iskis he devije
sellet ur bugel ken yaouank ouzh al Loar evel ouzh un
doare roiifl ?

A-hend-all ne badas ket barrad ar baron en tu-hont da
ziv eurvezh en nozvezh-se, rak un doare kaouad terzhienn
an hini e voe, hefivel ouzh ur strafuilh bred a groge ennai
a-vareadou, hervez a seblantas din. E-tro unnek eur, pa’z
eas da gousket, e oa deuet e sioulded dezhaii en-dro.

Antronoz veure, hag efi gant e lein neuze, e oa anezhaii
adarre pimpatron an denjentil aostrian, hegarat ha seven,
un den gwall zister e gwirionez ; ar seurt tud a anavezit
kerkoulz ha me.

E-doug ar miziou da-heul em boe tro da vont lies gwech
da vaner ar baron Sarrazin. Chomet eo war ma spered koun
ur weladenn a ris dezhafi ur wech en abeg ma c’houlenne
unan eus e goadourien, bet gloazet p’edo gant e labour, ul
leve divarregezh digantafi. Mac’homerezh an den en lakae
da vont e gouez, ha ne zeue ket war e spered en devoa
deveriou e-kefiver an dud a oa dindanai. Krial a rae a-
bouez e benn ne c’helle ket bezafl anv a leve, e oa an den
ur mezvier hag ur chikaner, techet da voc’hai e labour ha
dle e oa dezhaf bezai roet e sac’h d’an den pell a oa.
Eilgerian a ris ez aje an trec’h gant an den mar degouezhje
dezhafi mont dirak al lez-varn, hag e oa emsavoc’h em
glevet dre gaer. Met ne oa ger a gement-se evitaii. Plegan a
reas en diwezh, pe ober van da nebeutaii, ha lavaret din e
oa ret dezhaf em sofijal ha komz eus an afer-se gant ar
c’habiten a varc’hegerezh ha goulenn e ali digantai kent
dezhaii kemer un diviz. An tostafi perc’henn douarou e oa
ar c’habiten-se, an aotrou de Zsolstany. Dalc’hit sofij mat
eus e any, rak tro am bo d’e venegifi diwezhatoc’h.

Fellout a reas din kimiadifi, met ne oa mui kelou gantari
da’m lezel da vont kuit ha chom en e ser a rankis. A-
nebeudou e torras e vrouezenn hag el da gontaii din troiou-
kaer e amzer-soudard d’ar mare ma oa e gwarnizon Galiza,
hag e-leizh a farsadennou laeron-foar. Brav e teue gantai
luc’hadou an dud-se, ur souezh !

N’ouzon ken penaos e teuas da venegifi e ardameziou.
Ranket em bije, emichaiis, bezafi war evezh, ha raksantout,
en doare trumm ma troas ar gomz, e oa ur gaouad all war-
nes degouezhout. Ardameziou ar baron e oa livet warno ur
vrec’h hobregonet o faoutaii dre an hanter hag en e hed
kant arc’hantet al Loar. War a gave din ne oa koulz lavaret
mar ebet e oa ar skoed-ardamez-se unan peuznevez. An
ardamezouriezh e oa dianav dezhi, e derou hec’h emdro-

adur, ar seurt skeudennou-se : gant aroueziou eeunoc’h hag
anatoc’h o ster e rae kentoc’h. Furoc’h e kavis avat mirout
ar mennozh-se evidon ha difenn a ris ar savboent e tleje
sevel e skoed-ardamez da varead Brezeliou ar Groaz.

Ne oa ket ar baron ali ganin : gouez dezhaii e tleje bezafi
klasket orin kant arc’hantet al Loar livet war e ardameziou
en ur vojenn vrezhon mil-gozh, hag efi da gomz adarre dre
zamvenegou na veizen grik enno, ha d’ober anv eus ner-
zhiou kuzh ha tefival ; merzout a ris zoken e komzas e-pad
ur predad eus al Loar koulz ha pa vije bet ur boud gwregel®.

Sevel a reas a-daol-tak ha mont betek ar prenestr. Ne oa
ket distroet ar varonez eus he baleadenn ha krog e oa-efi da
chalai.

“Noz eo,” emezaii, “ha ne fell ket din e vefe-hi war an
hentou da noziou loargann. Kroazhentou zo er ¢’horn-bro-
mafl ma taol al loargann ur skleur ken spouronus warno
ken ez a ar c’hezeg e breskenn a-wechou pa dremenont
drezo.”

Ret eo anzav e oa diazezet aon ar baron war un darvoud
gwirion ha mantrus war un dro : daou vloaz a-raok e oa
marvet e verc’h e degouezhiot damhenvel. Strivail a ris
d’e lakaat da zistrein diwar e sofijou du, met poan gollet ne
voe ken, rak a-daol-trumm ez eas ur barrad follentez all
ennai.

Ha klevet hoc’h eus c’hoazh ur c’hi o yudal ouzh al
Loar ? E giz-se e o0a, tre e giz-se. Prouet ez eus bet, neketa,
hag un dra diarvar eo, e vez levezonet loened ha plan-
tennou zo gant al Loar en un doare dibar. Komzit eus
kement-se gant ul liorzhour mar fell deoc’h gouzout
hiroc’h. Lod tud ivez he devez al Loar an hevelep levezon
warno ; anavezout a ran maouezed a-ziwar ar maez na

3 Gourel eo al Loar en alamaneg : der Mond.

reont ur c’hrenn d’o blev nemet pa vez al Loar war he
c’hresk.

Evit kelo ar baron, edo evel treantet gant an aon : en e
sav e-tal ar prenestr, e zaoulagad trelatet paret war an oabl,
e teue dizehan anv al Loar gantaf, ha peursur ne ouie ket
efl e-unan petra a lavare, na ouie ket !

“Kasoni he deus ouzhimp, taolet he deus he mallozh
warnomp, mennet eo d’hol lazhafi, an holl ac’hanomp.
N’eus ket tu da ziflipafi diouzh he c’hrog. Arre a oa bet em
raok o devoa klasket respont d’an dae. En aner. Lazhet int
bet en emgann-daou-se, lazhet, an holl anezho.”

Hag en da venegin adarre kozh kofichennou ha sikle-
zonnou diboell an hanez-tiegezh :

“Muioc’h evidon e ouie ma hendadou, hep mar, diwar-
benn ar c’hefiver kevrinus zo etre al Loar ha tonkadur hon
tiegezh. Da get eo aet ar c’hevrin avat, kollet eo bremaii en
un tu bennak, goloet gant dismantrou ar c’hantvedou.
Olivier de Sarrazin a ouie ¢’hoazh diouzh ar c’hevrin-se pa
lakaas tennafi war al Loar a-dennou kanol. Ha Melchior de
Sarrazin, efi ivez, pa gase haroded da seizh korn ar vro, a-
gevret gant taboulinerien ha piferien, dezho ar gefridi da
embann e vije digollet gant bizeier, troiou-gouzoug ha
pevar livrad aour kement moraer a daolje pikolou pezhiou
mein er meurvor, el lec’h end-eeun ma vez al Loar o
tispakail a greiz an tonnou evit dont d’ober bemnoz he
freuz war an douar.”

Izelaat a reas e vouezh ha silaf din e pleg ma skouarn ar
geriol da heul :

“Harival eo ganin a-wechou,” emezafi en ur chuchuif,
“hafival eo ganin em eus anavezet, me ivez, pa oan bugel,
kevrin kollet kasoni al Loar. A-wechou e vez treuzet ma
spered gant ur santadur prim hag un nebeud eilennou-pad
neuze e teu pep tra da vezai sklaer evidon, e santan emaon

war-nes kavout ur ger a glaskan dibaouez, a-holl-viskoazh
— kerkent all avat e tec’h ar ger a-ziwar ma empenn, evel
ur saezh, ha n’eus mui tra ebet ennon estreget an aon, an
aon rak un tonkadur braouac’hus ne c’hellan ket stourm
outan.”

War washaat ez ae e gaouad, feulsoc’h e oa, hag a-bell,
eget an hini gentafi. Krenail a rae gant e holl izili, strofiset
e oa e zremm gant ar glizi, diouzh e dal e tevere ur
c’hwezenn sklas, hag en e zaoulagad e skede ar follentez.

“Drouklazhet he deus ma bugel ! Er gouzout a ouiec’h ?
Eman o vont da’m lazhan, me ivez, da’m zro, ar c’hozh
lastez-se a vuntrerez, ar penn Yuda-se en oabl tefival.”

Dres d’ar poent-se, tra ma chomen sebezet-holl — galvet
em boa ur mevel, en aner — dres d’ar poent-se neuze e
tegouezhas ar varonez.

Daoust hag anv zo bet ganin eus ar varonez c’hoazh ?
N’oufen ket lavaret deoc’h ha kaer e oa, diogelifi a ¢’hellan
deoc’h bepred e oa enni un dra bennak he lakae dishefivel
diouzh ar maouezed all. Mar fell deoc’h gouzout peseurt
doare a oa ganti e c’hellan lavaret deoc’h e oa dezhi ur
pennad blev du ha daoulagad c’hlas a skuilhe war hec’h
enebafis ur gened he neuz divoutin. He c’herzhed avat e oa
ar pep hoalusaii enni, hep mar : ken gwevn e oa ken e vije
bet lavaret e ruzatae war ar skorn pe e neuilve war an
tonnou. Trubuilhet e vezen bewech m’en em gaven ganti.

Diouzh ar sell kentaii e welas e peseurt stad edo he
gwaz, hag hi d’ober prim-ha-prim ar pezh a zlee bezaii
graet en degouezhiou-se : kentafl a reas e voe serrifi ar
stalafiou, din-me ne oa ket deuet ar sofij-se war ma spered.
Neuze e stardas dorn ar baron en he hini, e flouras anezhai,
e torchas ar c’hwezenn diwar e dal, hep distagaii an
disterail poz met gant ken bras teneridigezh ha ken bras
gred ken e sioulaas dezhaii a-nebeudou. Goude bezaii

eskemmet ur sell ganti e santis e oa dereatoc’h din kimia-
din. Ne reas ket ur jestr evit mirout ouzhin da vont kuit.

Adalek neuze e chomis pell amzer hep gwelet ar baron.
Beajiii kalz a reas. Menel a reas ur predad er gérbenn hag
ac’hano eo e teuas gantaii ar benveg, an teleskop. War a
seblant en devoa graet e vennozh, d’ur c’houlz ma oa e
skiant-vat gantaii, talafi ouzh e veizadur brizhkredennus
war-bouez studiafi pizh ar gwirvoud steredoniel. War an
amboaz-se an hini eo en devoa prenet an teleskop. Red an
darvoudou avat a voe dishefivel diouzh ar pezh en devoa
empennet.

Un devezh e kejis gantaii e kér p’edo o tont er-maez eus
bureviou ar c’hevredad kretadur ouzh ar grizilh. En
ambroug a ris betek ti-polis ar bastell-vro.

Kaoz a savas etrezomp a-zivout an aferiou e zalc’he e
kér. A-greiz-holl avat e tiskouezas din an oabl a-bouez e
zorn, fae ennail.

“Daoust ha tro hoc’h eus bet c’hoazh d’he gwelet a-
dost 7’ emezail a-daol-tak. “Biskoazh, moarvat ! Me avat,
zo o komz ouzhoc’h, ya, he gwelet em eus” — hag efi da
skeifi ouzh e vruched a-daoliou feuls. “Ur fas yud ha diroll,
neuz ar youlou hudur warni, pigoset-holl gant kleizennou
ar vrec’h, sed ar pezh am eus gwelet. Hag eus an nec’h
betek an traofi e red ur frailh, ur faout don ha ruz-gwad,
gwerblennou ha gouliou linek hed-a-hed dezhai...”

Harpaii krenn a reas ha hiboudii, sked al laouenedigezh
en e zaoulagad :

“Evel pa vije bet faoutet dre an hanter gant ur mell taol
bouc’hal.”

Hag eii da zirollafi gant ur c’hoarzh trenk.

“Gwastet eo. Marvet milvedennou zo. Ar blanedenn-se
n’eus anezhi nemet penn-inosant an egor.”

Diskregifi a reas diouzh ma daouarn. Treifi a rae an

dremenidi war hon tu, hag int d’ober selladou souezhet war
o c’hiz. Ef avat ne rae ket an disteran van outo.

“Bremafn ma anavezan anezhi a-dost ez eo torret ma aon
din. N’eus ken anv a spont. Hi avat... Va doujaii a ra
bremafn. Bewech m’eo buket an teleskop warni e c’halv
d’he sikour an drailhennot koumoul a ¢’hell kavout amai
hag ahont en oabl ha hi d’em c’hronnafi enno. A-wechou
all, pa vez digoc’henn an oabl, pa ne vez koabrenn ebet a
c’hellfe mont da skoachan a-drefiv dezhi, e treuz an oabl a-
dizh hag a-gammigellou, ken buan ken em bez poan ouzh
he heuliaf. Steuzian a ra bepred en hevelep lec’h, a-drefiv
moger maner ar ¢’habiten a varc’hegerezh. Eno an hini eo
ez a diwar wel, dres etre ar gwez akasia hag ar gwez
evlec’h. Petra an diaoul e vez oc’h ober eno ? Ret e vo din
lavarout da Zsoltsany e vez al Loar war gantren e-touesk ar
gwez-evlec’h.”

N’ez ae mui ar sofij-se diwar e spered.

“Eman ar c’habiten o veajifi en un tu bennak e
Hungaria, n’ouzon ket peur e teuio en-dro ; aet eo kuit en
ur lezel e holl aferiou war vrank. Met ret e vo din el lavaret
dezhafi... Al Loar... Atav en hevelep lec’h, etre ar gwez
akasia hag ar gwez-evlec’h. Ret eo dezhaii er gouzout...”

Edomp erru e-tal an ti polis. Ret e vije bet din, moarvat,
bezaii aet en e raok, bezafi sachet evezh ar boliserion war e
stad, ya, setu em bije ranket ober, ne zeuas ar sofij-se war
ma spered nemet diwezhatoc’h avat. N'eus forzh penaos
ne voe merzet gant nikun e stad a virvilh ha, pa gimiadas,
e oa e vouezh sioul-kenafi adarre hag e tiskoueze bezaii
adkavet e skiant-vat.

D’an deiz-se eo en gwelis da ziwezhaii. Un toullad
devezhiou war-lerc’h e c’hoarvezas ar reuz emaon o vont
da gontaf deoc’h.

Dav eo din bremaii klask dezrevellifi deoc’h red an




91

darvoudou a zegasas ar gwalleur. Ne c’hellan ket diogelin
deoc’h e vo gwir-bev kement munud em dezrevell.

Nav eur diouzh an abardaez eo, emai ar baron war ar
pondalez-diavaez, sko ouzh e gambr-studi. Buket en deus
beg an teleskop ouzh an oabl engortoz e vefe skubet ar
c’houmoul gant an avel. Bec’h zo warnafi, krog eo ar
braouac’h ennaii. Emafi e sofijjou gant e hendadou, bet
trec’het an holl anezho en emgann-daou-se. Al Loar ez eus
anezhi ur boud ijinus, marteze he deus graet he sofij end-
eeun diwar-benn an doare ma ranko mervel an diwezhan
bev eus tiegezh ar re Sarrazin ? — an hini diwezhai-holl e
lignez hir hec’h enebourien.

Teuziet eo ar c’houmoul. Emafi an emgann o kregii.
Paret eo he fas melen ha rog, neuz ur vuntrerez warni, ouzh
an teleskop. Ur wech ouzhpenn an hevelep c’hoari hag en
devezhiou kent: da zisliv-holl ez a al Loar pa wel an
teleskop buket warni. Santout a ra ar baron emaii an enkrez
o kreskifi enni, he gwelet a ra oc’h ober lammouigou a-
gleiz hag a-zehou, o klask tec’hel rak ar benveg milliget zo
paret warni, betek ma tiskouez diskregin diouzh ar
stourm : pellaat a ra a-herr en ur gammigellaf a-dreuz an
oabl. Mont a ra diwar wel a-us liorzh maner an aotrou de
Zsoltsany, ne c’heller ket he gwelet ken, aet eo da skoa-
chaii a-drefiv begou ar gwez.

Chom a ra ar baron war api rak n’eo ket echu an emgann
evit c’hoazh. Mennet-start eo breman da zizoleifi peseurt
kevrin zo en-dro d’al Loar, ret eo dezhafi gouzout perak ez
a bep tro da guzhat el lec’h-se end eeun, dres a-us liorzh
maner e amezeg. Chom a ra war c¢’hed ha gortoz, skubafi a
ra ar voger war-bouez e teleskop, emai kalon Olivier de
Sarrazin, an hini a reas tennan war al Loar a-dennou kanol,
o talmif en e greizon.

Du-hont ! Ur skleur ! Emaf-hi o tiskoachaii ! Ar skleur-

se avat n’eo ket hini al Loar. Ur prenestr sklerijennet n’eo
ken. Koulskoude ne c’hell ket bezaf. Emaifi ar ¢ habiten o
veajif, didud eo e di. Nemet ha distroet e vije a-daol-
trumm ?

Ef an hini eo, en anavezout a ra ar baron gant an
teleskop. Distro eo an aotrou de Zsoltsany, hogen n’emai
ket e-unan-penn, gantafi ez eus ur vaouez, he stardafi a ra
kloz war e galon, tra ma taol al Loar he skleur war he
divskoaz noazh.

Petra a c’hoarvez ? Deuet eo al Loar en-dro e kreizig-
kreiz an oabl, hag hi d’ober goap outaf ha da zirollafi da
c’hoarzhin ouzh he fentigell, en ur zislugernifi ouzh ar
prenestr.

Petra an diaoul... ? Emaii al Loar o ¢’hoarzhin !

Anavezet en deus ar baron e wreg ? Pe damwelet
hepken ar wirionez ? N’oufen ket lavaret deoc’h. Leuskel
a ra ur griadenn, hag ef da eilpennafi an daol, da redek
betek an nor d’he digerifi gant ur vountadenn... Amzer ur
serr-lagad emafi war an diri hag e tiskenn ganto a-druilh-
drask.

Nann. N’eo ket e-giz-se eo c’hoarvezet an traou. War a
lavarer e vije aet er-maez eus e di ken sioul ha tra goude
bezafi diskroget ur wilastrenn diouzh ar voger. N’ouzon
ket penaos eo aet dreist moger liorzh ar maner. N’en deus
ket mevel ar c’habiten e welet. Meur a-wech avat en deus
kontet din ar servijour-se, war-lerc’h, an arvest a verzas
pa’z eas tre er sal goude ma vije bet sachet e evezh gant an
tenn pistolenn.

Edo ar varonez fatet e divrec’h ar c’habiten. Hemaii
diwezhafi a oa harpet ouzh ar voger, faoutet e jod gant un
taol gwilastrenn, hag ur bistolenn a starde en e zorn.
Astennet e oa ar baron war al leur, a-hed e gorf, gwad
warnafi-holl, digor-bras e c’henou, toullet e c’houzoug

gant boled ar bistolenn. Kouezhet e oa a-dre e zaouarn ar
penn-bazh sklosennek en devoa dastumet en ur zont war an
amboaz divarc’hafi an nor emichaiis. Ur skleur arc’hantek
a sklérijenne an daolenn c’hlac’harus-se ; dre ar prenestr
digor-bras e lugerne, skedus, al Loar.

Setu planedenn ar baron Sarrazin. Bremai e anavezit e
istor kenkoulz ha me, grit dioutafi ar pezh a garot. Ne gav
ket din en devije den er gérbenn dalc’het sofij eus ar baron.
N’en devoa bet roll kevredigezhel na politikel ebet, ha
n’eus bet anv anezhafi er c’hazetennou nemet ur wech. E
1908 an hini e voe, pa gemeras perzh, etre un diskennad
eus an tiegezh Harrach hag un diskennad eus ar re Ungnad-
Weissenwolfen, en dibunadeg veur war varc’h ma lidas
noblafisol Aostria pevar-ugentvet deiz-ha-bloaz an
impalaer kozh.

Yeun ar Gow
KONTADENNOU KERNEV

Levrenn 1, 14 kontadenn
190 pajenn. Priz 80 lur

LEVRIOU

Parania, teir danevell troet diwar ar rusianeg gant Anna
Mouradova
Embannet gant Embannaduriou Hor Yezh - Priz : 70L

Un teskad teir danevell gant Vladimir Tendriakov he deus
troet Anna Mouradova e brezhoneg, teir danevell diazezet
war diellou istorel resis hag a ziskouez krizder ar reizhiad
komunour abaoe Lenin betek Brejnev.

Parania eo titl an hini gentail : lefivan, flatrafi, chom
sonnet gant ar spont, setu tonkadur ar bobl mac’het gant ar
gomunouriezh ; perak eo deuet Parania da vezai foll goude
resev digant Stalin e-unan un eurier aour hag un troer-
pladennou ? Perak e tiskouez gant he biz, en ur huchal,
enebourien ar C’hamarad Meur ? An anv Parania a denn d’ar
ger paranoia...

War enezenn evurus ar gomunouriezh eo titl an eil
danevell ; dezrevell a ra un devezh kaer war ar maez : izili
Unvaniezh ar Skrivagnerien a zo bet pedet d’ur gouel gant
Kroutchev e-unan ; evel rofiseed-koad e tro an holl en-dro da
bennou bras ar Gouarnamant, met daou lagad en deus an
Diktatour, unan hegarat, egile kriz ha pilpous ; koulz eo bezaii
merzet gant al lagad mat... En trede danevell, An daou varc’h
gell he zitl, e vez gwelet tud o tilojafi : ar re baour a gemer
tiez ar gouerien binvidik, ar goulaked, hag a ya kuit, tra ma
vez strollet an douarou.




95

Ur seurt goap kriz a vez eztaolet en teir danevell-mai ; da
skouer en hini ziwezhaii e klemm ar proletaer Miron peogwir
n’eo ket boazet e dreid ouzh plafichod livet ar c’houlak
skarzhet kuit :

«Devifi a ra ma seuliou!

- Ret eo en em voazan, ma c’houlenn ar Galloud. »

Ya, ret eo bezaii eiirus hervez al Lezenn.

Marvet eo Tendriakov e 1984 ; ganet e oa bet e 1923.
Tregont vloaz e oa neuze pa 'z eo marvet Stalin ha daou
ugent vloaz pa 'z eo bet distroadet Kroutchev ; da vare
Brejnev en deus bevet. Kerseiis eo un tammig ne vefe bet roet
d’al lenner titour ebet diwar-benn istor embannadur an
danevellou-mai, skrivet da vare Kroutchev, Brejnev ha
marteze Stalin. E 1988 eo bet embannet Parania ; pevare e oa
bet skrivet ? E 1974 eo bet skrivet War enezenn evurus ar
gomunouriezh ; pevare eo bet embannet ? Evit An Daou
varc’h gell n’eus deiziad ebet. Daoust ha klasket en doa
Tendriakov embann pe n’en doa ket graet ? Ha dre guzh eo
e veze embannet ? Daoust ha kudennou en deus bet
abalamour d’an danevellou-maii ? Petra oa perzh Unvaniezh
ar Skrivagnerien?

Harluet eo bet ar rummad skrivagnerien a zo bet a-raok
mare Tendriakov (Berberova, Nabokov, Bounine, ar varzhez
Tsvetaieva, Zamiatine en doa goulennet e-unan gant Stalin
an aotre da vont d’an harlu... ) pe marvet int er c’hampou
(Babel, Mandelstam, Pilniak....)' Dedennus e vije gouzout
penaos o deus gallet tud evel Tendriakov hag Astafiev skrivafi
da vare Stalin, Kroutchev ha Brejnev, betek mare Gorbatcheyv.
Aze e kej al lennegezh gant ar politikerezh.

Ha ma vije kinniget deomp ur studiadenn war ar poent-se
gant Anna Mouradova ?

'-S0 al levr gant Nina Berberova, Me an hini eo a islinenn, C’est moi
qui souligne, Actes Sud, 1989.

Aiijela Duval, Stourm a ran war bep tachenn.

E Traon-An-Dour eo bet ganet Afijela Duval e 1905 en
ur vereuri vihan a zaouzek devezh arat en ul lec’h
digevannez. Eno he deus bevet a-hed he buhez ha chomet eo
he-unan goude marv he zud, he zad e 1941, he mamm e
1951. Daou vugel o doa bet he zud araozi, marvet an eil
(Charlez) dek devezh goude bezaii bet ganet, hag eben (Maia)
d’he oad a zek vloaz. An daou varv-se o deus bet emichais
ul levezon bras-meurbet war tonkadur A.Duval ; bez e
c’hellfent displegafi perak eo-hi chomet ken tost ouzh
patromou bevaii hag ouzh hérezh he zud, rak a-dra-sur ez eo
stank-kenafi ha don-tre al liammou a vez skoulmet etre tud
o deus kollet daou vugel hag an hini nemetai a chom ganto.
A. Duval n’eo ket deuet a-benn da argas skeudenn he zud,
setu perak he deus nac’het euredifi gant un ofiser a-vor evit
chom hep pellaat diouzh o atant. A-wechou he deus bet kerse
marteze d’ur vuhez all, p’he deus skrivet da skouer :

« Un dra’ zo marv ennon
Un dra’zo lazhet ennon-»

Da dri bloaz hag hanter-kant, dre hanterouriezh
G.Dubourg, beleg skolaer er C’hozhvarc’had, e reas
anaoudegezh gant Ivona Martin ha kenskrivaii a reas ganti e-
pad ugent vloaz ; skrivai a ra Ivona Martin he-unan e kasas
lizhiri Afijjela Duval da Roparz Hemon hag e skrivas-efi diwar
o fenn : «Dibaot eo lenn brezhoneg ken brav hag he hini. »

Diembann e oa chomet ar c’hant barzhoneg embannet en
teskad Stourm a ran war bep tachenn war-bouez daou ha
tregont anezho, bet embannet e kelaouennou zo, diaes da
gavout hiriv. (Barr-Heol, Ar Bed Keltieck pe e niverennou
kozh eus Al Liamm).

Gant an teskad-mafi n’eo ket klok roll an testennou
diembann gant A.Duval : war-dro daou c’hant barzhoneg
diembann a oa er c’hartofisou fiziet gant Ivona Martin da
Ronan Ar C’hoadig. Chom a ra c’hoazh an testennou a roe

A.Duval d’he mignoned, al lizhiri, strewet un tammig e pep
lec’h.

Ar c’hevredad Mignoned Aiijela eo e bal embann kement
tra a denn da A. Duval, testennou koulz ha diellou kleweled.

Adkavet e vez en teskad-mai an dodennou eztaolet dija e
Kan an douar (Al Liamm 1973,1978), Hiboud al Leger (Skol
1973), pe Traori an dour (Al Liamm 1982).

Brasaf kudenn A.Duval eo bet hini an natur distrujet hag
aberzhet d’an araokadur : E Sahara ? , e skriv :

«Aberzh d’an Doue Progres?
Ar gwez drouklazhet. »

An heskennou dre dan a zo ur seurt Haiku ma keuz A.
Duval d’ar gwez pilet a c’harm evel boudou bev :

«Eus ar ¢’hwezek roud avel
E sav en aer garmou gouez»

Aon he doa ivez rak dafijjer al ludu kimiek, rak
kontammadur an douar hag al loened, peogwir e oa an natur
evitiv muioc’h eget douar, eostou ha loened, eztaoladur ur
ouenn hag ur yezh e oa, ur dra sakr, liammet ouzh ar sent
kozh hag ar feiz kristen ; komz a ra outi evel ouzh Doue :

«Va absolvi a ri, keta?» a c’houlenn ganti pa n’eo ket bet
evit hadafi dre ma oa bet kaset d’ar c’hlafivdi. Betek ur seurt
kevrinouriezh e ya he liamm gant an natur :

«Dudiet on bet gant frond ar gwezvoud
Dudiet betek ar goursav.»

Ouzh an natur hag ar feiz eo liammet ivez he brogarantez
hag he stourm evit anterinded ar vro hag ar yezh ; kefiveriafi
a ra Yann-Kael Kernalegen ouzh ar C’hrist :

«Te hag a oa da-unan en noz du
Da-unan a-enep al lu
Ar C’hrist ivez oa e-unan.»

Gervel a ra ar sent kozh da sikour :

«O sent kozh va bro dalc’hit m’ho ped

An unvaniezh sakr etre ar Stourmerien. »

En he oberennou e c’heller lakaat tal-ouzh-tal he
c’hevrinouriezh e-kefiver an natur hag he doare da
eorizhekaat ar Gelted, ar ger Gouenn implijet ken alies ganti
o kemer un dalvoudegezh zifetis, mesket ma vez ennaf
kealiou an Tir, ar Bobl, ar Yezh, an Istor, en ur seurt huiivre
diziraezus evel er barzhoneg Kelted :

«Azeulerien ar Gened

Kelted strewet e pep korn ar Bed
Hon huiivre zo ken meur!

Ma chomo peurbadel

Ha morse peursevenet!»

Hérezh an tir hag ar yezh a oa hervezi da vezafi miret ha
legadet d’ar rummadou yaouankoc’h. Aberzhet he deus A.
Duval he buhez d’an hérezh-se a oa hini he zud hag a oa
santel eviti ; komz a ra eus « an triad santel » a rae gant he
zud, ur seurt azeulerezh he doa evito, seul grefivoc’h ma oa
bet o bugel nemetafi chomet bev.

Daoust dezhi da vezaii bet fallgalonet alies a-walc’h, eo
chomet trec’h enni an nerzh da zerc’hel al liamm etre :

«Tud ma lignez en tu-mar o poaniaii
Hag en tu-hont o tiskuizhaii.»

Muioc’h eget ur «beizantez barzhez» eo bet A Duval, ur
vaouez hag e oa he deus profet he digenvez hag he
uhelvennad d’he bro, hag a zo deuet a-benn dre ar skritur da
dreuc’han > mankou ar vuhez.

2- treuc’han = sublimer.




Yann GERVEN

UR C’HOARI LOJIK

Daou o vont gant o hent ; unan a lavar gwir, unan a
lavar gaou, memes tra a laront o-daou. Anavezout a rit an
divinadenn-mafi, moarvat, hag ar respont zo : daou
borc’hell. An hoc’h a ra “hoc’h ! hoc’h !”, ar pezh a zo
gwir, met ar wiz a lavar “hoc’h ! hoc’h !” ivez.

En deiz all e oan o klask hent Bolazeg, kollet ma oan
etre Penn-ar-Bed hag Aodou-an-Arvor, pa oa bet dichafiset
din tapout un hent bras. Brasoc’h evit an hini a-raok e oa,
bepred. Sofijet ‘m eus raktal : hemafi eo moarvat an hent a
gas eus Plourac’h da Volazeg, met kement a droiol ‘m eus
graet ken n’on ket ken evit laret deus peseurt tu emai
Plourac’h ha deus peseurt tu emaii Bolazeg. Ouzhpenn-se
e oa bet lamet kuit ar pannellou-hent abaoe pell zo, ma oa
bet deuse ur wech bennaket da vihanafi.

Eliruzamant e oa tri baotr kozh aze. Ha me o c’houlenn
gant unan anezhe pehini e oa hent Bolazeg. Ha setu e
respont :

— Fe, me n’ouzon ket. Goulennit kentoc’h gant an daou
all ; met laret a ran deoc’h diouzhtu : unan a lavar gwir, hag
egile a lavar gaou.

Hag aet kuit ar paotr. Chomet on nec’het ur pennadig,
rak ma c’houlan gante deus peseurt tu emaii hent Bolazeg,

e vo unan o tiskouez din un hent, hag egile o tiskouez din
an hent all, ha ne c’hellin ket goit pehini zo o kontaifi gaou.

Neuze ‘m eus graet ur goulenn ouzh pep hini anezhe, ar
memes goulenn, hag em eus bet ar memes respont gant an
daou. Diskouezet o deus din ar memes hent, en ur laret :

“ Hemaii eo hent Bolazeg “.

Neuze ‘m eus kemeret an hent all, hag on degouezet e
Bolazeg.

Peseurt goulenn ‘m boa graet ‘ta ?

Y ANN

O tont ingal bep daou viz

Al Lanv

180 lur/bloaz
skoazell: 240
59 hent Kerdroniou Vihan 29000 Kemper

Roparz Hemon

ENVORENNOU

14 luc’hskeudenn
158 pajenn. Priz : 75 lur




NOTENNOU

Hor mignoned

Ganet eo bet Tangi, d'an 28 a viz Kerzu, e ti Jakez-Erwan,
Sylvaine ha Gireg Mouton, e Sant-Kouloum.

Laouen eo Ael Keffelean o kemenn deoc’h badeziant e vreur
Maden d’ar 17 a viz Genver 1999 en iliz-parrez Sant-Loeiz, Brest.

Laouen eo Snezhana ha Gwenael Emelyanoff o reifi deoc’h da
c’houzout int bet euredet e Kiev (Ukraina) d’an 30 a viz Here 1998.

Kanvou

Da Anaon eo aet Loeiz Ardeven da heul ur gwallzarvoud en
Oriant e dibenn miz Du 1998, d’an oad a 48 vloaz. Kenlabouret en
devoa gant skipailh ar gelaouenn Skrid p’edo studier e Roazhon.
Un danevell gant Lovecraft bet troet gantaii e brezhoneg a
embannomp en niverenn-main.

An itron Bernadette Marie Anne Broustal, mamm Garmenig
luhellou, zo aet da Anaon d'an oad a 88 vloaz. En Drinded-
Langonned e voe lidet he obidou d’ar 24 a viz Kerzu 1998.

Per Flatres, kelenner ha douaroniour brudet, zo marvet e Pariz
d’an 18 a viz Kerzu. E 1921 e oa bet ganet e Bro Vigoudenn, ha
savet en devoa labouriou gouiziek diwar-benn Breizh hag ar broiou
keltiek all. Daou levr brezhonek zo diwar e zorn : Breiz, an douar
hag an dud ha Douaroniez Breiz, herez Breiz. Stourmet en devoa
ivez evit kumuniezh broiou aodou ar Meurvor Atlantel.

Ar stourmer kozh Charlez Gaonac’h zo aet da Anaon e miz
Genver d'an oad a 89 bloaz. Douaret e voe d’an 19 a viz Genver e
Plonevez-ar-Faou. Ezel oberiant Strollad Broadel Breizh e oa bet.

Herve Cornic, mezeg a vicher, zo aet da Anaon e-kerzh miz
Mae 1998 e Kemper. A-hed bloavezhiou en devoa degaset ur
skoazell a-zoare d’ar gelaouenn.

D’'o mignoned ha do familhou, hor c’halonekaf
gourc’hemennou a gengainiv.

Prizius ha marc’had mat, niverennou kozh Al Liamm

Setu roll an niverennou zo e gwerzh : 7, 130, 146 betek 149,
151 betek 173, 175 betek 189, 191 betek 228, 230 betek 311.

An niverennou tev-maf a vez gwerzhet 30 lur : 151 (Youenn

Drezen), 162, 163 166-167, 180, 210 (Afjela Duval), 264, 266, 278-
279, 284-285, 296-297(Glenmor, Yann Bouessel du Bourg), 299
(Maodez Glandour), 307, 308-309 (Vefa de Bellaing), 310 (Andrev
Latimier, Loeiz Bihannig), 311.

20 lur e kousto deoc’h ar re all, en o zouez an niverennou doubl-
maf : 211-212, 219-220, 224-225, 230-231, 236-237, 248-249,
254-255; 260-261, 267-268, 290-291.

Grit ho tibab hep termal ha goulennit-i digant Pér ar Bihan !

Kontou 1998

DISPIGNOU
Luriou
Moullani
NIV B0 ..o 26 613,62
NIV, B07 et 23 960,64
NIV. 308 - 309 ... 23 961,00
[ A2 B O RNt 23 960,64
[ A2 Bt e R 23 960,64
== TaTe (=T o o o 1V 4 942,77
127 399,31
Mizou-post ha burev..........cccccoiiiiiiiiiii 28 479,25
War UN drO ... oo 155 878,56
ENKEFIADURIOU

Luriou
KoumanantoU .........oouueiveieieiiieeeeeeeeeeee e e e 141 068,35
Profou ... oo 38 276,00
NiverennoU gwerzhet...........ccccovieiiiiiiiiiiiiiiiieecc e 5 699,00
ChomIeC’ hioU NEVEZ.........ccuveeeieeieeeeeeee e 113,00
5= 11 0] o TSP UUPPPRPIN 3 421,27

188 577,62

Ne gresk ket priz ar moullai, dre ma ra Tudual ha Herve Huon
ul lod eus al labour. Notomp e voe moullet 632 bajenn e-doug 1998,
pezh eo an niver uhelai bet tizhet ganeomp. Ret eo anzav a-hend-
all n'eo ket marc’had-mat aozadur ar follennou-kas. Daou skramm

zo bet prenet, 7 360 lur o friz, zo lod eus mizou ar burev.

A-drugarez da strivou Herve Latimier ez eo uhel niver ar
c’houmanantou. Kantadou ha kantadou a lizherou en deus ranket
kas avat. Pa bae al lennerien buan o adkoumanant e vez skafivoc’h
a galz labour ar sekretour. Hollad ar profou a chom uhel, pezh zo
kalonekaus evidomp. Menegomp en o zouez hini ar Centre
National du livre (10 000 lur) ha skoazell Kuzul ar Brezhoneg evit ar
bruderezh (2 469 lur). An niverennou kozh e plijfe dimp gwerzhaf
muioc’h a skouerennou anezho.

War gresk eman niver ar goumananterien o vont tamm-ha-
tamm, da heul hor strivou bruderezh. Lennerien zo hor skoazell evit
se, pe en ur mod all dre sevel skridou, dre gas arc’hant, lizherou da
ginnig o sofj, o hetou, o c’halonekaduriou... A-drugarez dezho ez
eomp war-raok. Bennozh Doue dezho holl !

Profou

Miz Genver : Kristen Rogel 70, Bernez Kadored 70, Jakez
Gwegen 20, Frafisez ar Bleiz 20, Ronan Huon 32, Steven
Gwegeniat 70, Mona Mari 150, Jef Gedez 220, lvona Martin 20,
Paskal Belz 70, Olier Rolland 20, Erwan Tymen 70, Daniel Peton
20, Mari Roue 20, Yann-Loeiz Naod 20, Andrev Kornig 70, Alan
Goulven 70, Maoris Joubin 20, Andrew Lincoln 20, Ronan Ollivier
20, Erwan Heliou 120, Thierry Husse 20, Anna ar Gov 70, Eva
Guillorel 120, Hollsent Caulet 70, Jilberzh Kerouanton 70, Roperzh
Mevel 20, Rojer Bizien 70, Rojer Moride 50, Loig Chapel 220, Riwal
Huon 160, Yann-Bér Piriou 20, Fulup Plouzane 20, Yann-Bér
Premel 20, Erig Tymen 20, Marsel ha Madalen Le Guillard 70, Tangi
Manac’h 20, Marie-Joélle Ghaouti 20, Gwawr Haf Edwards 20,
Loeiz Bothorel 100, Erwan Jeusset 20, Max ar Fur 20, Kristen
Brunel 20, Bernez Aodig 70, Janig ha Dafyd Stephens 20, Kamilh
ar Brazideg 20, Yann-Bér Kloareg 70, Jos Korbel 70, Herri Kalvez
70, Jakez Konan 60, Frafisez ar C’haloneg 20, Anna ar Floc’h 20,
Herri ar Floc’h 20, Gabriel Mahe 200, Jilberzh Bruneau 120,
Kaourintin Faou 70, Pér-Felis Keffelean 120, Goulven Pennaod
120, Yann-Loeiz Barzh 20, Bartrig Basclet 50, Aogust Coquio 70,
Erwan Gourves 60, Jilberzh Monroy 20.

Da 3 452 L (526.25 #) e sav sammad ar profou e miz Genver.

Trugarez vras d’an holl evit o skoazell !

Koumananterien Al Liamm e kériou Breizh

Da glokaat ar studiadennig bet embannet en niverenn 311 ez
embannomp an niverou-man eus derou miz Genver : Roazhon 42,

Kemper 34, Brest 33, Lannuon 20, Sant-Brieg 19, Sant-Malou 18,
Gwened 13, An Oriant 10, Gwengamp 7, Naoned 7, Perroz-Gireg 7,
Douarnenez 6, Lesneven 6, Montroulez 6, Pempoull 6, Plougastell-
Daoulaz 6, Plougerne 5, Plouzane 5, Pont ‘n Abad 5, Sant-Nazer 5,
An Alre 4, Landeda 4, Landerne 4, Plijidi 4, Redon 4, Sant-Ervion
4, Sine 4, An Erge Vras 3, Bear 3, Benac’h 3, Bezhon 3, Dirinonn
3, Gwiseni 3, Gwitalmeze 3, Karaez 3, Karnag 3, Kastell-Paol 3,
Landreger 3, Landrevarzeg 3, Plafivour 3, Pleuwen 3, Ploubaz-
laneg 3, Pondivi 3, Sant-Hern 3, Sarzhaw 3.

Setu ivez roll ar 35 kér ma’'z eus daou goumananter enno : An
Uhelgoad, Ar Baol, Ar Faou, Ar Releg, Begerel, Brieg, Fouenant,
Gwennrann, Gwidel, Kallag, Kastellin, Kemperle, Kewenn, Kleden-
ar-C’hab, Konk-Kernev, Lann-ar-Stér, Loperc’hed, Loudieg, Pen-
wenan, Pleiben, Pleneg-Nantraezh, Plistin, Plouared, Ploubér,
Plouha, Plouedern, Plouezoc’h, Ploufragan, Plougonven, Plou-
hineg, Plouilio, Plouneour-Menez, Pont-Skorf, Porzhig, Triagad.

Kement ha bezaf resisoc’h ez eo ret menegifi ez eus 163 c’hér
pe gérig ma kontomp ul lenner : Penn-ar-bed 66, Aodou-an-Arvor
35, Mor-Bihan 27, ll-ha-Gwilen 19, Liger-Atlantel 16.

E Breizh-Uhel eta emaf hol lennerien o chom er c’hériou
brasaf.

Touellus un tamm eo reifi niverou hervez frammaduriou
mererezh Bro-C’hall, hogen diaes-kenaii e vije ober ar c’hontou dre
vroiou. Marteze e vo dizale un ensavadur bennak a lakaio en e sofj
sevel roll ar parreziou hervez broiol Breizh e-sell d'o embann, e
deiziataer Skol an Emsav da skouer. Breizh arc’hoazh zo da sevel.

Roazhon zo e penn ar roll. Kemper ha Brest zo o kevezain. E
bannleviou hor c’hériou brasan ez eus un toullad lennerien o chom.
Levezon ur skol pe ur greizenn sevenadurel a santer e lec’hiou zo.

Dipitet e vo meur a unan gant niver dister kériol zo. Gwir eo
n’hon eus lenner ebet en Henbont, e Rosporden, e Pont-Aven,
Felger, Dinarzh, Dol... E Landivizio eo levraoueg an departamant ar
c’houmanant nemetaf... ur vezh ! Strivou bruderezh a chom d’ober.

Lizherou

* Digant P. Bernard, Plafiwour : « Dudiet-kenafi on bet o lenn
pennadou Fafich Kerrain diwar-benn Stad-broad hag ideologiezh
ha Kelennadurez Platon e-kefiver ar Sofisted (pouezus ivez eo
notennou Tugdual Kalvez war ar re-mari er geriadur prederouriezh
en deus lakaet, moarvat, war ar stern).»

* Digant G.Kerouanton, Lokmelar : « Kas a ran deoc’h va adkou-
manant asambles gant va hetou a vloavezh nevez mat.

Started ar mennozhiou, uhelded ar sofjou, sklaerder an
emzalc’hiou, kement-man a zo bet anat gant hon holl dud veur (Y.B.
Kalloc’h, Roparz Hemon, Anjela Duval,...). Ra vo ar re-maii hor re
ivez er bloavezhiad nevez-maf a stourm. Ra bellaio diouzhimp an
holl sofijou ha skridou a sil ennomp c’hwervoni hag emzistruj. -

En un enkadenn emaf hor yezh da vat, gant ar pase distank ma
teu poblad ar vrezhonegerien da vezan.

Un dra ziaes all a zegouezh bremain ivez : an tremen eus ur
yezh poblek ha lennegel d’'ur yezh skiantel.

Ur skouer a c’hellan kemer e-barzh Al Liamm : kredapl n’eo ket
tud a oar jedifi (= jedoniezh) hepken emeur o klask, met gwir
vMatematikourien. Ar Jedoniezh, skiant ar jedii, n’eo nemet ur rann
hepken eus ar Matematik. Gwelet a ran en niverenn ziwezhaf eo
aet kuit ar fazi.

Herivel, n’eo an Douaroniezh nemet ur rann hepken eus ar
C’heografiezh. An Douaroniezh a vije kentoc’h ar skiant a denn d’an
douarou (perzhiou fizikel, kimiek, ha biologel an douarou). Ent-
strizh, Douaroniezh = Pedologiezh.

Ha petra sofijal eus “strilhouriezh” evit Kimiezh ? Ur ger da
deuler d’ar blotou eo ar ger-maf, rak ar Gimiezh n’eo ket skiant ar
strilhafi, tamm ebet.

Abalamour d’ar preder nevez-se e oa bet savet 12 vloaz ‘zo
Bodadou Labour an Eil Derez ha Kreizenn ar Geriaouifi. Kaset e
vez en-dro ar Bodadou Labour gant arbennigourien en o danvez,
Kreizenn ar Geriaouii o tont en diwezh evit dirouestlan ar
c’hudennou yezh a sav diwar an dibabou skiantel. Evel gant an holl
yezhou er bed a-bezh n’eus hentenn all ebet d’en em zibab.

Dont a raio er-maez hepdale ur c’heriaoueg skiantel bras 20 000
ger pe ouzhpenn enni.

Evit ar brezhoneg, ar chafs da chom bev a dremen evel ur
c’had o redek.

Kompren a raio difennerien ar brezhoneg ar rediou a vez gant
ur yezh skiantel, hag hor yezh a dizho ur stad a ziorroadur nevez
eviti.

Pe ne gomprenint ket hag hor yezh a yelo da barlant farsus hag
hor sevenadur da boazennou folklorel, skoanet ma vint diwar ur
binim marvus. Tremenet e vo bet ar c’had hep bezaf bet gouest da
douchan he lost zoken. Ne dremeno ket ar chafis he lost berr div
wech. Labouromp, ha bezomp war evezh ! »

» Digant B. Kadoret, Staol : « Gant evezh em eus lennet lizher
Jord Havelka, eus Plouezoc’h, e-barzh niverenn 308-309 A/ Liamm,

diwar-benn “kudenn ar reizhskrivadur” ha “kudenn ar rannyezhou”.

A-du emaon dre vras gant ar pezh a skriv Jord Havelka diwar-
benn an doareou ha stummou gerioll nevez e brezhoneg ; a-du
emaon ivez gant lizher Dominig Allain eus Kewenn, bet embannet
e-barzh niverenn 305 A/ Liamm war ar memes poent.

N’emaon ket a-du avat e vije unvanekaet dre ret ar brezhoneg
evel m'eo bet graet gant ar galleg. Marteze ez eo deuet hemar da
vezan evel-se “ur yezh veur”, met kollet ez eus bet pep ijin gant ar
c’hallegerien : en tu all d’'un nebeud bourc’hizien eus Paris emaf “le
bon frangais” gante ne vez klevet (na lennet zoken !) peurvuiafi
nemet parlantou liesseurt a vez graet anezhe du mauvais frangais.
Ur yezh top-down (penn-traofi, mar kavit gwelloc’h !) eo ar galleg a
bell zo : renet e vez diouzh krec’h gant ar re zo e penn, an
Académie Frangaise da skouer.

Ar brezhoneg zo dishefivel-tout : n'eus ket evit c’hoazh a aka-
demiezh Vrezhonek (ha gwell a se, da’'m soiij !) ; savet ez eus bet
tamm-ha-tamm ur yezh unvan diwar rannyezhou ar vrezho-
negerien : ur yezh “bottom-up” eo ar brezhoneg eta, da lavaret eo
unan savet diouzh an diaz d’an nec’h ; ar gwir en deus c'hoazh pep
hini ac’hanomp da gomz yezh e hendadol en doare m’eo bet kaset
dezhan ; ha kement-mafi koulskoude ne vir ket ouzhimp d’en em
gompren, pegen dishefivel e c’hell seblantout hor brezhonegou.

N’eus ket pell e oan bet en ur veilhadeg aozet gant Dastum Bro
Dreger e Plougraz, kalz kanerien ha konterien eus tro-war-dro (ha
reou brudet-tre en o zouez !) a oa deuet enni ; pevar doare brezho-
neg dishefivel a-walc’h a oa gante : klevet eo bet brezhoneg ledan
kornog Treger (eus kostez ar Finister), brezhoneg Kreiz Treger (eus
kostez Lannuon), brezhoneg an Uhelgoad ha hini ar Pelem, an holl
anezhe a zo bet komprenet mat gant ar selaouerien. N'eus forzh
penaos e teu ar brezhonegou komzet da vezai tamm-ha-tamm
tostoc’h-tostaf an eil d’egile, komprenusoc’h-komprenusaf an eil
gant egile, evel ma’'m eus bet tro da verkaii abaoe tregont vloaz,
dre levezon ar skingomz moarvat, hini ar skinwel ivez daoust da
hemaf bezafi chomet dister betek breman, ha hini ar skol sur a-
walc’h.

Gwelloc’h eo evel-just ma’z eo unvan ar reizhskrivadur, evit ma
c’hellfemp en em gompren aesoc’h dre skrid : an doare-skrivaf
peurunvan a implijomp abaoe 1941 a zo mat-tre evit skrivafi en un
doare dereat an holl vrezhonegou a zo bev c’hoazh en hon touez.
Se a vez gwelet bep taol war Al Liamm : testennou dishefivel o
yezh un tammig met skrivet brav gant ar memes doare-skrivaf. Un
dra vat ez eo bet dilezel tamm-ha-tamm an doareou-skrivaf all a oa

bet diazezet war rannyezh Goueled-Leon pe hini Gwened...

Kement ha ma ouzon eo heiivel gant an okitaneg : bez’ ez eus
meur a deodyezh, dishefivel-bras a-wechou an eil diouzh eben war
un dachenn ken ec’hon, met gant an holl pe dost e vez implijet
bremafl un doare-skrivaii hepken : an hini a oa implijet gant
barzhed vrudet ar Grennamzer, an Droubadoured ! »

« Digant R. Mevel, Plounevezel : « Dale ebet da goumanantifi pa
vezan plijet gant ar gelaouenn na baouez ket da wellaaat gant
lennegezh a bep seurt, mui pe vui diorreet. Kavout a ra din eman
war an hent mat ar re a asant mont d’ar brezhoneg bras — n'eus
anezhaf nemet dindan e zilhad peurunvan, ha n’eo ket souezh.

Anatoc’h-anatafi e teu d’an holl e ranker bastafi d’ar c’hoantou
reizh, mont da beurifi war gement tachenn zo. Lod tud a ouie hag
a bleustre pell zo ! Hag an dremmwel a oa brumennek
koulskoude... tregont, pergont vlioaz zo : ma veze embannet war
baper divalav hag all.. ‘Fin, gwir eo ne oa ket kement-se a baper
kantvedoul zo, ha turgnet e veze ar yezh memestra : o labour
amjestr na chellfed ken lavaret e oa aner. Tremen er pleustr
pemdeziek a rank ober c’hoazh dre skinwel ha skingomz, pe
sinema pe abadennou a bep seurt pe levriou-deskif, cb-RoMm hag
an holl draezou dindan hon dorn... Neuze em eus kavet mat ar
pennadou diwar-benn ar prederouriezh, petra bennak ma'm eus
kavet re abred komz eus ar C’hernevad politikour strizh-e-doull, pa
ne oa ket studiet c’hoazh Machiavelli.

Brav e vije en em gavje eskemm mennozhiou da-gefiver ar
geriaouegou arbennik : echu eo ar mare ma ijine un nebeud
paotred yaouank termenou dezho padusted ur mouch-avel evit
traou boutin-tre, hep daveifi da nep savadur, nep aozadur, ken o
zidelezh rik ; ha n’eus ket bet savet yezh ebet e-giz-se gwech ebet :
seurt kender-choll re war erien ar graonell voutin a steuz en
ankounac’h, pa n'o deus ket degaset meskailhez. Gouzout a ran
avat na pegen tanav eo kroc’hen kement emanvet emsaver, seul
vui ma’z eus un emsaver gwirion anezhar. Sofijal a ran e paotred
Lavar-Preder, a ranker anzav o deus kempennet tachennou ec’hon
ha digoret tachennou nevez, goude ma vije bet krabiset hemari-hen
en ur vont... Alies e vez kavet seurt degouezhiou, a laka pebr war
an teod marteze, hogen ar souezhusari a zo a gav din eo e teu da
vezai ur boaz a ranker gouzaiv : betek ur serten poent e teu
eskemmoul hag a blij deomp lenn, pa dapomp un tamm kelenn
diwarno. Pennadou dudius-tre, el Liamm ivez, zo bet hag a oa soliet
war c’hoant-tagafi neb-ha-neb, pe war c’hoant-emzifenn egile all,
pe war dezrevell ul lenner aketus, abafet pe entanet.

Kavout a ra din eur bet lent gant degas geriol nevez en
testennol. P'en em gaver diaes gant diskiblezhiou zo e vez peur-
vuian dre-benn d’'an dale war an deskifi, ar poellata hag all. E-se
eur tost d’'ar falc’hunegerien ha ken divarrek er vuhez arnevez. Na
ober re gofad ha kaout plijadur : aze emafi an dazont. Penaos reifi
brud d'ar geriou nevez el Liamm ? Pe notennol traofi-pajenn pe
notennou ampellet e difin ar pennad, pe e geriaoueg ar pajennou
diwezhan... pe war an Internet ?

Klevet em eus Huon mab-e-dad, mouezh-ruilhafi-bili e dad gan-
tan, o komz eus Al Liamm a-zivout ar Web. N'on ket bet o wiriekaat.
Evit doare emafi eno diarvar ivez un dazont anat : ken d’an holl en
em stagari d’ober, ken prenai an traezou ret. Ha ne vo ket nemet
un tamm dihefichaf aze, eilpennet doareou-ober an dud war
gement tachenn : gallustedou nevez. Petra e teuy ar c’helaouennou
da vezaii ? Daoust hag-efi e vo c’hoazh eus ar paper ? Ha ne vo
ket an daou seurt danvez o kenvevaf ? Ha neuze e c’heller sonjal
da skouer e vo kavet ster ar gerioll rouez — ha ne reont nemet
paotaat, pa’ z int aprouet, dofivaet ha ret-holl — a vo implijet el
Liamm-paper.

Kasaus eo un tammig, n'eo ket evit al lenner desket evel-just,
hogen evit an holl re all, gwelout e traof ar bajenn geriou ken boutin
er yezhou bras, a anver yezhou-kein bremaf, hag a ziouered en
hor yezh, ha ma’z eo kenkoulz pe welloc’h en o mestronijent d’hon
zro, da vont spisoc’h, pelloc’h, splannoc’h diarvar, pe ech uzimp
geriou dispis o zrolinenn hag o ster a-benn ar fin hag en em silo
digom-prenezon hag enepsteriou, peadra da heugifi nep kefredour
da vont pelloc’h ganti.

Seul aesoc’h e vo boueta magadur arnevez d’ar
goumananterien ma vo asuret an dud atebek ne vint ket
treuzkomprenet pa ne vo ket al “Liammourien” fallgalonet gant ur
yezh diaes, hag Al Liamm a zalc’ho da vont war-raok. Evel-se bezet
graet ! »

* Digant R. ar Bod, Sant-Brieg : « Plijet e vezan atav, dre vras,
gant ar pennadou liesseurt a vez embannet er gelaouenn. Evit
pismigai nemetken e lavarfen ez on deuet da gavout, e niverennou
zo, ur yezh un tamm poellek hag uhel a-walc’h he live. »

* Digant E. Konan, Laval, Kebek : « war a welan e yaouanka
skipailh Al Liamm ha stad zo ennon gant se peogwir e rank an traou
derc’hel da vont mat. »

+ Digant an ao. Le Brigand, Woippy : « Trugarez deoc’h evit an
niv. 311. Plijet-kaer on bet gant danevell Y. ar Bourc'hiz, da skouer. »

- Digant J. Donnart, Plourivo : « Dont a ra ar gelaouenn da
vezai tevoc’h-tevafn. Danvez zo enni eta. Un tammig bihan re
nebeut a zanevellou nevez-skrivet, da’'m sofj. Mes diouer a amzer
zo gant ar re a stourm evit ar brezhoneg, hag i prest da zuafi paper
sur a-walc’h. Penaos ‘ta dont a-benn da stourm war bep tachenn ?»

- Digant D. Kernalegenn, Plourivou : « D’'ur mare m’emar statud
ar brezhoneg o chefich buan e spered an dud e Breizh e ranker
derc’hel war-sav muioc’h eget biskoazh c’hoazh kement tra a zo bet
savet gant an Emsav. Ur plas a enor, dre he zalvoudegezh ha dre
he fadusted, a zo a-dra-sur gant Al Liamm e-touesk an
obererezhiou bet krouet gant ar Vretoned. Dalc’hit peg eta ha va
gwellan gourc’hemennou evit ho labour prizius. »

- Digant P. Brochier, Balaze : « Hag a-zivout Al Liamm, petra a
lavarin ? Bewech ma resevan ar gelaouenn e vez un dudi he lenn,
dreist-holl ar barzhonegou hag ar pennadou savet gant Ar Gley,
Yann Gerven ha Fafch Kerrain. »

« Digant F. Kadored, Plouvagor : « Gant ma kaso 1999 un
eostad mat a skrivagnerien nevez hag a lennerien (lennerezed)
nevez ! »

« Digant G. Cornillet, Tremblay-en-France (93) : « Chefichaman-
toll zo bet en hor c’helaouenn, n'eo ket hepken er skipailh met ivez
er pezh a sell ouzh an “diabarzh” : fonnusoc’h eo... Gant ma kresko
ivez niver he lennerien, setu va het kalonekaf evit ar bloaz nevez.

Nerzh-kalon ha yec’hed neuze da bep hini da genderc’hel gant
al labour ken talvoudus a rit evit hor yezh. »

« Digant G. Pennaod :« Unan eus ar re zonezonetaii e-touez ar
re “yaouank” (evidomp, eleze tro da bergont bloaz !) a skrive din e
kentafi deiziou ar bloaz-man, a-zivout ul levr na oar ket re penaos
e embann : “Embann war Al Liamm, marteze a-walc’h, hogen piv a
lenn ar gazetenn-se bremaii?” Hama, m’en gra, evit lod da'n
nebeutari, peogwir e kasan ma adkoumanant.

War an niverenn ziwezhai ‘m eus lennet aketus dezrann
koumananterien LLMM. Ned on ket bet souezhet o welet ez oan
niverusoc’h e departamant 35 (88) hag e rannvro Paris (67) eget en
departamant 56. Daoust da strivou un dornad tud kalonek a vro
Wereg, e ranker ansav e voe lazhet ar yezh ha preder ar yezh er
vro-se gant an hini bet eskob Gwened e 1944 : war-lerc’h bezaf
daoulinet dirak ar Marichal e-pad pevar bloaziad e plegas a-ruz-
douar dirak ar Jeneral oc’h aberzhif grofis ar yezh evit diskouez ez

oa gall div wezh... Pemont vloaziad labour tenn gant Herrieu o vont
da voged en oabr ag an amzer. Mantrus eo ivez gwelet ne weler ket
liesoc’h gwenedourion oc’h ober gant dibarderiou o farlantol e-
barzh Al Liamm. Re zister eo deuet marteze o c’homuniezh da vout
evit ma savo skrivagnerion nerzhus diwarnezhi.

Eman al lafis, war a harival, gant tud Kernev-Uhel, ha plijus eo
dre ma voe dilezet betek re o zeodyezhou pa savad ar yezh unvan.
E mar e vezer avat a erlec’hiaii ur “pohereg dizunvan” ouzh
diktatourelezh diroll al leoneg bet lezanvet “yezh unvan”. Evidon-
me e kav din e rankfemp tennafi korvo eus pep dibarded perzhek,
hogen ur fazi bras e ve ivez adkouezhafi e bruzunaj an isteod-
yezhou a c’halled spurmantifi kent prantad Gwalarn. Ne fell ket din
komz amaf eus geriol ha troiou lec’hel zo mat o lakaat “er
genwerzh” adarre, hogen eus an tech da ober gant stummou sot ha
diezhomm krenn a-dal da’r furmou bet degemeret, evel m’en
skriven em barn war yezhadur Favereau (sk : petra nevez a zegas
pugur e-kichen peogwir ?). Kemplezh an Tad Maner a ran eus un
hevelep emzalc’h, pa zistrujas hemaf unvanded ar
c’hrennvrezhoneg war zigarez droch “bezaf komprenet”, safiset.

A-du ven a-walc’h gant Anke Simon (An Emsav lennegel
brezho-nek hag an danevelloti berr) pa stad n’eus ket eus Al liamm
ur “skol”, evel ma c’haller ober anv eus Skol Walarn da skouer pe
eus Skol Breder ivez. Dont a ra marteze, a gav din, ma voe
diazezet Al liamm war zismantrol ar prantad kent : evel tud o vont
da veuzifi, em zifretafi a reas ar skrivagnerion nevez (“a rejomp” a
rankjen da lavaret peogwir e kemeris perzh, mar vihan voe, en
embregadeg), pep hini diouzh e du. Tud ken gouest ha ma voe
Hemon, Abeozen, Drezen &a. a veze en hon touesk ; hogen arabat
eo disofijal ez oa Breiz Atao hag ar strollad a-drefiv da Walarn tra
na veze netra met “hunvreou kaer tec’het pell ha freuzet holl” eus a
zrefiv ha pep hini o vont well-wazh gant e hent. Ur burzhud eo
zoken ma c’hallas pa-dout ar gazetenn : e zleout a reomp d'un
dornadig tud empen-nadet evel Huon, Latimier, Denez hag ar
Bihan, hep mar ebet, hogen hini anezho ned oa dedennet gant ur
framm politikel bennak (ur santad broadel a oa ganto, anat, neket
ur mennad) hag an hini nemetar koulz lavaret a vage meizadou
politikel gwirion, Olier, ne reas nemet adkemer kealiot broadelour
ha kravezelour dispredet ha ne dizhas ket krouifi ur gealiadurezh o
klotaii gant ar blegenn nevez. Difrouezh (nemet evit ar yezh) voe
ESB evit dazont ar vro, ha ne dizhas ket monet en tu all d’ur meni
marksouriezh a glaskas nevezifi hag azasaat ouzh hon ezhommot,
da’'n ampoent rik ma’z ae en eboul en Europa evel kealiadurezh ha

dreist-holl evel hentenn.

N’onn dare ha tu oa d’ober a-hend-all. Evit a sell ouzhin ez
anzavan uvel ez on gouestoc’h da vezafi arc’heskob eget
politikour ! Gouzout a onn ned on ket gall evit ur blank ha mat pell
zo. Laouenaat a ra ma c’halon pa welan Frafis o vonet da get ha
dileizhifi betek monet da vrovifisig dister Europa, hogen da’n diaoul
ma ven evit kinnig ur raksteufiv bennak evit tennafi hon bro diouzh
he c’hrabanou !

Na petra, an neb a vevo... Da vo gwenn bed hon bro ar bloaz
nevez-man, daoust da bep tra ! »

- Digant M. ar C’hog, Plistin : « Setu ar poent din adkoumanantifi
d’Al Liamm. Kalz a blijadur am bez bepred o lenn ar gazetenn-se.
Traou dishefivel-kenafn a zo e-barzh ha dedennus ivez, emicharis,
daoust dezho bezar diaes a-wechou. Met dre lenn traou diaes e
vez peurzesket ar yezh, neketa ? Kendalc’hit gant ho labour a
bouez evit lennegezh ha sevenadurezh Breizh. Bloavezh mat d’an
holl ac’hanoc’h... »

- Digant Y. Tymen, Kewenn : « Setu ur chekenn evit adkou-
manantii d’Al Liamm, e-barzh ur profig evel boaz. Gant va
gourc’hemennou kalonek, ha bloavezh mat d’ar skipailh. »

- Digant S. Guegueniat, Kofifort : « Bloavezh mat d’Al Liamm,
ha d'ar skipailh a ra war he zro. Kouraj vat deoc’h da
gendelc’her ! »

- Digant F. Lannuzel, Plouzane : « Un evezhiadenn, e stumm ur
glemmadenn evit gwir, diwar-benn ar rentafi-kont a gaver e-barzh
Al Liamm 311, p. 10 (Devezh Roparz Hemon).

Disorijet eo bet gant an notenner menegifi mab va zad : ar
breze-genn a ris — Buhez ha bed faltaziek : degouezh Roparz
Hemon — zo bet tavet warni.

Gouzout a ran ez eo skridvarnouriezh un danvez kalet a-walc’h
a-wechou, ha divizet em boa diskouez emdraodur ar garg vezoudel
(eleze emsavel) en oberenn hor Brestad, da gefiveriai kerzh ar
bed-se etre, lakaomp, 1930 ha 1960. Diskouez a raen — ha marteze
ne oa nag al lec’h nag ar mare — forc’hellegezh e engouestl e-pad
ar brezel, ar pezh a c’haller kompren etre al linennou e Mari-
Vorgan.

Dellezout a raje evelkent ur poz bennak en ho rentafi-kont.
Bloavezh mat ha yec’hed deoc’h »

Notenn : N’eo ket en abeg da zanvez ar studiadenn ne oa ket bet
meneget rak dedennus hor boa kavet ar brezegenn-se ; an notenner a

c’hall bezafi penn-disonj a-wechou. N’eo nemet ur wech embannet ar
gelaouenn ma voe merzet ganeomp ar mank-se. Gant ar sofij e oamp
da lakaat ur gérig evit em zigarezifi. T.H.

» Digant G. Le Goff, Naoned : « Gant al lizher-mafi e kasan
deoc’h ur chekenn evit kaout er gér ar bloaz-maf ivez ar gelaouenn
dispar a vez graet ingal ganeoc’h. Kement a blijadur am eus bet o
lenn Al Liamm bewezh warlene ken em eus c’hoant da gavout an
dra-se ingal e-pad ar bloaz o tont. »

» Digant J. Gedez, Lannuon : « Deuet din niv. 311 Al Liamm.
Lennet em eus e-barzh eo ret bremaii kas ar skodenn-goumanantifi
da Herve Latimier, Roazhon. Poent eo din adkoumanantiii d’ar
gelaouenn ken prizius... »

* Digant M.ha M. Le Guillard, Servel : « Setu hon adkoumanant-
bloaz, gant hor gwellaii hetou d’ar skipailh a ra war dro hor
c’helaouenn. Gant ma kendalc’ho Al Liamm gant an hevelep hent !
Pep hini eus lennerien ar gelaouenn a gav enni peadra da ziduafi
ha lennegezh diouzh e c’hoant d’hor meno : danevellot ha barzho-
negou plijus, studiadennou, troidigezhiou hep ankouaat an noten-
nou a lennomp bepred da gentari. »

* Digant L. Tirilly, Pont ‘n Abad : « Setu va chekenn. Trugarez
evit ho pasianted. Lennet ‘m eus el Liamm diwezha# hor c’hemme-
nadenn war Skridou 1999. Tu a vefe da resisaat ar chomlec’h d’an
dud da gas o skridou da :

Skridou 1999, Emglev Ar Viro Vigoudenn,

48, straed Louis Lagadig, 29120 Pont ‘n Abad.»

 Digant Gw. Ar Braz, Gras: « Bloavezh mat da skipailh Al
Liamm ! Setu ma respont d’ho kinnig adkoumanant (a-benn ar fin !),
gant ma chekenn-vank a-gevret. Ho trugarekaat a ran da vezaf
dalc’het da gas an niverennol diwezhaii din en desped d’am
c’houmanant bezafi echu. Ur fazi eo eus ma ferzh bezafi gortozet
ken pell a-raok respont d’ho lizherou. Hogen, klafiv-bras on bet pa
‘z eo ma skevent a zo bet tizhet, ha me o vont war ar vicher a
vuzisian, o senifi... bombard ! Pare on bremari, ha setu neuze ma
gourc’he-mennou da Al Liamm evit ar bloavezh nevez kroget.»

* Digant F.Leroy, Roazhon : « Me a garfe lenn traou fentusoc’h
ivez ! Pezh a vank ba’ lennegezh breizhek. »

* Digant P.Faruel, Naoned : « Kendalc'hit gant ho labour a zo
brav-tre. Trugarez ha bloavezh mat d’an holl. »

* Digant J. Korbel, Hyéres : « Setu, gant un tamm skoazell, ma
adkoumanant da A/ Liamm-Tir na nOg, a lennan abaoe an derou

kentaf. Spi am eus e kavo ar gelaouenn koumananterien nevez e-
mesk ar re o deus desket ar brezhoneg nevez ‘zo gant Diwan pe
gant ar skoliou divyezhek. Evel-just, an notennou eo bevan tra zo
er gelaouenn : tud anavezet o vervel, bugale o vezai ganet...»

* Digant J.Chardronnet, Pontmain : « Adembannet eo bet nevez
zo levr Camille Le Mercier d’Erm Les saint bretons de la céte
d’Emeraude, bet embannet evit ar wech kentafi e 1931. Aze e
lennomp evit cchwezek anezho ur buhezskrid berr met sklaer ha
dedennus, aes ha plijus da lenn.

Talvoudus-tre eo evit ar Vretoned anavezout kement tra diwar-
benn ar re o deus levezonet ha roet lafis d’ar sevenadur breizhek
er vro. Alies e kont anvadurezh al lec’hiou an istor-se. »

» Digant M. Le Chapelain, Brest : « Ur blijadur vras eo evidon
lenn e brezhoneg pennadou liesseurt hag Al Liamm a ro din an tu
d’en ober.»

« Digant J. Konan, Perroz-Gireg : « Div evezhiadenn vihan a
roan da c’houzout deoc’h :

— souezhus e kavan ne vefe meneget kont-red Post ebet evit
paean ar c’houmanantou : aesoc’h e vefe, a gav din ;

— ur fazi mouladur eo moarvat bezaf skrivet Tefizorier ha Terizo-
rierien war bajenn-ziskouez ar gelaouenn ha war gein ar golo ? E
brezhoneg eo terizorer ar ger reizh. Un anv-tiegezh eo zoken ! »

Notenn : n‘'eman ket “tefizor” Al Liamm war ur gont-red Post ; a bell
amzer — tremen 20 vloaz — emarni ar ger “tefizorier” war golo Al Liamm.
Er geriaduriou Catholicon, Vallée, Troude, Ernault, Hemon, Favereau,
hag An Here emari. Geriadur divyezhek Mouladuriou Hor Yezh hepken
a ro “tefizorer”. A. D.

» Digant A. er Houlvenn, Landaol : « Dibaod ar skridou gwe-
nedeg a vehe tostoc’h doc’h me c’halon.»

« Digant Mari Roue, Sant-Tonan : « Bloavezh mat da bep hini e
strollad labour Al Liamm. Pouezus-bras e kavan ar pezh a reoc’h
evit hon bro hag he ene. »

* Digant |. Press, Sant-Andrew : « Gant plijadur e roan deoc’h
da c’houzout e vo ganin da vihanan seitek studier war ar brezhoneg
e Skol-Veur St-Andrews adal miz C’hwevrer betek miz Mezheven
(Breton Language, Culture and Identity) hag e vo embannet hep
mar ebet an hentenn Colloquial Breton gant Routledge er bloaz
2000. Gant Herve ar Bihan (tost sur eo) ha ganin-me e vo skrivet.»

An abadennou brezhonek war FR3

Degemeret hon eus e-kerzh miz Kerzu ha Genver ar c’haierig
aozet bep sizhun gant ar chadenn skinwel, hag ennaf e kaver roll
an abadennou bet skignet.

Meur a film ez eus bet roet tro deomp da welet war ar skramm :
Pe feiz zo e Breizh ? gant M. Treger ; Muzik Breizh, ur c’hantved a
virvilh (5 lodenn) gant P. Guinard ha G. Musset ; Testou hon hérezh
gant S. Kernoa ; Gawr ha Sant-Herbod gant G. Uginet.

D’ar Sul, en e abadenn Red an Amzer, en deus bet F. Broudig
tro da zegemer arzourien, politikourien, renerien embregerezhiou.
Roet eo bet ar gaoz e giz-se da C’houlc’han Kervella, Herri
Gourmelen, Ronan Koadig (e-doug un abadenn gouestlet da Afjela
Duval), Jean-Yves Philippe (tisavour ha maer Sant-Konan), Serj
Moelo (maer Silieg, bet rener Dastum).

Da vare ar goueliou e oa bet dishefivel an traou ; da gentan ne
oa ket bet eus abadennou Du-mafri du-se. D’ar 27 a viz Kerzu e oa
bet diskouezet sonadeg Alan Stivell en Oriant e 1998. D’an 3 a viz
Genver e kinnige M. Vassalo un heuliad sonerezh ha kan e Plelo.

Kelfilmou a voe ivez : maner Trouzilit, sketchou Jakez ar Borgn,
labouradeg devin al lastez e Brieg. Ur souezh hag ur blijadur e voe,
dre hanterouriezh Anna Kere, ober anaoudegezh gant brezho-
negerien o tont eus a bell vro : Fatia eus Kabilia, Denys an ame-
rikan, Delia eus Roumania.

Danvez a ranker da gaout evit abadennou ar Sadorn hag ar Sul
ha tud d’o c’hinnig ivez. F. Broudig en deus sammet war e choug ul
lod brav eus al labour. Skoazellerien en deus kavet, Goulwena an
Henaff ha Bernez Rouz. Pennou nevez a vez gwelet ha mat en em
denn ar ginnigerien, tud a vicher anezho. Ur plas a-zoare a vez roet
d’ar sonerezh, pezh a rank plijout da galz tud. Mont da ziskoachan
filmou kozh en diellou zo ret a-wechou. Bec’h a vo evit sevel filmou
hag abadennou nevez, ha kaout tud all, reou varrek. Labour zo war
ar stern ! Labour ‘vo, tudou ! Ha setu Tele Breizh divyezhek, raktres
Patrick Le Lay, o tont war wel ! Da vihanaf, da heul an istitlou ez eo
bet tric’chementet niver ar sellerien.

Traou displijus a glever war FR3 Breizh e galleg ! Pa vez kont
eus “Tro Bro-C’hall”, eus redadeg-bigi dre zaou, n’eman ket Nao-
ned, Ar Baol, Sant-Nazer e Breizh, gouez d’ar gelaouennerien ! Da
veno tud an hinouriezh, Breizh-Uhel eo departamant an ll-ha-
Gwilun ! Pa zibab Skosiz ha Kembreiz o emrenerezh dre votadeg
ne vez ket kemennet an darvoud e keleier hor Rannvro. Ma, sujet
omp !

P.A.B.

Priziou “Du-man du-se” 1998 -
E c’hoariva nevez Kemper e voent roet d’an 19 a viz Kerzu.
Setu aman dibabou ar 7 barner :
Gwellan levr evit ar re yaouank : “Trouz didrouz”, gant Maryvonne
Berthou (Ti-Embann ar Skoliou) ;
Ar gwellai studiadenn : “An emsav lennegel brezhonek hag an
danevellou berr”, gant Anke Simon (Mouladurioti Hor Yezh);
Ar gwellai levr : “Ludotchka”, Viktor Astafiev, brezhoneg gant
Anna Moudarova (Skrid/Mouladuriot Hor Yezh) ;
Ar gwellan abadenn-skingomz : Gurvan Musset, evit “Eun dro e
prizon an Hermitage e Brest” (RBO/RBI) ;
Ar gwellari film-skinwel : “Ar muzik e Breiz : eur hantved a virvill”
(13 Production/INA Atlantique/France 3 Ouest) ;
Ar gwellari c’hoarier : Bob Simon, evit e berzh er pezh-c’hoari “Liv
an douar” (strollad Gaia Teatr) ;
Ar gwellari kaner : Didier Dréau-Kristen Nikolas Duo evit o CD
“Bed ar gaou . . . bed ar spi” (Déclic) ;
Brezhoneger ar bloavezh : Radio-Kerne (Ploneiz, 90.2 FM).

Krefiv ez embann FR3 Ouest dre Farich Broudig ez a “30% eus
o c’henderc’hadou d’ar brezhoneg, da lavaret eo 85 eurvezh a
abadennou brezhoneg”. Ar pezh na lavaront ket avat eo ez eo 85
eurvezh ar bloaz ! Ha perzh a gemeront bemdez e skignadur ar
brezhoneg, emezo divezh. Gwelloc’h zo : a-boan m’eo bet lezet al
loreidi da zistagan ur ger bennak, setu n’eus bet klevet doare eus o
labour. Ma, tostoc’h-tostaf da Vreizh emari Paris.

Stajou

Stumdi a ginnig stummaduriou hir e brezhoneg : unan zo bet e-
kerzh miz C’hwevrer, unan all vo adalek ar c’hentai a viz Meurzh.
Stajou berroc’h zo ivez evel-just.

Stumdi, BP 2 — Sant-Kadou — 29450 Sizun.

Pgz : 02 98 24 10 17.

Roudour a aoz ivez sizhunvezhiol fonnus evit deskif
brezhoneg, peder gwech bep miz koulz lavaret, en Uhelgoad, e
Kemper, ha Pederneg. Pevar live yezh zo. Stajol pemzektez ha
hiroc’h a c’heller heulian.

Roudour — BP 24 — Hent Berrien — 29690 An Uhelgoad.

Pgz : 02 98 99 75 21.

Kamp Etrekeltiek ar Vrezhonegerien

51+ kamp-hafiv KEAV a oa bet dalc’het e Skol Joliot-Curie e
Skaer eus an 12 d’an 18 a viz Gouere evit ar sizhunvezh kentaf,

eus an 19 d’ar 25 a viz Gouere evit an eil sizhunvezh, eus ar 26 a
viz Gouere d’ar c’hentaf a viz Eost evit an trede sizhunvezh rak teir
sizhun a oa bet er bloaz-man.

Un dra nevez e oa aozadur an trede sizhun-se : divizet e oa bet
daou vloaz zo, met daleet e oa bet an traou en askont d’al labour
hor boa ranket sammaf war hon chouk da gefiver hanterkantvet
deiz-ha-bloaz krouidigezh K.E.A.V. Tremen poent e oa rak ranket
hor boa nac’hai tud er bloavezhiou all. Termal a raemp ivez
abalamour d’al labour ouzhpenn degaset da neuze ha ret e oa
deomp kavout tud all estreget Anna ar Beg ha Gwenael Huon prest
da ren ar staj, pa oa anat ne vije ket an hevelep re oc’h ober war
dro a-hed an teir sizhun. lvon ar Gag, Sylvain Botrel, Nicole Auffret,
Lena Louarn o devoa sammet al labour-ren war o chouk. Ra vin
trugerakaet aman.

Etre 110 ha 120 den a veze ouzh taol bemdez, 195 stajiad
disherivel a oa deuet (84 faotr, 111 plac’h, 33 bugel). 35 bloaz e oa
an oad keidat, hep kontan ar vugale. 8 stajiad a oa chomet e-pad
an teir sizhunvezh. 49 c’helenner dishefivel a oa bet oc’h ober war-
dro ar stajidi hag ar vugale. 7 live a oa bet rakjedet evit an div
sizhun gentan, 6 evit an trede sizhun. N’hon eus nac’het den ebet
er bloaz-man. Un dra vat e oa bet an trede sizhun eta, war ar poent-
se da vihanaf, ha prest omp da genderc’hel gant an hent-se.

Kalzig a dud a oa deuet a bellvro, eus Kembre, Bro-Saoz, Bro-
Skos, Hungaria, ar Stadou Unanet, Rusia hag an Izelvroiou.

87 stajiad ha 12 bugel (dre ar munud : 39 faotr, 47 plac’h) a oa
bet e-pad ar sizhunvezh kentan ; diaes un tamm e voemp lakaet
abalamour ma vanke ur c’helenner hanter deomp. Gellet hor boa
gervel Daniel Doujet en devoa asantet hon sikour. Darn ac’hanomp
o devoa kemeret ur gentel dreist o implij amzer bemdez. G. Huon,
Odile Keraven a oa oc’h ober war-dro ar rummad kentan, Klaod an
Intafiv ha Olier Rolland a oa oc’h ober war-dro an eil strollad. Klaod
an Duigou ha Colette Vincent o devoa kemeret ar strollad 3 e karg,
Yann Talbot, Mark Kerrain (lennegezh, diwar-benn Tristan hag
Izold), Jafi-Do Robin ha Gwen ar strollad 4. Jai-Do Robin ha Serj
Bozeg (evit rannyezh Bro-Wened) war-dro ar strollad 5. Farich
Kerrain (prederouriezh), D. Doujet, Pierrette Kermoal (ur sell war
lennegezh Gwalarn), Y. Talbot (armerzh, istor), Martial Menard
(istor ar yezh, krennvrezhoneg) ha Gwen a labouras gant ar strollad
6. P. Kermoal (lennegezh Gwalarn), Y. Talbot (armerzh, istor), M.
Menard (istor ar yezh) ha D. Doujet o devoa graet war-dro ar
strollad 7. Deuet e oa Jean-Yves Lagadeg dober ur rummad
kenteliou, unan war ar yezhadur (ar strolladou 6 ha 7 a voe bodet

evit an degouezh) hag unan all war an doare da lakaat an dud
d’'ober enklaskou war an anviou-lec’h en un doare pleustrek. Bez' o
devoa ar stajidi ur bern dornlevrioti a c’hellent implij. Un nebeud
kenteliou kelenn a oa bet ivez d’ar Gwener, kinniget gant Jai-Do ha
Pascale Le Gendre (diwar-benn an deskifi skrivaii er skol kentaf
derez) ha Nikolaz Davalan (diwar-benn implij e hentenn). E-pad an
amzer-se, ar stajidi all er rumma-dou 6 ha 7 na oant ket dedennet
gant ar c’helenn o devoa bet ur gentel gant M. Menard hag unan all
gant S. Bozeg. Ar vugale a veze graet war o zro gant Anne-Lise
Doleon, Anna Caer ha Christophe Chatelier. D’ar bourmenadenn e
voe gouestlet ar Yaou evel kustum, ur bourmenadenn war vord an
Izold, aozet aketus gant tud korn-bro Banaleg. Tro hor boa bet evel-
se da gomz gant daou vreur bet peizanted, hon hefchas ; an ao.
Roger Guiban, bet sekretour ti-kér, a zisplegas deomp penaos e
voe adsavet chapel Sant-Kadou, kontai a reas ivez istor ar sant ha
ster ar pardon. Da vare ar piknik e voe kavet taoliou ha bankou
evidomp gant tud ar gevredigezh. Un degemer brav a voe graet
deomp ! Gellet hor boa gwelet un nebeud filmou video, en o zouez
unan diwar-benn an ao. Bourdelles kaset gant Colette Kerrain.
Kanet e veze gant Ronan an Hirrien pe Magdi (eus Loerou Ruz)
bep kreisteiz.

Un devezh “Roparz Hemon” hor boa aozet ivez. Fellout a rae
deomp, d’ur mare ma vez taget ha ma vez graet gaou outaii (evel
ma’z eus bet graet ouzh tud all en e raok), da gentaii dispennari
tamallou zo graet dezhan ha diskouez dreist-holl pouez al labour
ramzel graet gantaf. Goulennet hor boa digant tud o devoa e
anavezet mat pe skrivet diwar e benn dont : lvona Martin, Pér
Denez, Youenn Olier. Ronan Huon n’en devoa ket gellet dont,
dedennus e vije bet kaout e desteni abalamour m’eo gantani eo bet
embannet ar pep brasaf eus oberennou R. Hemon. Vefa Genegan,
Kristian Desbordes hag o merc’h Anna, Jakeza al Lae, a ganas
kanaouennou savet diwar barzhonegot R. Hemon. Leun e oa ar
sal.

Trugarekaomp an holl, hag ivez Gwenole ar Menn a lavaras, a-
raok ma vije kroget gant an abadenn, ur gerig diwar-benn Vefa de
Bellaing aet da Anaon un nebeud miziou kent.

Evit an eil sizhun, eus an 19 d’ar 24 a viz Gouere eta, e oa 87
stajiad ha 14 bugel (35 paotr ha 52 blac’h). G. Huon hag O.
Keraven a voe e karg eus ar strollad 1, Gwenhael ar Menteg ha
Stefan Alliot eus ar strollad 2. Dominique Cotel ha Ronan an Hirrien
o devoa graet war-dro ar strollad 3, Emil Granville ha N. Davalan e
oa ar strollad 4 en o c’harg. Ar strollad 5 e veze |. ar Gag, K. an

Duigou ha Philippe an Dortz oc’h ober war e dro. Er strollad 6 e
kelenne M.Kerrain, Ph. an Dortz (evit ar gwenedeg), S. Botrel, Y.
Talbot, ha G. Huon a rae war o zro a bep eil. M. Kerrain, Ph. an
Dortz, S. Botrel, Y. Talbot ha K. an Duigou e oa ar strollad 7 en o
c’harg. Un nebeud kenteliou kelenn a oa bet ivez d’ar Gwener,
kinniget gant Jain-Do ha N. Davalan. P. Le Gendre he devoa
kinniget dont met ne oa ket a-walc’h a dud dedennet gant an
danvez arbennik bet dibabet ganti, ha n’hor boa ket kredet he
direnkan. Stajidi ar rummadou 6 ha 7 na oant ket dedennet gant ar
c’hudennou kelenn o devoa bet ur gentel gant S. Botrel hag unan
all gant Ph. an Dortz. Pedet hor boa Yann-Erwan Plourin ha
kinniget en devoa d’ar strolladou 6 ha 7 ur gentel war ar sandhi, hag
unan all diwar-benn brezhoneg Langoned peogwir e oamp da vont
di da bourmen en endervezh-se gant e wreg ha tud all eus ar vro,
tro d’'ar stajidi da gomz gant an dud en ur vont gant o hent. Ur
bourmenadenn blijus a oa bet en ur vro gaer. Adkavet hor boa tud
o devoa hon degemeret ken brav er Sent warlene. Ur banne a enor
a voe servijet hag an itron Maria Kadig, eil maer, a lavaras ur gerig,
e brezhoneg evel-just. Gant an amzer fall o ren n’hor boa ket gellet
aozan kalz sportou.

Animatourien o devoa graet war-dro ar vugale : Sylvie Toupin,
Marie-Christine Plouzenneg, Jéréme Masson, Tieri Le Ster ha Lena
Louarn. Niverusoc’h e oa bet ar prezegennou en eil sizhun. Da
gentafi hor boa bet ur gaozeadenn kinniget gant Gireg Konan
diwar-benn Al Levrig, ur gevredigezh a stroll tud o stourm evit ma
vije brezhoneg el lec’hiou foran, hag o sikour brezhonekaat ar
skritellol er gourmarc’hadou da skouer. Skeudennou a oa deuet
gant Gireg evit diskouez deomp disoc’h pleustrek al labour. Komzet
en devoa evel-just eus Al Levrig e-unan, zo ivez ur benveg da reif
da c’houzout anviou, chomlec’hiou tud pe kevredigezhiou hag ar
pezh a vez graet ganto. Ouzhpenn filmou video prestet deomp gant
strollad Douarnenez (Diwan Brest pe C’hoariva e Kemper ha filmou
all) hor boa bet un diviz gant Iwan Gwegan diwar-benn ar Gwir hag
ar Brezhoneg, hag ur brezegenn gant Bernez Rouz diwar-benn al
levr kinniget gantaii Mémoires d’un Paysan Bas-Breton. Ouzhpenn
ar c’henteliou a oa evel-just : ar beilhadegou er bar, ar sport, pe ar
baleadennou pemdeziek a roas tro d’an holl da zistanafi asambles
war-lerc’h ar strivou. Aet e oamp ivez betek Kemper gant ar c’harr-
boutin da welet pezh-c’hoari nevez Strollad ar Vro Bagan,
Avanturiou ar sitoian Jan Konan.

En trede sizhun (eus ar sul 26 d’ar sadorn 31) e voe 77 stajiad,
tud en oad lezennel anezho, 13 bugel ha 18 sterniad. Evit koan e

vezemp 108 den ouzh taol e tinell ar gumun. 6 strollad a voe graet.

Nicole Auffret ha Jakeza al Lae a reas war-dro al live izelaf,
Annaig Renoux ha Tugdual Carluer war-dro al live 2, Cédric Chopic ha
Maksim Crahe war dro al live 3. Al live 4 e oa Loig Chateaubriand e
bennkelenner, sikouret e veze gant S. Alliot a zaouhantere e amzer
etre ar strollad 4 hag an daou live uhelafi.

Ar strolladot uhelad, ar strolladou 5 ha 6, ur pemp skoliad
bennak warn-ugent anezhe, a oa lodennet diouzh ar c’henteliou. An
hanter eus o amzer kenteliou a yae gant studi ar yezh a-ziwar
pennadou brezhoneg pobl, brezhoneg hengounel, enrollet war
bandennou, rannet e oa neuze ar stajidi-se e daou strollad. Evit an
hanter all e c’helle tud an daou strollad dibab etre tri danvez :
studiafi danevellou Yann Gerven gant S. Alliot ; ur gentel gant I. ar
Gag war ar yezh arnevez (ur skrid bevoniezh, ar meizadou diazez
e fonetik, geriaoueg ar politikerezh, ur c’hlask war-lerc’h geriot war
un danvez resis) ; kenteliou diwar-benn teknikou an treifi (a-ziwar
ar galleg). Ur prantad-kentel a veze c’hoazh bemdez evit ar strollad
uhelaf, R. an Hirrien hag I. ar Gag a ginnige studian “afer Perrot”.

Etre kreisteiz nemet dek ha kreisteiz dek e veze kanet holl a-
gevret gant R. an Hirrien hag Annaig Gars o reifi lafis ha ton. A-raok
koan pe war-lec’h e c’helle ar stajidi sellet ouzh filmou video bet
degaset deomp gant Catherine Delalande. Gellet e oa bet ivez
gwelet pezh-c’hoari Strollad ar Vro Bagan war ur vandenn “klewel”.

Ur wech bennaket e voe un diviz diwar-benn emrenerezh Bro-
Skos gant un den eus ar vro, Rob Gibson, ezel e karg eus al labour-
douar er Scottish National Party. Troet e veze ar gaoz e brezhoneg
gant e wreg Eleaner. D’ar meurzh e oa bet pedet Georges
Kadoudal da gomz diwar-benn ar biniou bras. Lafis a roas d'ur fest-
noz goude.

Goude koan e veze beilhadegou er sal vras ma oa ar bar.
Kanerien ha sonerien e-leizh a oa er c’hamp en trede sizhun ha
bemnoz e veze fest-noz.

D’ar yaou e voe evel boaz ur valeadenn blijus er maeziou e reter
kumun Skaer gant Gi Pefiseg. Ur piknik a voe war ur parkig e-
kichen e di-feurm. En nozvezh diwezhari e krogas ar veilhadeg gant
sketchou ar stajidi, a reas kalz a verzh hag a roas kalz a blijadur. Ur
fest-noz a voa da c’houde.

13 bugel a oa. En ur greizenn e Banaleg e veze bemdez an dek
koshafi asambles gant bugale all. Kenaozet e oa an traou gant
Oaled Treglonou hag monitourien K.E.A.V. An holl, koulz kerent,
bugale ha monitourien a voe plijet gant o sizhunvezhiad.

Ar strollad ren a drugareka aman an holl, niverusoc’h c’hoazh ar

bloaz-mani, o deus kemeret perzh er cchamp, en o zouez kalz a dud
nevez, hep disofjal ar re a reas war-dro ar bar : Eric Henebel evit
an div sizhun gentaf, Mélanie Jouiteau hag Olier Lapalus evit an
trede. A-drugarez d’an holl, goude m’'o defe sofijou ha doareou
disherfivel, en deus K.E.A.V. gellet kenderc’hel gant e hent, bevan e
brezhoneg ha dre-se deskif pe beurzeskifi brezhoneg e-pad teir
sizhun.

Skolaj Diwan ar Mor-Bihan

A-benn an distro-skol a zeu e vo ur skolaj Diwan ouzhpenn, hini
ar Mor-Bihan. E-touez ar raktresou a bouez evit ma yafe mat an
traou en-dro e c’heller menegif ar greizenn deuliaouifi ha kelaouif
(CDI e galleg). Gant ar skolidi hag ar gelennerien e vo implijet ar
greizenn-se. Evit ma c’hellfe an holl ober o mad eus ar greizenn
adalek derou ar bloavezh-skol e ranker kaout danvez evel-just, hag
un tamm mat a amzer evit gellet renablin an ezhommou, urzhiaf
pep tra, sevel ur roll, niverennifi al levriou...

Kinniget ez eus deoc’h kemer perzh er raktres-se ar buanan ar
gwellafi dre brofafi oberennou d’ar greizenn, pe c’hoazh dre gas ur
chekenn a dalvezo da brenafi oberennou. Setu aman ul listenn eus
al levriou pe an titourou hon eus ezhomm anezho :

— geriaduriou a bep seurt (anviou-kadarn, anviou tud, geriou
hefivelster...Larousse, Robert, Ar Glev...) ;

— geriaduriou yezh (brezhoneg/galleg, saozneg, kembraeg, div-
yezhek pe unyezhek) ;

— geriaduriou hollek, kartennaouegou (Tout I'Univers, Quid...) ;

— yezhaduriou ;

— oberennou teuliek, istor, douaroniezh, skiantou an natur ;

— levriou-skol e galleg ;

— kelaouennou e galleg (Science et Vie Junior, | love English, La
Science lllustrée, Je Bouquine, Mikado, Breizh-Info, Bretagne des
Livres, Ar Men, Le Chasse-Marée...) hag e brezhoneg (Al Liamm,
Al Lanv, Breman, Hor yezh, Brud Nevez ...) ;

— levriou lennegel e brezhoneg, galleg, saozneg ;

— bannou-treset e brezhoneg, galleg, saozneg ;

— teuliou klewel pe stummou all (pladennou, kasedig, cp-rRom).

Penaos ober ? Kit e darempred gant

Maripol Gouret — La Bruyére —
44360 Vigneux De Bretagne, pgz 02 40 57 37 56.

evit gouzout hiroc’h. Hi eo zo e karg eus ar raktres. Bez’ e c’hellit
ivez fiziout ho pakad (skrivet warnafi Evit Skolaj Diwan ar Mor-
Bihan, Maripol Gouret) d’ar staliou-maf :

— Gwened :
Gilles Turban, Lenn ha Dilenn,
8 straed ar Chaloni 56000 Gwened, pgz 02 97 01 01 11.

— An Oriant :
Ivonig Ar Merdy, Coop Breizh,
60 straed ar Porzh, pgz 02 97 21 22 17.

— Naoned :
Herve Leroux, Mor ha Breizh (Mer et Bretagne),
Passage Pommeraye, 44000 Naoned, pgz 02 40 48 97 10

(digor e vez ar stal eus ar Meurzh d’ar Sadorn, etre 14 eur ha 19
eur).

Grit buan ! Mard em gavit diaes abalamour ma’z eo ponner pe
landrammus ho pakadou, m’emari ar stal-levriou tostan pell diouzh
ho ti, pellgomzit da Varipol : kavet e vo un diskoulm. Ouzhpenn- se,
ne vo ket dizanv ho roadennou : skrivet e vo war pep levr, mard
emarf a-du an dud, gant piv eo bet roet.

Faziou ha mankou

« E barzhoneg Herve Seubil gKernaudour Traezh, bet embannet
e niv. 311 Al Liamm ez eus ur vi-kougoug da reizhafi : En traezh bev
eo e vez, a ranker lenn ha n’eo ket *e vev.

 Reizhadennou d’ar pennad diwar-benn Nenn Jani gant Aline
Gleoneg (niv. 311) :

— p. 588 : da dreuzkas (e-lec’h *dreuskas).

— notenn: eus al levr gant Simon Leys (e-lec’h *eus levr S.
Leys).

— p. 589, pevare rannbennad : Un nebeud skoueriou a vo roet
eus an dibab bet graet gant R.H eus ar sell diavaez er romant-se
(e-lec’h: *e-se degas ur sell diavaez...).

— p. 590 : ur seurt kilsell ( e-lec’h *ur seur).

— pempvet rannbennad : mankout a ra an arroudenn : skrivan a
ra hepken diwar-benn ar pezh a gont ar vatezh : «Kalz en tu-hont
d’ar wirionez e oa, evel ar brudou a red pa zegouezh seurt
darvoudou.» Un evezhiadenn hollek, netra ken.

Katalog Dastum

Aet eo skipailh ar gevredigezh war an dachenn ha dizoloet
toniol ha sonioll chomet en efivor ar re gozh. Meur a bladenn zo
bet aozet da heul an enklaskou-se war sonerien ar veuz, an
dreujenn-gaol, an akordeofis, ar rebed... Meur a wech he deus

Akademiezh Charles Cros diskouezet talvoudegezh al labouriou-
se.

Er c’hatalog e kaver ivez oberennou kanerien, sonerien ha
konterien hengounel a-vremarn, bet embannet gant Dastum.
Levriou a ginnigont ivez, lod anezho e brezhoneg.

Dastum — 16, straed ar Yec’hed — 35000 Roazhon.

Priz ar SACEmM

Lodennet eo bet priz ar ganaouenn hengounel e 1998 etre Alan
Stivell, ar c’haner okitaniat Patric ha paotred Korsika o c’hanou
nevez liesmouezhiek.

Kendalc’h Keltiek

Dalc’het e vo e Glasgow, Bro-Skos, etre ar 26 hag 31 a viz
Gouere. Al liammou sevenadurel er gumuniezh keltiek eo danvez
ar c’hendalc’h er bloaz-marni. Titourou a c’haller kaout dre skrivaf
da: Loik Chapel — 5, straed Berlioz — 29600 Plourin-Montroulez.

Skoazell Vreizh

Ar gevredigezh a ro harp d’ar brizonidi bolitikel ha d’o zie-
gezhiou. D'an ampoent emafi o reifi e skoazell da Vichel Herjean,
en deus savet klemm goude ma oa bet goulennataet ha dalc’het
diabeg un eurvezh-pad en archerdi Issoudun, p’edo o veaijifi er vro.
Kavet e oa bet e anv war fichennaoueg kuzh ar Polis.

Harpan a ra ivez familh Herve Kerrain, ar stourmer yaouank aet
da anaon, hag an Euskarad Inaki Etxeberria, pried Gwenaelle
Morvan, zo toullbac’het e Fresnes.

Evit lidafi he 30 vloaz he deus ar gevredigezh aozet ur fest-noz
d’ar 6 a viz C’hwevrer e Prad.

Skoazell Vreizh — Feuteun Wenn — 3, straed Aristide Briand —
44350 Gwenrann.

An Upracb, unvaniezh kevredigezhiou bro Roazhon

Eman ar c’hevredad o vrasaat. Yann Jegou a oa bet krouer ha
prezidant ar gevredigezh-se e 1979, goude-se e oa bet Bob Hasle
ar prezidant hag abaoe 1996 eo Lena Louarn an hini zo e penn.
Glen Jegou ha Séverine Bouan a labour ganti. Un 3 000 den
bennak zo ezel bremafi, bodet e 30 kevredigezh. Bep miz, d’ar Sul
kentai, e vo aozet ur fest-deiz er Fun House, straed Pierre
Gourdel. A-gevret gant Coop Breizh e vo ivez prezegennou ha
gouel Erwan a vo lidet da vat e Roazhon.

Ur c’hannadig Yao a zo bet moullet ivez evit kas kelou d’an dud.

Ul lec’h-degemer e brezhoneg, saozneg, galleg ha spagnoleg
zo digor 30, Plasenn al Lisou e Roazhon a Lun da Wener.

Kinnigou labour

« Emaii An Oaled (Kreizenn dizoleii bro an Aberiou) e
Treglonou o klask ur buhezour sevenadurel. Karget e vo da
zegemer strolladol a bep seurt, tud deuet ha bugale da vare stajou
dudi pe deskin, kreizennou vakafisou pe frapadou-skol. Aozaf ha
buhezekaat ar prantadou-se a ranko ober.

Live ha perzhiou goulennet : Bacc. +2 da vihanaf, brezhoneg
dre ret, aotre-bleinafi B, skiant-prenet a-fed buhezifi (BAFA, BAFD,
BEATEP...).

Perzhiou all c’hoantaet : anaoudegezh war ar stlennata ha
diwar-benn sevenadur Breizh hag ar broiou keltiek, bezaf
dedennet gant bed an natur, gouzout saozneg.

Ur post leun amzer eo, gopret hervez kevrad hollek ar buhezif.

Kregifi gant al labour e miz Meurzh 1999.

Kas CV gant ur poltred hag ul lizher emginnig da : Prezidant An
Oaled — 14 straed an Ti-Kér — 29870 Treglonou.

Pgz. 02 98 04 07 04.

« Emani Diwan o klask evit ar sez e Landerne daou zen yaouank
(implij-yaouank) :

— ur graer war ar c’helaouif dre urzhiataer ;

— ur skorer evit ar vuhez kevredigezhel.

Bezari barrek war ar brezhoneg ha war implij un urzhiataer a
rankint.

— Ur sekretour(ez) hanter amzer, live BTS, gouest da labourat
da Verc’her ;

— ur rener(ez) pedagogel adalek ar 01/09/99, live Bacc. +3 ha
skiant-prenet er c’hentan derez ;

— ur rener(ez) lise evit Karaez adalek ar 01/ 09/99, live Bacc.+4
ha 5 bloaz skiant-prenet war ar c’helenn en eil derez.

Evit an holl bostou kinniget : brezhoneg komzet ha skrivet dre
ret. Lizher em ginnig ha C.V. da gas ar buanaf ar gwellaf da :

DIWAN - B.P. 147 - Landerne CEDEX.

- Eman Radio Kerne (Ploneiz) o klask un animatour(ez) implijet
dindan framm “implij yaouank” al lezenn Aubry (kevrat didermen).

Perzhiou rekis : anaoudegezh vat war ar brezhoneg, intrudu,
darempredoul aes gant an dud. Aotre-bleinai dre ret.

Kas ul lizher-em ginnig hag ur CV da Radio Kerne — 23, straed
Laeneg — 29710 Ploneiz — Pgz. 02 98 91 05 00.

Tiez hor Bro

Kevredigezh tiez-degemer Breizh eo. Tri ger : ur program klok !
Ur program obererezh sevenadurel, degemer ha kejafi, diorren
personelezh Vreizh.

E berr gomzou, setu aman ar pal a glask tizhout : sevel e Breizh
ur rouedad kreizennou sevenadurel dibar, gouest par ma c’hallont
da reifi bod d’an dud, dezho da zizoleifi ar “broiou”, o foblafis, o
sevenadur, en un endro gouestlet da se.

Diazezet eo pep ti en un takad ma vleufiv ar c’hevredigezhiol
enno tud gant barregezhiotu a bep seurt, takadou enno talvoude-
gezhiou ha gwriziennou a ra diouer re alies en hor c’hevredigezh
direol a-vremani.

Pa vez graet anv e pep lec’h ha muioc’h-mui eus “touristelezh
sevenadurel” ez a Tiez hor Bro pelloc’h c’hoazh. Ha pa vefent o tont
eus Friz, Kalabr pe Galiza, ar re a vo roet bod dezho a zeuio gant
perzhiou pennafi o sevenadur evit eskemm gant ar re all. Eman
Tiez hor Bro war an hent mat ha ganto, ur wech c’hoazh, e vo
digoret gant Breizh un hent a gaso da savidigezh Europa : hini ar
poblou hag ar sevenaduriou liesseurt.

Setu ar pezh a zispleg Jean-Louis Latour, prezidant Kreizenn
Sevenadurel Breizh, war ar follenn-bleg skeudennaouet-kaer
embannet evit brudaf an tiez-se. War ur gartenn eo bet lec’hiet ar
c’hreizennou-se : Amzer Nevez (Soye — 56270 Plafivour) ;
Kreizenn Pér Roy, Ti Kendalc’h ( 56350 Sant Visant-en-Oud) ; La
Soett (Bourc’h — 56430 Konkored) ; An QOaled (14, straed an lliz —
29870 Treglonou) ; Ti ar Gouren (Ar Poullig — 29650 Berrien) ; Kan
an Douar (Presbital Kozh — 29530 Landelo) ; Ti ar C’hoajou (5,
hent an Dachenn-sport — 22160 Ar Chapel Nevez) ; Savenn Douar
(4, plasenn Jéhanin — 35190 Begerel).

Diorren

Setu anv ur gevredigezh nevez o vodan renerien ha frammerien
tiez-labour eo o fal kreskifi implij ar brezhoneg en embregerezhiou.
Anvet eo bet Jakez Cosquer da brezidant, Yvon Meudal ha Yann ar
Mee da eil prezidanted. Gwenael Maze a vo e-karg eus ar sekre-
tourva ha Jil Kilivere eus an defizorerezh. Ganto emai c’hoazh
Jean-Michel Cloarec, Yann-Fulup Dupuy (Roudour), Jean Floc'h,
Jean-Frangois Furic ha Guy Plunier.

Breizhad ar bloaz / Armor magazine
Da Jean-Guy Le Floc’h e voe roet priz “Breizhad ar bloaz” gant

ar gelaouenn Armor Magazine e Montroulez d’'ar 4 a viz Kerzu 98.
Goude bout labouret ur pennad mat e Paris gant Vincent Bolloré eo
distroet da Vreizh. E penn al labouradeg Armor Lux emaf breman.
Meur a abeg a oa evit reifl ar priz-se dezhafi, eme ar gelaouenn :
strivet en deus da lakaat armerzh ha sevenadur war ar memes live
ha skoazellet en deus meur a arzour breizhat (Kemener, Squiban
ha meur a hini all). Savet en deus ivez ur framm evit al
labouradegou e Breizh : Krouidigezh Breizh (création Bretagne),
kement-se evit reiii lafis da genderc’hou Breizh. Pevar den all a oa
war ar roll evit kaout ar priz : Patrick Le Lay, Gilles Servat, Didier
Squiban, Yvonig Gicquel. Moarvat eo plijet al lennerien gant sofij
Armor Magazine, peogwir ez eo aet Ouest-France hag Le
Télégramme da heul hardizh o kinnig pep hini ur roll daouzek den,
en o zouez Goulc’han Kervella, Andrew Lincoln, Kristian Troadeg,
ha Didier Squiban.

Un diskouezadeg tresadennou gall

Kinniget eo gant Mirdi an Arzou-Kaer e Kemper, eus an 3 a viz
Meurzh betek an 30 a viz Mae.

Perc’henn eo Mirdi an Arzou-Kaer e Kemper war un dastumad
2 000 tresadenn, bet studiet er bloavezhiou diwezhan. 79 anezho,
e-touez ar re vravai eus ar XVII*¢, an XVIII *" ha XIX*kantved a vo
diskouezet d’an dud er bloaz-mafi, en o zouez oberennou Bourdon,
Callot, Le Brun, Le Sueur, Bouchardon, Boucher, Fragonard, Gar-
nier, Van Loo, Watteau, Boulanger, Gérard, Guérin... An oberennou
diskouezet eno zo warno merk skoliou Bro-C’hall, Italia, Flandrez.

Poellgor an Tarv

Berzh he devoa graet an diskouezadeg vras aozet gant ar
gevredigezh e Kastell-Paol warlene, e miz Gwengolo. Gant Kito,
kizellour, ha J.-F. Chaussepied, livour, e oa aet ar priziou kentan.

E koc’hu bras Gwerliskin e vo staliet an diskouezadeg er bloaz-
man, e miz Gwengolo adarre, evit priziaf livaduriou Carmelo de la
Pinta, Gaide, Gadbois, Priser, Chaussepied, Jullien, Le Sec’h,
Garrault, Herter, kizelladurio Joncour, Roudault-Puech, Nuri, Kito
ha barzhonegou Guénegan, Querré, Kermarrec, Renault, Diolier.

Meur a abadenn (gant kanou, sonerezh, korollou, barzhoniezh)
a vo kinniget e Gwerliskin en-dro da Ouel Arzou an Tarv.

Festival Kemperle

Dalc’het e voe eus an 21 betek an 30 a viz Genver. Ar re oa aet
betek eno o devoa bet tro da glevet kontadennou (gant Patrick

Ewen, Sylvain Kernoa, Mona ha Jocelyn), kan ha sonerezh ( gant
Didier Squiban, Yann-Fafich Kemener, Annie Ebrel, Manu Lann-
Uhel, Mouezh Paotred Breizh) hag ivez da sellet ouzh filmou a bep
seurt, abadennou gouren, hag evel-just da zafsal en ur fest-noz.
Taol Kurun eo anv ar Festival, aozet evit ar pemvet gwech.

A-hed ar c’hantved

Ur raktres nevez eo A-hed ar c’hantved, lakaet e pleustr abaoe
miz C’hwevrer ‘98 gant ar gevredigezh Blaz Produktion. Pal ar
raktres eo enroll war video testeni brezhonegerien a-vihanik diwar-
benn emdroadur ar gevredigezh e Breizh en XX* kantved.
C’hwec’h dodenn zo bet dibabet : al labour-douar, ar maouezed er
gevre-digezh vreizhat, greanterezh hag artizanerezh, ar skol, ar
brezeliou, an diaspora. E brezhoneg eo bet aozet al labour-se. 25
den zo bet enrollet betek-hen. Klasket e vo skignaf ar c’hasedigot
video VHS-se un tamm e pep lec’h evit ma c’hello neb a garo kaout
un tafiva eus an titourou bet enrollet.

Blaz Produktion - Gwernaleon - 29190 Lannedern.

Pelleiler : 02 98 26 44 52.

Devezhiou 99

Eus an 3 betek ar 27 a viz C’hwevrer e voent aozet gant Emglev
Bro An Oriant, kér An Oriant, Kelc'h Brizeug Gwidel, liseidi Dupuy-
de-Lome an Oriant, Kevredigezh an Drouz Vor, Mediaoueg
Kaodan, Skoazell Diwan.

Prezegennou a voe, diskouezhadegou, tri fest-noz hag ur fest-
deiz, sonadegou (Annie Ebrel ha Ricardo del Fra, Denez Prigent,
daouad Yann-Fafich Perroches), c’hoariva gant Strollad ar Vro
Bagan (Avanturiou ar sitoian Jafi Konan) hag un abadenn fifivskeu-
dennerezh. An devezhiol sevenadurel-se a oa strewet e meur a
gér: An Oriant, Plafiwour, Kaodan, Lann-er-Stér, Porzh-Loeiz,
Kewenn ha Gwidel.

Embannaduriou Al Liamm fiziet e Embannaduriou an Here —

Ronan Huon en deus divizet dilezel renerezh Embannaduriot Al
Liamm adalek penn kentari ar bloaz-maf. Krouet e oant bet hanter-
kant vloaz zo e Kemper, e 1949, un nebeud bloavezhiou war-lerc’h
ar gelaouenn. Kant ugent levr a oa war katalog diwezhaf Al Liamm.

Gant Elen ar Meliner e veze graet war-dro kontou an ti-embann
abaoe ur pennad zo, met ur samm re bonner e oa deuet da vezari.

Divizet ez eus bet eta fiziout an holl levriou bet embannet
ganimp hag ul lodenn vras eus tefizorerezh an embannaduriol e ti

An Here.

Gant An Here e vo gwerzhet levriou kozh Al Liamm, ha ganto
ivez e vo embannet al levriou nevez.

Anvet eo bet Ronan Huon da Brezidant a enor, ha chom a raio
gant An Here evel kenlabourer war-dro an embannaduriou nevez a
vo kinniget war anv Al Liamm-An Here.

Dav e vo d’hol lennerien kas hiviziken o urzhiou-prenan nevez
da Embannaduriou An Here, Kergleuz, 29480 - Ar Releg-
Kerhuon.

Pgz : 02 98 28 10 37.

Trugarez deoc’h evit ar fiziais hoc’h eus lakaet en hon ti-
embann abaoe ouzhpenn hanter-kant vloaz, ha bezit dinec’h e
kendalc’ho Embannaduriou Al Liamm da vevan dre An Here.

Ronan Huon.

Gwerzh ar geriadur brezhonek-gallek / gallek-brezhonek

E miz Meurzh 1998 e oa bet embannet ar geriadur doubl B-G
/G-B gant ur golo plastik, 1 368 pajenn ennafi. Un embannadur
hefivel a oa bet graet end-eeun e 1978 hag e 1985. War un dro e
veze embannet ur geriadur brezhoneg-galleg hag unan galleg-
brezhoneg distag, met kalz buanoc’h ez ae gwerzh an hini doubl.

Setu perak hor boa divizet adembann ar geriadur doubl, a oa
peurwerzhet pell zo. An eil lodenn (G-B) bet savet gant Roparz
Hemon a oa chomet hefivel a-hed ar bloavezhiou. Adc’hraet eo bet
gant Ronan Huon penn-da-benn. Kresket eo bet niver ar geriou,
roet ster resis pep troidigezh kinniget, ouzhpenn troiou-lavar
niverus ha roet ar reizh hag al liester diouzhtu war-lerc’h pep ger.
20 300 ger bennak zo el lodenn nevez. Evit ar ger piece, da skouer,
ne oa nemet teir linenn er geriadur kozh pa gaver eizh en hini
nevez.

Setu amari ar pezh a gaver en daou c’heriadur :

— geriadur nevez : piéce (de maison, monnaie) pezh m.-iou ; p.
de théatre pezh-. c’hoari m. -iou-c’h. ; p. de vétement pezh-dilhad
m. iou-d. ; (morceau de tissu) pefisel m -iou, takon m -ou ; mettre
en p~s bruzunan, dispenn ; rendre la monnaie de sa p. kas an
dorzh d’ar gér ; p. de bois koadenn f. -ou.

— geriadur kozh : piéce darn* 1 ; pezh 2 ; r. hb. dabon 1 ; takon
1 ; tt. pezh-c’hoari ; p. de bois koadenn* 1.

E-kerzh an dek miz tremenet (Meurzh-Kerzu 1998) ez eus bet
gwerzhet 1 723 geriadur doubl. E keit-se ez eus bet gwerzhet 1 013
skouerenn eus an daou all ivez.

Priz ar geriadur nevez : 22.11 € /45 L.

Embannaduriou Skol

 Ar Varn diwezhan, gant Roparz Hemon.

Ur pezh-c’hoari eo, 5 643 gwerzenn ennafi, diwar-benn ar Varn
diwezhaf. Un dornskrid eus an XVIII* kantved eo diazez al levr.

Teir lodenn zo ennaf : raklavariou hir gant Roparz Hemon, Gw.
Le Menn ha Gw. Le Duc ; yezhadur ar skrid gant R. Hemon ; skrid
ar pezh-c’hoari. Lakaet tal-ouzh-tal : ar skrid orin, ar skrid lakaet e
brezhoneg a-vremaf hag an droidigezh e galleg. Div levrenn
keinet. 868 pajenn.

* An Tragedien sacr, gant Y. Cadec eus Pleuzal. Al levr
tregeriek kentafi hag an hini diwezhaf o kinnig un hir a varzhoneg
gant enklotennou. E krennvrezhoneg eo skrivet. Ul levrenn keinet,
240 pajenn ennaf.

» Cantiquou Spirituel (1642), al levr kentaf bet savet war an
danvez-se diwar dorn ur jezuit dianav.

* Notes lexicographiques et philologiques (langues
celtiques) gant Léon Fleuriot.

* Le premier dictionnaire vannetais de Pierre de Chalons
(1723), adembannet gant notennou.

* Les dictionnaires francais-breton et breton-frangais du
R.P. Julien Maunoir (1659), adembannet, gant notennou.

Skrivan da : Skol — E ti Gwennole Le Menn

6, straed Lapicque — 22000 Sant-Brieg.

Al levriou

* Bretagne — Kanennou ar Feiz / Les Chants de la Foi

1 levr + 1 cp, gant F. Morvannou ha kor bugale La Maitrise de
Bretagne. E galleg nemetken eo al levr-marfi, zo bet embannet e
Paris gant Editions du Layeur — n’eo ket gant Gallimard, daoust d’'e
neuz bout hefivel-bras ouzh doare-kinnig an ti-embann meur, hep
bout ken disi avat. Pemzek kanenn vrudet zo kinniget ha displeget
el levr, gant ar sonerezh skrivet, ar cchomzou brezhonek hag o
zroidigezh e galleg. N'eo ket labour an embanner a-live gant hini an
aozer hag ar ganerion. Dipitus eo, met re alies e c’hoarvez pa reer
e Paris war-dro danvez Breizh.

15x25¢cm - 48 p. - Priz : 19.67 €/ 129 L.

* An ti-embann VTP eus Xixon (Asturies) zo o paouez lakaat war
ar marc’had trede levr e levraoueg atlantel (Biblioteca Atlantica)
dindan an titl Lais de la vieya Bretaifa. Troet en asturieg hag aozet
e komz-plaen eo bet skrid Mari a Frafis gant Milo Rodriguez Cueto.

Ret eo menegiii ez eus bet roet un anv brezhonek d’'an
dastumadeg : Kér ar mor.

* Lesanoiou gouezeleg Bro-Skos, gant Mikael Madeg.

El levr-mafi e vo kavet 1 300 lesanv gouezelek bet dastumet
gant M. Madeg war al lec’h ha displeget gantafi. Ul levr e gouezeleg
a vo embannet a-barzh nebeut.

Ti-embann Ar Skol Vrezhoneg — 315 p. — Priz : 19.81 € /130 L.

« Kanenneu gwenedeg aveid ar vugale, embannet gant Ar
Skol Vrezhoneg, zo ul levrig ennaf 30 kanaouenn e gwenedeg gant
ur ¢’hasedig. Kanaouennou hengounel bet dastumet gwezhall gant
Loeiz Herrieu (Chansons populaire du pays de Vannes) ar re-mafi
avat zo bet kanet gant an ltron Kervarreg ha dishefivel int un
disterig eus ar re dastumet gant Herrieu pe M. Duhamel e 1930.

Priz : 5.34 €/ 35 L, ha 6.86 € /45 L evit ar c’hasedig.

» Hor c’houmananter ha kenlabourer Malo Bouessel du Bourg a
ginnig dimp ul levr divyezhek galleg-saozneg diwar-benn Iwerzhon
bet skrivet gantafi ha skeudennet gant Daniela Jordanova,
Feuillets d’Irlande / Echoes from lIreland. Bez' e c’heller
rakprenan al levr :

17.99 € / 118 L (gant ar mizou-kas ), e ti vMalo Bouessel du
Bourg — 6, straed Adrien Delavigne — 44300 Naoned.

Ar c’helaouennou

» Breman 207 (miz Kerzu). Gant Jean-Do Robin ez eus bet
displeget petra eo ar 94 mellad e rank ar stadou dibab 35 anezho
evit sinadur Karta Europa. Pep tra a ya kontrol da vellad 2 bonreizh
ar Stad c’hall, a embann ez eo ar galleg yezh ofisiel ar Republik.
«Ne zegaso sinadur Karta Europa gant ar Stad c’hall statud ofisiel
ebet d’ar brezhoneg, pell ac’hann » eme J.-Do Robin en e bennad.

Meneget eo bet ivez rentafi-kont bodadenn Rannvro Breizh
m’eo bet displeget ar raktresou nevez a-fed sevenadur estreget ar
c’hresk er budjed :

— ul levraoueg vroadel evit Breizh (mediaoueg) ;

— krouifi Ofis ar Brezhoneg (Servij ar Brezhoneg a vije e-barzh);

— un “teknopol” sevenadurel (e Karaez).

Bez ez int dreist-holl kinnigou J.-Y. Cozan, ha mat e vije d’ar
guzulierien bet dilennet sevel a-du gant ar raktres-se ivez.

Pennadou ken dedennus all a gaver ivez : an tremen d'ar
bloavezhiou 2000 gant L. Kergoat ; burutelladenn an abadennou
war sonerezh Breizh skignet war FR3 gant C. Delalande hag un
teuliad bet savet gant Lan Tangi, An empenn. Gwelet penaos e ya

heman en-dro zo pouezus evit kompren penaos e tesk an dud.

Niverenn 208 (miz Genver) : 19 vloaz zo e teu ar gelaouenn er-
maez ha berzh a ra-hi. Keleier Breizh ha keleier etrebroadel a
c’heller lenn ingal bremai bep miz hep rankout dre ret lenn
kelaouennou gallek.

Ur pennad bet savet gant Lukian Kergoat a blijo hep mar d’ar re
a garfe kemmaf touchennaoueg o urzhiataer ha kaout unan
brezhonek (A, N, U ne vezont tapet nemet dre skeiii ar c’hod
ASCII). Iwan Kadoret en deus prederiet war gudenn ar c’hontafi
hag an niveriii e brezhoneg ; d’e sofij e vo ret-mat ober evel
Kembreiz pe lwerzhoniz, da lavaret eo kontafi dre zek kentoc’h
eget dre ugent. Aesoc’h a se e vezo evit ar skolidi er skoliou
brezhonek. Arabat e vije c’hwitafi war skrid bourrus ha leun a fent
Daniel Doujet diwar-benn ar bloaz nevez.

* Keleier Servij ar Brezhoneg, niv. 27 ( miz Du). Evit ar re n'o
devez ket tro da lenn ar pemdeziegou gallek e c’hell seurt diellou
bezaf dedennus. Merzhet vo e vez embannet en Ouest-France war
bajenn An Oriant ur pennad e brezhoneg troet gant Daniel Doujet,
da skouer. Pennadou tapet digant Breizh-Info a gaver ivez.

Keleier Servij ar Brezhoneg, Skol Uhel ar Viro — 1, straed Raoul
Ponchon — 35069 Roazhon CEDEX.

+ Skedig, niv. 5. Divyezhek eo kannadig keleier sevenadurel
breizhek bro Vrest. War an div bajenn kreiz ez eus un deiziataer
sevenadurel evit trimiziad kentaii ar bloaz. Lenn a c’heller ur
pennad dedennus, bet skrivet gant H. Gevell, diwar-benn dastumad
breizhek levraoueg kér Vrest. 17 000 levr o tennafi da zanvez
Breizh (embannadur kentan Istor Breizh d’Argenté, pe karnedou
dorn-skrivet V. Segalen, da skouer) a c’hell al lenner kavout eno.
Mikro-filmet eo bet levriou ar mirva evit ma c’hellfe an holl o gwelet.

Skedig, embannet gant SKED — 18, straed Duguay Trouin —
29200 Brest — Sked@infini.fr eo ar chomlec’h E-bost.

* Niverenn 343- 344 Imbourc’h. Gouestlet eo ar pennad-digerifi
d’ar manifestadegou diwezhai e Kemper ha da emdroadur politi-
kerien an Emsav e-kefiver ar strolladou gall. Ur pennad hir a-walc’h
zo ivez diwar-benn Herve Kerrain en devoa Youenn Olier anavezet
e Skol an Emsav bet krouet e 1974.

Y. Olier a varn ivez ar pennadou bet embannet e-barzh ar
gelaouenn gatolik La Croix diwar-benn levr J. Duquesne Jesus,
rebech a ra o modernouriezh d’ar gelaouenn ha da lliz Bro-C’hall.
Lizherou misionerion eus an Azi zo un destenn wenedek hir a-
walc’h bet embannet e 1891 (Moullerezh Galles e Gwened). Skrivet

int en ur yezh kalz reishoc’h eget hini Magazin Speredel an Ao.
Marion, bet embannet e 1792.

Tri levr zo burutellet gant Y. Olier : EAvorennou Roparz Hemon,
An emsav lennegel brezhonek hag an danevellou berr gant Anke
Simon, ha Kembraeg evit ar Vrezhoned, ul levr da zeskifi kembraeg
gant Yvan Guehennec. D’al levr-maf e kav perzhiou mat (kaerder
ar moullai, an termenou spis ha berr implijet gant an oberour).
Rebech a ra da Y. Guehennec kelenn “ur seurt sabir”, kembraeg
trefoet ar yezh komzet evel pa gelennfe ar C’hallaoued chais pas
evit je ne sais pas.

Echuii a ra an niverenn gant ur pennad diwar-benn ar
skrivagner kembreat Tudur Jones zo o paouez mervel, ha
troidigezh Buhez Agrikola Takitus, troet brav diwar al latin gant Pér
Garnot.

* Bro Nevez, niv 68. E-kerzh miz Du edo Lois Kuter, renerez ar
gelaouenn, e Breizh. En niverenn-maf eta ez eus ur rentaf-kont
eus he zroiad en hor bro. Betek skol Diwan Landerne e oa bet, pa'z
eo-hi maeronez ar skol. En Uhelgoad e oa goude-se evit deskif
brezhoneg gant Roudour. Menegii a ra en he fennad an
darempredou he deus bet gant Laz-kanaf Penn ar Bed, renet gant
Christian Desbordes. Emafi Green Linnet er Stadou-Unanet o
vrudan o fladenn ziwezhafi, Nedeleg. Berzh a ra ar bladenn-se eno
hag ivez e Kanada. Emaf ar chadenn radio brudet NPR e-soiij da
brientifi un abadenn gant Lois Kuter diwar-benn pladenn Laz-kanari
Penn ar Bed hag ivez diwar-benn sevenadur Breizh hag ar
brezhoneg. E saozneg eo skrivet ar gelaouenn-man.

Keleier a bep seurt ha burutelladennou ar pladennou nevez a
gaver evel boaz.

Bro Nevez — koumanant dre garr-nij : $ 25.

Lois Kuter— 169, Greenwood Ave., B4 Jenkintown, PA 19046
U.S.A.

« Un niverenn builh (115 p.) eo hini miz Du-miz Kerzu Brud
Nevez. An droug a ra ar butun d’an dud zo ur pezh-c’hoari (un
unangomz e gwirionez) gant Tchekhov bet lakaet e brezhoneg gant
Goulc’han Kervella. Temi e Variazoni gant Y. Doelan zo pemp
pennad berr kevrinus ha dedennus. Deiz ha bloaz ar brifisez zo un
danevell hir gant Oscar Wilde bet lakaet e brezhoneg gant J.C.
Miossec. Hemaii a ra ivez ur rentafi-kont eus Gouel al Levriou e

Karaez, ha displegai a ra penaos e ra evit “rabatifi” an dud en-dro
da stal Brud Nevez hag efi o veulifi labouriou V. Seite ha re V. Fave
hag ober ur gentel yezhadur war un dro.

En e bennad Roparz Hemon, e vignoned, hag ar re all en deus
A. Merser kavet traou euzhus en istor ar skingomz displeget gant
Pér Denez. Evit rener Brud Nevez e oa fall a-berzh R. Hemon sevel
abadennou brezhonek evit ar radio pa oa ar vro dindan dalc’h
estrafjourien — koulskoude o deus ar skolaerien dalc’het d’ober
skol, ar vansonerien da sevel tiez, ar gouerien da labourat an
douar... Un dra euzhus eo avat, d’hor sofij, ne vije ket bet savet ar
skingomz-se a-raok 1941 ! N’eus forzh penaos, mat e oa bet kavet
krouidigezh ar skingomz-se peogwir e oa bet kroget en-dro war-
lerc’h ar brezel.

Un dra souezhus hon eus lennet e notennol A. Merser diwar-
benn kolier an Erminig bet roet da Pierre Loquet “a stourm evit na
vefe ket serret paludou Gwennrann” ha pik ! Difenn ar paludou en
deus bet graet a dra-sur, met anavezet mat eo P. Loquet evit bezafi
e penn Skoazell Vreizh hag a sikour dreist-holl ar vroadelourien
gwallgaset (kondaonet gant ar justis gall, toullbac’het...). Un doare
iskis da gelaouif an dud !

* Minihi Levenez, niv. 53. Ar pennadou kentai zo diwar-benn
pirc’hirinadegou en Douar Santel (1989 ha 1998), an eil pennad zo

ur studiadenn diwar-benn Sant Paol a Leon bet skrivet gant Job an
Irien ha Kofesion Sant Patrig bet lakaet e brezhoneg gant Herve
Danielou eo an trede. Divyezhek eo ar gelaouenn, ha luc’hskeu-
dennou kaer a gaver enni.

Minihi Levenez (59 f.) — Koumanant 27.44 € / 180 L — 29800
Trelevenez.

* L’avenir de la Bretagne, niverenn 424 (Du-Kerzu). Gant Jean
Cevaer, Yann Fouere, Thierry Jigourel ha Yann Duchet eo bet savet
an darn vrasafi eus ar pennadou. An teuliad pouezusaf en
niverenn-maf eo Ar c’helenn brezhoneg. Pennad Yann Duchet a
ziskouez sklaer petra eo ar wirionez kriz. N'eo ket a-walc’h lavaret
emeur a-du gant ar brezhoneg ha kelenn ar yezh. N’eo ket a-walc’h
kaout 4 000 bugel o teskifi ar yezh er skoliot rak a-benn 60 vioaz
ac’hann, mar ne vez ket chefichet tu d’ar vazh, e vo echu gant ar
yezh. Ret eo d’ar bobl a-bezh dihunifi ha diskouez ur youl vroadel
start da vont war-raok. Evit ar c’houlz, eme Y. Duchet, n’eus ket eus
ar youl-se ha keriveriafi gant Katalonia pe Gembre a vefe ur gaou.

* Emgann niv. 156 (miz Du). Gant aked e vo lennet ar pennad-
kaoz etre tud Emgann hag Oscar Temaru, maer Fa’aa e Polynesia
hag ivez rener Tavini (strollad dieubidigezh evit Polynesia). Evit ar
C’hallacued ez eus Europiz eus tud Polynesia ! Ar boblad Mahori
n'eus ket anv anezhi. Kontari a ra O. Temaru penaos eo bet aloubet

ha trevadennet e vro adalek 1842. Feuls eo bet ar stourmou.
Breman ez eus un den dreist-holl o ren war an inizi-se, evel un
diktatour, Gaston Flosse an hini eo. Laosket eo bet d’ober diouzh e
c’hoant keit ha ma chome-en mut war an enklaskou nukleel er vro.
Evit ar yezh, difennet ez eus bet komz anezhi gant ar C’hallaoued,
hag e galleg e vez kelennet er skoliou. Liammou zo da grouifi ha da
grefivaat etre ar Vretoned hag ar Vahoried rak liammet eo hon
tonkad hag hon dazont.

H. Person en deus graet un enklask war an desevel gwenan e
Penn-ar-Bed. Gwechall e veze kenderc’het kalz mel e Breizh ha H.
Person a zispleg perak eo aet tost da vat da get.

Gant an niv. 157 e tesker en deus kuitaet Yann Puillandre ar
strollad Emgann pa gave dezhafi ne oa ket tu ken da gaout divizou
frouezhus war ar stourm broadel da vout renet. Ur pennad brezho-
nek diwar dorn Pér Denez zo ivez : R.H ne oa ket Roparz Hemon.

En niv. 158 (Genver) ez eus ur pennad-kaoz e brezhoneg gant
Herve Louboutin, prezidant APEIS Penn-ar-Bed (kevredigezh evit
ar genskoazell hag al labour) a oa bet gwechall prezidant Bretoned
Paris. Displegaf a ra eo dilabour breman hag o c’hortoz mont war
e leve. Nevez zo eo bet krouet ar gevredigezh-se ganto ha 50 ezel
zo evit ar c’houlz. Souezhet eo pa wel neus ket nemeur a
genskoazell etre ar re a labour hag ar re ne reont ket, ha buan
koulskoude e vez kollet e labour gant un den, emezan.

Evel boaz ez eus keleier etrebroadel e-leizh (Kembre, Euskadi,
Korsika, Martinique).

Emgann - B.P. 71 - 22202 Gwengamp CEDEX.

Koumanant : 22.87 € /150 L.

* Breizh Infos, niv. 114 (Genver). Poltred Gilles Perrault a weler
war ar golo. Emaf o paouez skrivan ul levr, Lettre & deux juges
frangaises décorées de la Cruz de Honor de la Orden de San
Ramon de Penafor (ti-embann Fayard). Forzh pegen start ha feuls
e vo ar stourm a-enep Euskariz, bez’ e vo ur Stad euskarat un deiz
bennak ha buan-tre e c’hall seurt darvoudou c’hoarvezout. Sofijit e
stourm Mandela, hini pobl Palestina pe Aljeria. Ar stad jakobin ne
bado ket pell dirak nerzh poblou Europa. Setu aze ar pezh a sonj
G. Perrault. Meneget eo ivez en niverenn-se al levr eman Annick
Lagadec ha Mikel Gil Cervera o paouez skrivaf, Breizh / Euskadi,
embannet gant Breizh-Info. 15.25 # /100 L e kousto deoc’h (+ 1.52
€ /10 L mizou-kas). Skignet gant Coop Breizh.

Breizh-Infos - B.P. 253 — 29834 Karaez CEDEX.

* Musique Bretonne, niv. 152 (Du/Kerzu). Ar skrid brezhonek
nemetan a gaver er gelaouenn zo ur ganaouenn bet savet gant H.
Labory e 1886, Chanson nevez war sujet ar superstionnou, ha troet
e galleg gant Olier ar Mogn ha Corinne Legrand. En niverennou da
zont e vo ur studiadenn war brizhkredennou an dud e Breizh, savet
gant Serge Nicolas. E-giz boaz ez eus keleier a bep seurt diwar-
benn ar sonerezh hag ar re a ra war-dro ar sonerezh e Breizh.

Musique Bretonne — 6 niverenn ar bloaz — Dastum — 16, straed
ar Yec’hed — 35000 Roazhon.

» Sterenn, en desped d 'he anv brezhonek, zo ur gelaouenn e
galleg penn-da-benn embannet gant Skol-Uhel ar Viro. En niv. 12 ez
eus ur pennad o tisplegan petra e oa an U.R.B. (Union Régionale
Bretonne) bet krouet 100 vlioaz zo. Peder fajennad zo gouestlet d’al
lizher-kelaouifi Skramm (kleweled ha sinema). Keleier a bep seurt
a gaver ivez er gelaouenn (12 den zo bremaf o labourat e
sekretourva Skol-Uhel ar Vro) ha luc’hskeudennou kaer (re Gouel
an Erminig da skouer).

Sterenn — Koumanant 12.20 € / 80 L ar bloaz (4 niv.) — Skol-
Uhel ar Vrro — 1, straed Raoul Ponchon — 35069 Roazhon CEDEX.

» Gouren Info he deus embannet he niverenn 43. Menegifi a ra
ez echue Kevezadeg Breizh dre boentou e Gwengamp d’'an 23 a
viz Eost, gant ur rummad gourenerien nevez oc’h erruout war ar
pallenn. Talvoudus e oa bet ivez tournamantou Larret, Sant-Kadou
ha Konk-Kernev.

E Gwengamp ivez o devoa merc’hed Breizh kevezet gant reol
Bro-Skos, ha gant Keltezed tramor eo aet ar maout. E miz Eost e
oa bet Tangi Daniel, Kristian an Du ha Brieg Olivier e Bro-Saoz hag
e Bro-Skos o kemer perzh e kenstrivadegou back-hold ha gouren,
ha berzh o devoa graet.

Muioc’h a vonitourien a vez stummet bremari. E skol Diwan
Montroulez e vez desket gouren d’ar vugale gant Tangi Daniel, ur
brezhoneger anezhan. Atebeien Ti ar Gouren e Berrien a c’hell
bezaf er skoliou hag er c’hevredigezhioll a aoz kampou-hafiv evit
ar re yaouank hag a zegemer klasou-dizoleifi.

Gouren Info — Z.A. Sant-Ernel — 29800 Landerne.

* Le Courrier de I'unité. War niverenn 34 (Kerzu 98) kannadig
ar C.U.A.B. eman rentafi-kont ar vodadeg veur. Pér-Erwan ar Rhun
zo bet anvet da rener. Mennet eo ar gevredigezh da stourm
kaletoc’h evit an unanidigezh, ha klask a ra pouezan war Guzul
Meur al Liger-Atlantel evit ma kemerfe hemari divizou e-sell da vont
war-du Breizh ar pemp departamant, hag evit ma vefe roet levr

nevez istor Breizh da vugale 6" klas an departamant. Kinnig a ra
bodaf ar pemp kuzul-meur en doare da studiafi kudennou ar vro.
Meneg zo eus strivou ar gevredigezh Bretagne Plus a aoz
abadennou diwar-benn sevenadur Breizh.
Ur vanifestadeg evit an unvanidigezh velestradurel a vo d’ar 6 a
viz Meurzh en Naoned. Eman ar C.U.A.B. o klask kenizili nevez.
C.U.A.B. — 3, straed Harouys — 44000 Naoned.

* An ti-embann Antarés a ra war-dro ar skiant-faltazi. Embann a
ra ur gelc’hgelaouenn drimiziek c’hallek, levriou ha bannou-treset.
Ul lod mat eus an oberennou embannet zo troet diwar yezhou all.
Dedennet eo e renerien gant ar skridou savet e brezhoneg hag a
denn d’an danvez a bledont gantaf. Laouen int d’o zreifi (marteze
a-walc’h eo Rémi Bourles an troer). A-hend-all e skign Antarés
levriou skiant-faltazi eus tiez-embann all e Kebek (Alires, Québec-
Ameérique), e Bro-C’hall (Mémoires du futur, Barsoon, Marabout,
Opta...)

Antarés — La Magali — Chemin Calabro — 83160 La Valette.

* Niverenn 19 Pihern La voix du pays Mitaw. (24 f.) Enni e kaver
pennadou e galleg, e galoeg hag ur bajennad e brezhoneg. Ar
pennadou kentan, e galleg, zo diwar-benn Breuriezhou Blaen hag
o falioned (10 p.). En dro-mafi eo al lizherennou F, G hag H zo bet
studiet er c’heriaoueg c’haloek-c’hallek. En ur pennad all eo bet
studiet ar geriou brezhonek er parlant Mitaw (anvay, bérjon, bire).
Yann Mikael en deus studiet orin an anv Juzet ha skrivet ur pennad
e brezhoneg : Bugale vihan, prederiou bihan diwar-benn trubuilhou
an desaverien voc’h er mare-maf. An darn vrasan eus ar pennadou
zo diwar zorn ar rener.

Yann Mikael — 12, ru René Giraud — 44130 Blaen.

» Da geriver he niverenn 100 o deus renerien ar gelaouenn Ar
Men savet un niverenn a-ratozh gant an titl : Quelle Bretagne
voulons-nous ?, zo ur renabl eus ar vuhez e Breizh gant pennadou
a bep seurt war Istor ar vro (J.C. Cassard), ar broiou Kelt (P.Y Le
Rhun), an armerzh (Y. Rochard), glad an natur (F. de Beaulieu),
personelezh Breizh (R. ar C’hoadig) hag ar vuhez sevenadurel gant
Goulc’han Kervella a gont e brezhoneg hag e galleg devezh ordinal
ur stourmer. En div yezh eo ivez pennad Frafsez Favereau. Gant
Roland Becker eo sinet ar pennad war divoud ar sonerezh.

Dishefivel eo ton ar skrivagner gallek Michel le Bris. Ne seblant
ket prizafi ar berzh a ra ar brezhoneg. Kredif a ra menegifi reuz
Serbia pa’z eus kaoz gantafi eus ar vroadelourien, hag evitaii e
tlefe ar vuhez sevenadurel e Breizh bezaf e galleg dreist-holl (hep

disonjal ar brezhoneg evel-just !), hag en e hunvre e vije Breizh
hefiveloc’h ouzh Iwerzhon a-fed lennegezh : ar skrivagnerien
vreizhat a skriv e galleg a c’hallje neuze bezaf ken brudet hag ar
re iwerzhonat a skriv e saozneg...

» E-barzh Bretagne des livres niv. 43 (Kerzu / Genver) e kaver
ur roll hir eus al levriou embannet e Breizh hag al levriou diwar-
benn an danvez a denn da Vreizh ha d’ar broiou keltiek all. Enni e
vo kavet ivez pennadou o tennan da vuhez al levraouegou.

Bretagne des livres - Skol-Uhel ar Vro — 1, straed Raoul
Ponchon — 35069 Roazhon.

(Notennou bet savet gant Ronan Huon, Pér ar Bihan, Tudual ha
Gwenael Huon, Alan Dipode, Herve Latimier, Gwenael Emelyanoff gant
skoazell Sylvain Botrel evit ar reizhadennou ha Herve Huon evit ar
framman).

Moullet gant Imprimerie La Mouette La Baule
259, bali Maréchal de Lattre de Tassigny
B.P. 33 — 44501 Ar Baol CEDEX
C’hwevrer 1999 - Disklériet hervez lezenn
Niverenn moullafi 11586 - C.P.P.A.P. 71403
Rener R. HUON- Merour H. LATIMIER

EMBANNADURIOU AL LIAMM

Nevez embannet

Yeun ar Gow
KONTADENNOU KERNEV
levrenn 1, 14 kontadenn

190 pajenn. Priz 80 lur

Roparz Hemon - Ronan Huon

DICTIONNAIRE
BRETON - FRANCAIS
FRANCALIS - BRETON

Golo plastik - 1370 pajenn.
Priz : 145 lur

Roparz Hemom

ENVORENNOU
14 luc’hskeudenn
158 pajenn. Priz : 75 lur

Kasit ho chekenn da. R. Huon, 2, ven. Poulbrikenn,
29200 Brest - C.C.P. 1629 14 C Rennes

Mizou-kas : 15 % da lakaat ouzhpenn.




AL LIAMM - Tir na nOg

Dastumadenn sevenadurel daouviziek

Koumanant-bloaz, Breizh ha Bro-C’hall........................ 27.44€/180 L
Koumanant-bloaz, broiou all...........cceeecieeeeiiieeenncreennenee. 30.48 €/ 200 L
Studierien, tud dilabour...........cccccoiriiriciiiii e 15.24 €/ 100 L
Koumanant kaset dre garr-nij.........ccccccoeeervverreeveiireneenees 38.11€/250 L

Kasit 1.52 €/ 10 L evit kemman chomlec’h

Renerien

Ronan HUON
2, banell Poullbrikenn - 29200 BREST

Tudual HUON
7, Bel Air - 29460 Dirinonn

Sekretour

Herve LATIMIER
27, bali Laenneg - 35000 ROAZHON

Tenzorier

Alan DIPODE
Ti Nevez Kvenal - 29510 BRIEG

Kuzul-ren

Ronan Huon, Tudual Huon; Herve Huon, Pér ar Bihan,
Erwan Tranvouez, Herve Latimier, Alan Dipode

I.S.S.N. Ti-moullafi

